
FOREWORD
Ghana’s new Senior High School Curriculum aims to ensure that all learners 
achieve their potential by equipping them with 21st Century skills, knowledge, 
character qualities and shared Ghanaian values. This will prepare learners to live a 
responsible adult life, progress to further studies and enter the world of work. This 
is the first time that Ghana has developed a Senior High School Curriculum which 
focuses on national values, attempting to educate a generation of Ghanaian youth 
who are proud of our country and can contribute effectively to its development.

The Ministry of Education is proud to have overseen the production of these 
Learner Materials which can be used in class and for self-study and revision. 
These materials have been developed through a partnership between the Ghana 
Education Service, teacher unions (Ghana National Association of Teachers- GNAT, 
National Association of Graduate Teacher -NAGRAT and the Pre-Tertiary Teachers 
Association of Ghana- PRETAG) and National Subject Associations. These materials 
are informative and of high quality because they have been written by teachers for 
teachers with the expert backing of each subject association.

I believe that, if used appropriately, these materials will go a long way to 
transforming our Senior High Schools and developing Ghana so that we become 
a proud, prosperous and values-driven nation where our people are our greatest 
national asset.

Haruna Iddrisu MP
Minister for Education

SANEGBAA
BLAWA JEBƆ KƐ GBEE

HIƐGBELEMƆ
Mlijaa nɛɛ gbeleɔ blawa he nilee, jebɔ kɛ gbee ni yɔɔ blawai amli hiɛ etsɔɔ. Nikasemɔ 
nɛɛ naagbee lɛ obaanyɛ otsɔɔ srɔtoi ni yɔɔ blawa ni gbeɔ naa kɛ vaoli, kɛ blawa ni 
gbɛɔ naa kɛ kɔnsonanti yɛ Ga wiemɔ lɛ mli, koni ogba bɔ ni blawa jebɔ yeɔ buaa 
wiemɔkulibii atsɛrɛmɔ yɛ Ga wiemɔ lɛ mli. Obaakase nii yɛ gbee ni kamɔ blawai anɔ 
hu he, koni okwɛ henɔi ni yɔɔ blawai amli, gbee ni ba shi, nɔ ni ka teŋ, nɔ ni yɛ ŋwɛi, 
nɔ ni miiwo ehe nɔ kɛ nɔ ni miiba shi hu he nii. Obaana nilee kɛ hesalɛ ni akɛtsɛrɛɔ 
wiemɔkulibii hei kɛ gbee ni kamɔ blawai kɛ wiemɔkulibii anɔ. Naagbee lɛ, mlijaa nɛɛ 
baakwɛ gbee nitsumɔ yɛ Ga wiemɔkulibii, wiemɔwekui kɛ wiemɔ lɛ diɛŋtsɛ mli.

SUSUMƆ OTII

•	 Blawa ji wiemɔkuli mlijaa ko ni abaanyɛ atsɛ ni shishinumɔ fioo ko kɛ yɛ mli.
•	 Kɔnsonanti blawa ji kɔnsonanti ni nyɛɔ damɔɔ shi ekome akɛ blawa.
•	 Gbee ni ka nɔ tsɔɔ gbeetsakemɔ ni baa yɛ wiemɔkuli ko mli ni tsakeɔ shishinumɔ yɛ 

wiemɔkuli lɛ mli (homophones /homonyms).

BLAWA HENƆ KƐ JEBƆ

BLAWA SUSUMƆKƐTSƆƆMƆ
Blawa ji wiemɔkuli mlijaa ko loo wiemɔkuli muu ni hiɛ kɔnsonanti kɛ vaoli, loo 
kɔnsonanti aloo vaoli. Yɛ gbɛ kroko nɔ lɛ, eji mlijaramɔi ni wɔnuɔ kɛji wɔmiitsɛ 
wiemɔkuli ko. Nɔkwɛmɔ nɔ, eko lɛ obaawa loo obaamu shii enyɔ loo nɔ kɛji ootsɛ 
wiemɔkuli ko, Kofi [ko: fi]. Hewɔ lɛ Kofi hiɛ blawai enyɔ. Shi yɛ tu tsɛmɔ mli lɛ ebaa 
lɛ shi kome too [tu], hewɔ lɛ ehiɛ blawa kome pɛ. Hewɔ lɛ “bodobodo” baahiɛ blawai 
enyiɛ [bo:do:bo:do]?

Jɛ vaolii asɛɛ lɛ, kɔnsonanti blawa tamɔ /m, n, ŋ/ nyɛɔ damɔɔ shi akɛ vaoli. Enɛ nyɛɔ 
tsuɔ nii kɛji vaoli ko enyiɛɛɛ kɔnsonantii nɛɛ asɛɛ. Nɔkwɛmɔ nɔ, [pa: m]. Blawa hiɛɔ 
vaoli gbɛɛmɔ kome, ni enyɛɔ efeɔ vaoli kome ni damɔ shi loo kɔnsonanti gbɛɛmɔ kome 
kɛ vaoli gbɛɛmɔ kome. Wiemɔkuli kome nyɛɔ feɔ blawa kome ni no atsɛɔ lɛ blawa 
kome wiemɔ lɛ, aloo blawai enyɔ wiemɔ loo blawai pii awiemɔ. Nɔkwɛmɔ nibii komɛi 
nɛ.

1.	 Blawa kome wiemɔ:				    Tɔ [tɔ], fa [fa], ye [ye],
2.	 Blawai enyɔ wiemɔ:				    Yeli [ye:li], Osu [o:su], kɔmi [kɔ:mi],
3.	 Blawai pii awiemɔ (Polysyllabic words):	 tokota [to:ko:ta], Takoradi 

[ta:ko:ra:di] knkn
Nilee ni yɔɔ blawa jebɔ he yɛ wiemɔ ko mli he miihia ejaakɛ;
•	 Eyeɔ ebuaa kaselɔi kɛsɔɔ wiemɔ hee.
•	 Eyeɔ ebuaa kaselɔi kɛyɔseɔ blawakulibii ni yɔɔ wiemɔkuli ko mli.
•	 Eyeɔ ebuaa wiemɔi ashishinumɔ yɛ wiemɔ pɔtɛɛ ko mli.

Nibii ni baa nɛɛ tsɔɔ bɔ ni ajara wiemɔkulibii amli awo amɛblawai amli aha.

Ga:  nŋkatiɛ,	ŋ: ka: ti: ɛ, ŋkanale, ŋ: ka: na: le

Yɛ nɔkwɛmɔ nibii nɛɛ amli lɛ, eko fɛɛ eko yeɔ emuu akɛ blawa. Ajara wiemɔi lɛ amli 
pɛpɛɛpɛ awo amɛblawai lɛ amli.

Blawa henɔi
Ghana wiemɔi srɔtoi lɛ yɛ amɛblawa henɔi srɔtoi. Fɛɛ sɛɛ lɛ, blawa henɔi ni anaa titri 
ji blawa ni gbeɔ naa kɛ vaoli (vaoli naagbee) kɛ blawa ni gbeɔ naa kɛ kɔnsonanti 
(kɔnsonanti naagbee).

Vaoli naagbee (open syllables)
Vaoli naagbee. Nɔkwɛmɔ nibii ni baa nɛɛ tsɔɔ bɔ ni ajara blawai ni gbeɔ naa kɛ vaoli 
amli aha.

Ga:	 ŋkatiɛ, ŋ: ka: ti: ɛ, ŋkanale, ŋ: ka: na: le, kpaa, kpa: a

shane. Sha: ne, fitsofitso, fi: tso: fi: tso.

shikpɔŋ, shi: kpɔ: ŋ. Pampaŋ, pa:m:pa:ŋ, shwaŋŋ, shwa: ŋ: ŋ,

Kɔnsonanti naagbee: (Closed syllables) Eko bɛ Ga mli
Kɔnsonanti naagbee ji blawai ni kɔnsonanti gbeɔ naa. Yɛ Ga wiemɔ mli lɛ kɔnsonantii 
etɛ pɛ ni nyɛɔ damɔɔ shi amɛkome too akɛ blawa ni vaoli ko kwraa fataa amɛhe. No 
mɛi ji m, n kɛ ŋ. Atsɛɔ amɛ akɛ gugɔjiaŋ kɔnsonantii hu. Shi nɛkɛ gugɔjiaŋ kɔnsonantii 
nɛɛ nyɛɔ amɛgbeɔ wiemɔkulibii anaa, ni amɛnyɛɔ amɛdamɔɔ shi aŋkroaŋkro akɛ blawa 
shi amɛgbeee blawa ko kwraa naa.

M, n, ŋ.

Wiemɔi kɛ blawai komɛi amli ni obaana kɔnsonanti gbɛɛmɔi nɛɛ ekomɛi yɛ nɛ:

1. M, pam, pa: m, aflɛmflɛm , putumpuli

2. N, akpokpolonto, aklonto, akɔntaa, tan

3. ŋ, adedeŋkruma, a: de: de: ŋ: kru: ma; adaŋkwa, a: da: ŋ: kwa; adeŋku, a:de: ŋ: 
ku, dɛŋ, dɛ: ŋ; shiaŋ, shi: a: ŋ; adɔdɔŋgbane, a: dɔ:dɔ: ŋ: gba: ne, oblaŋ, o: bla: ŋ; 
agwaseiaŋ, a: gwa; se: i: a: ŋ.

Nitsumɔ 1.1 Blawa susumɔkɛtsɔɔmɔ

1.	 Yɛ bo diɛŋtsɛ owiemɔi amli lɛ, tsɔɔmɔ nɔ ni ji blawa. Okɛ klasi lɛ asusu ohetoo 
lɛ he.

2.	 Gbalamɔ blawa henɔi ni yɔɔ owiemɔ lɛ mli lɛ otsɔɔ.

3.	 Gbalamɔ sɛɛnamɔi ni yɔɔ blawa jebɔi kɛ wiemɔtsɛrɛmɔ mli otsɔɔ. Okɛ onaanyo 
agba he sane.

Blawa jebɔ
Srɔtoi yɛ blawa jebɔi amli yɛ wiemɔi srɔtoi lɛ mli. Abaanyɛ akɛ kɔnsonantii kɛ vaolii 
asusu blawa jebɔi atsɔɔ. Vaolii ji hiamɔ nibii ni yɔɔ blawai amli. Yɛ Ghana wiemɔi lɛ 
amli lɛ, gbee hu he miihia jogbaŋŋ ni akɛyoɔ blawa jebɔi. Kɛfata vaoli ahe lɛ, blawa 
kɔnsonanti hu hiɛ gbee ni ka amɛnɔ. Vaolii kɛ kɔnsonantii afalɛ yɛ wiemɔkuli ko mli 
ni tsɔɔ blawa jebɔi abɔ ni yɔɔ mli. Nɔkwɛmɔ nɔ, kɛji wiemɔ ko hiɛ vaoli enyɔ lɛ, etsɔɔ 
akɛ kɛji ehiɛɛɛ kwraa lɛ jeee blawai enyɔ ni enaŋ. Nɔkwɛmɔ nibii yɛ Ghana wiemɔi lɛ 
ekomɛi amli kɛ bɔ ni blawa jebɔi yɔɔ lɛ nɛ:

Ga:	 ni (KV), te ( KV), ŋ: ka: ti: ɛ (K: KV: KV: V) klaŋ: kla: ŋ (KKV: K). KKV baa kɛji 
liquid ko yɛ wiemɔ ni atsɛrɛ lɛ mli. Kɛji l kɛ r nyiɛ kɔnsonanti ko sɛɛ tuntu. Nɔkwɛmɔ 
nibii: Klaŋ, kla: ŋ (KKV: K)

Nitsumɔ 1.2 Blawa jebɔ yɛ Ga wiemɔ lɛ mli

Nyɛsusua blawa jebɔi yɛ Ga wiemɔ lɛ mli ahe. Okɛ klasi lɛ agba ohetoo lɛ he sane.

Nitsumɔ 1.3 Daamɔ blawai anɔ kɛtsɛrɛ wiemɔ hei

Yɛ kui amli lɛ, nyɛhalaa wiemɔkulibii ekpaa kɛjɛa sane ni yɔɔ shishi lɛ mli, koni 
ofee nibii ni baa nɛɛ:

1.	 Kɛ onaanyo asusu wiemɔi ni nyɛkɔlɔ lɛ he kɛtao blawai abɔ ni yɔɔ wiemɔkulibii 
lɛ eko fɛɛ eko mli.

2.	 Okɛ onaanyo lɛ asusu blawa jebɔi ni yɔɔ wiemɔkulibii ni nyɛfee lɛ ahe.

Ku lɛ agba nɔ ni amɛfee lɛ amɛtsɔɔ klasi lɛ, koni klasi lɛ asusu he ni amɛma nɔ mi.

Nanemɛi kpakpai ji aga kɛ tsatsu. Fɛɛ sɛɛ lɛ, soro amɛ fɛɛ amɛshihilɛ kɛ jeŋba. Hulutsoo 
be mli lɛ, tsatsu miaa ehiɛ kɛtsuɔ nii kɛtaoɔ niyenii etoɔ. Aga lɛ, shwɛmɔ kɛkɛ eshwɛɔ yɛ 
bei nɛɛ amli fɛɛ. Kɛji eshɛ nugbɔnɛmɔ bei amli lɛ tsatsu hiɔ shi yɛ shia ni eyeɔ eniyenii 
ni ebua naa yɛ hulutsoo bei amli lɛ, be mli ni hɔmɔ miiye aga ni fɛi miigbe lɛ yɛ eshia lɛ.

Source: https://ischoolconnect.com/blog/10-line-short-stories-with-morals-you-
should-know/

Nitsumɔ 1.4 Wiemɔkulibii amlitserɛmɔ kɛwo blawai amli.

Yɛ kui amli lɛ, nyɛhaa wiemɔkulibii enumɔ yɛ Ga wiemɔ lɛ mli yɛ blawa jebɔi ni 
baa nɛɛ amli. Kɛ ohetoo lɛ aha klasi lɛ koni amɛsusu he.

1. 2. 3. 4. 5.

KV

KV: KV

V: KV

KV: V

KKV: K

GBEE HE NILEE
Adesai awiemɔi fɛɛ kɛ gbee tsuɔ nii kɛmaa nɔ ko nɔ mi yɛ wiemɔ mli. Amɛkɛtsɔɔ 
miishɛɛ loo awerɛho loo kɛhaa shishinumɔ yɛ wiemɔ ko mli. Gbee ji wiemɔ nɔwomɔ 
loo shibaa yɛ blawai loo wiemɔkulibii anɔ ni kɛ tsakemɔi baa shishinumɔi amli kɛtsɔɔ 
henumɔi komɛi kɛji mɔ ko miiwie. Wiemɔi ni gbee kamɔ nɔ ji wiemɔi ni shishinumɔ 
damɔɔ gbee ni akɛwieɔ lɛ nɔ. Ghana wiemɔi lɛ fɛɛ lɛ gbee kamɔ nɔ. Ni gbee lɛ ŋwɛiyaa 
kɛ shibaa yɛ sanemuu lɛ fɛɛ nɔ lɛ ji nɔ ni wɔtsɛɔ lɛ gbeetsakemɔ lɛ.

Gbee henɔi
Wiemɔi srɔtoi hiɛ gbee henɔi srɔtoi. Nɔkwɛmɔ nibii ni baa nɛɛ ji henɔi komɛi ni yɔɔ 
Ghana wiemɔi lɛ amli: gbee ni yɔɔ ŋwɛi, gbee ni ba shi, gbee ni ka teŋ, gbee ni miiba 
shi kɛ gbee ni miiya ŋwɛi. Ghana wiemɔi lɛ eko fɛɛ eko hiɛɔ kɛhooo kwraa lɛ gbee 
henɔi enyɔ nɛɛ: nomɛi ji gbee ni 'yaa ŋwɛi kɛ nɔ ni 'baa shi'. Kɛfata henɔi enyɔ nɛɛ ahe 
lɛ, ekomɛi hiɛɔ nɔ ni 'ka teŋ'. Ni ekrokomɛi hu hiɛ gbee ni 'miikwɔ kɛmiiya ŋwɛi' kɛ 'nɔ 
ni miiba shi'. Nibii ni baa nɛɛ ji nɔkwɛmɔ nibii ni yɔɔ Ghana wiemɔi lɛ ekomɛi amli.

1.	 Wiemɔi ni kɛ gbee henɔi enyɔ lɛ tsuɔ nii (nɔ ni yɛ ŋwɛi kɛ nɔ ni ba shi): Akan, 
Nzema, Ga, Kasem, Ewe, knkn.

2.	 Wiemɔi ni kɛ gbee henɔi etɛ tsuɔ nii (nɔ ni yɛ ŋwɛi, nɔ ni ba shi kɛ nɔ ni ka teŋ): 
Dangme, Dagbani, knkn.

Akɛ enɛ [`] kadiɔ ‘gbee ni baa shi’, ni akɛ enɛ [´] kadiɔ gbee ni yɔɔ ŋwɛi, ni akɛ enɛ [ 
¯] kadiɔ gbee ni ka teŋ. Nɔkwɛmɔ nɔ, Ga wiemɔ ‘dà’ (big) hiɛ gbee ni ba shi ni miikadi 
vaoli lɛ, be mli ni wiemɔ dá ‘to compete’ hiɛ gbee ni yɔɔ ŋwɛi yɛ vaoli lɛ nɔ.

Gbee mli nitsumɔi
Gbee he hiaa yɛ wiemɔi ni kɛ gbee tsuɔ nii lɛ amli, yɛ amɛnitsumɔi pɔtɛɛ komɛi ni 
haa shishinumɔi lɛ ahe. Gbee tsuɔ nibii srɔtoi etɛ yɛ wiemɔi ni kɛ gbee tsuɔ nii lɛ 
amli. Enɛmɛi ji wiemɔkulibii ni yɔɔ wiemɔ ko mli, wiemɔ mli mlai kɛ srɔtoi ni yɔɔ 
wiemɔkulibii tsɛmɔi amli.
1.	 Wiemɔkulibii atsɛmɔ (Lexical function of tone):

Akɛ gbee tsɔɔ srɔtoi ni yɔɔ wiemɔi ni hiɛ henɔ kome amli ni anaa shishinumɔi 
srɔtoi ni yɔɔ wiemɔ lɛ mli lɛ jogbaŋŋ. Kwɛmɔ nɔkwɛmɔ nibii ni yɔɔ shishi lɛ, 
yɔsemɔ kadimɔi ni niŋmaa okadii lɛ ayiteŋ lɛ, tsakeɔ gbei nikamɔ nɔ lɛ.
a.	 Ga:	 kpá:kpá ‘good’ kɛ pà:pá ‘father’,
b.	 Ga:	 bè ‘time’ kɛ bé ‘to quarrel’

2.	 Gbee nitsumɔ kɛ wiemɔ mli mlai:
Akɛ gbee tsɔɔ wiemɔkuli ko yeli he yɛ sanemuu mli, feemɔwiemɔ bei, otii pɔtɛɛ 
komɛi k.n.kn Nɔkwɛmɔ nibii komɛi nɛ: Daabe kɛ famɔ: kòfí wá ‘Kofi wa edamɔ shi’ 
kɛ kòfí wà ‘Kofi wa’
a.	 Daabe kɛ baababe: kòfí kɔɔ, ‘Kofi takes’ vs Kòfí baakɔ ‘Kofi will take’
b.	 Dabi kɛ famɔ: Kaalá (Don't sing) vs kɛyalà (to hook)
c.	 Sanemuu oti kɛ kpasalɔ sanefa: [miiyá] ‘I’m going’ kɛ [Beni miyàa lɛ] ‘When 

I was going…’
3.	 ‘Gbee’ nitsumɔ yɛ wiemɔ ko mli: Adamɔɔ gbee nɔ kɛtsɔɔ srɔtoi ni yɔɔ wiemɔ henɔi 

komɛi amli. Nɔkwɛmɔ nibii komɛi baa nɛɛ.
a.	 i. [Minù] I heard vs [Enú] to spin’

ii. [fè] More than vs [Fée] Did
iii. Fέ vs fὲ; Ayὲ vs Eyὲ; fù vs fú

Nitsumɔ 1.5 Tsɔɔmɔ nɔ ni ji gbee

1. Yɛ bo diɛŋtsɛ owiemɔi amli lɛ tsɔɔmɔ nɔ ni ji gbee. Okɛ klasi lɛ asusu ohetoo lɛ he.
2. Okɛ nɔkwɛmɔ nibii ni sa agbala gbee henɔi srɔtoi lɛ amli otsɔɔ yɛ Ga mli.

3. Yɛ kui amli lɛ, nyɛtsɔa gbee nitsumɔi. Nyɛkɛ klasi lɛ agbaa nyɛhetoo lɛ he sane.

Nitsumɔ 1.6 Gbee yɔsemɔ

Yɛ mɛi enyɔnyɔɔnyɔ akui amli lɛ, bo wiemɔkulibii komɛi ni aha toi yɛ Ga wiemɔ 
lɛ mli koni ofee nibii ni baa nɛɛ:
Taomɔ gbee henɔi ni yɔɔ wiemɔ ni aha lɛ mli.
1. Ga: tsa ‘to join’, tsa ‘to dig’, gbo ‘September’, gbo ‘to die’

a.	 Taomɔ blawa ni tere wiemɔ ni aha lɛ gbee okadi lɛ.

Okɛ klasi lɛ asusu ohetoo lɛ he.

1.	 Ŋmalamɔ blawa henɔi ni yɔɔ Ga wiemɔ lɛ mli lɛ koni oha nɔkwɛmɔ nibii etɛ 
yɛ he nɔ fɛɛ he nɔ ni oŋma lɛ shishi.

2.	 Okɛ nɔkwɛmɔ nibii etɛ ni sa agbala mli atsɔɔ nɔ hewɔ ni sa akɛ onu blawa 
jebɔ nilee lɛ shishi yɛ owiemɔ lɛ mli lɛ.

3.	 Ŋmalamɔ gbee henɔi ni yɔɔ owiemɔ lɛ mli lɛ, koni oha nɔkwɛmɔ nibii etɛ yɛ 
eko fɛɛ eko he kɛgbala mli otsɔɔ.

4.	 Ha nɔkwɛmɔ nibii etɛ kɛgbala gbee nitsumɔi amli yɛ owiemɔ ni okaseɔ lɛ 
mli.

SANEGBAA
SANEGBAA/ADAFITSWAA YƐ NƆ KO HE KƐ NIKANEMƆ

HIƐGBELEMƆ
Mlijaa nɛɛ wieɔ sanemuu otii ni yɔɔ niŋmaa loo sanegbaa ko mli taomɔ he. Abaagbele 
nikanemɔ vii kɛ gbaajaa (intensive and extensive) mli nilee naa atsɔɔ bo. Obaagba 
hesalɛi ni he hiaa kɛnuɔ saneŋmalɔi loo wielɔi asanemuji otii ashishi koni okwɛ gbɛi 
anɔ ni obaatsɔ kɛtsɔse mɛi krokomɛi kɛtsɔ sanemuji, kukuji ni shishinumɔ yɔɔ mli nɔ. 
Mlijaa nɛɛ kɛ nikasemɔi krokomɛi tamɔ Blɔfo wiemɔ kɛ ‘Social Studies’ kɛ wiemɔi 
krokomɛi hu naa sharamɔ.

SUSUMƆ OTII

Susumɔ oti ni yɔɔ sane ko mli ji yitso ni hiɛ sane lɛ. Enɛ feɔ sane oti ni yɔɔ kuku ko mli 
ni hiɛ wiemɔ oti walɔi. Nikanemɔ lɛ nyɛɔ feɔ nikanemɔ vii loo gbajaa.
•	 Nikanemɔ vii ji nikanemɔ kɛ hiɛshiŋmɛɛ kɛtaoɔ otii, adafitswaa kɛ yiŋtoo ni ŋmalɔ 

lɛ hiɛ kɛha kanelɔi.
•	 Nikanemɔ gbajaa ji nikanemɔ babaoo kɛle wiemɔkulibii babaoo, ni ona naatselɛ kɛ 

niashishinumɔ ni mlikwɔ

SUSUMƆ OTII YƆSEMƆ YƐ SANEGBAA MLI
Jwɛŋmɔ mli sanebimɔi: Jwɛŋmɔ klɛŋklɛŋ afi lɛ nitsumɔi lɛ ahe, mɛni ji susumɔ oti? 
Nyɛku lɛ kɛ nyɛsusumɔi lɛ atoa he koni nyɛkanea nɔ ni yɔɔ shishi lɛ.

Susumɔ oti: Enɛ ji oti ni he hiaa fe fɛɛ yɛ kuku lɛ mli, sane ko ni aŋma, yɛ sanegbaa ko 
loo niŋmaa ko mli. Enɛ tsɔɔ nɔ hewɔ ni nakai yitso, niŋmaa loo sanegbaa lɛ ba. Wiemɔ 
oti walɔi yɛ sane lɛ mli ni yeɔ buaa susumɔ oti lɛ. Sharamɔi ni yɔɔ sane lɛ mli yɔsemɔ 
haa anaa susumɔ oti lɛ. Abaanyɛ ana susumɔ ni yɔɔ sane lɛ mli kɛbaatsɔ gbɛi nɛɛ anɔ:

Kanemɔ yitso lɛ kɛ hiɛgbelemɔ lɛ: Ehe miihia akɛ ona nɔ ni yitso lɛ kɛ hiɛgbelemɔ lɛ 
kɛɔ yɛ nɔ ni asusuɔ lɛ he yɛ sane lɛ mli.

Taomɔ sanemuu oti lɛ: Titri lɛ anaa sanemuu oti lɛ yɛ kukuji lɛ ashishijee niŋmaa lɛ 
mli. Kadimɔ hu akɛ bei komɛi lɛ anaa sanemuu oti lɛ yɛ teŋ loo yɛ naagbee liamɔ ni 
yɔɔ kuku lɛ mli lɛ.

Sanemuu oti walɔi lɛ taomɔ: Koni onyɛ oyɔse sanemuu oti walɔi lɛ bi ohe saji nɛɛ: 
namɔ, mɛni, mɛɛ be, nɛgbɛ, mɛɛba kɛ te sane oti lɛ ba lɛ tɛŋŋ.

Nɔdoomɔ: Yɛ bo diɛŋtsɛ owiemɔ mli lɛ doomɔ sane lɛ nɔ.

Hekɛtoo: Okɛ onɔdoomɔ lɛ ato sane lɛ naamuu ni okane lɛ he.

Nikanemɔ vii
Enɛ kpaa gbɛ akɛ okane sane lɛ fitsofitso yɛ hiɛshikamɔ mli jogbaŋŋ koni onu nɔ ni 
okaneɔ lɛ shishi, okwɛ jebɔ, wiemɔ mli agugui kɛ ŋɔɔmɔwolɔi ni akɛŋma sane lɛ. Enɛ 
tsɔɔ akɛ obaakane sane lɛ fitsofitso be mli ni okadiɔ otii ni sane lɛ hiɛ lɛ. Esa akɛ otaoɔ 
wiemɔkulibii hei ni yɔɔ sane lɛ mli lɛ. Afolɔɔ wiemɔ hei kɛ wiemɔkulibii otii lɛ ashishi 
ni bei komɛi lɛ anyɛɔ akɛwoɔ ‘italics’amli hu, adikiɔ mli bei komɛi hu. Kɛfata he lɛ, 
nikanemɔ vii biɔ ni oŋmala otii ni yɔɔ mli lɛ, atao wiemɔkulibii ashishinumɔ, akane 
kɛ jwɛŋmɔ ni mli kwɔ kɛnu sane lɛ shishi jogbaŋŋ.

Nitsumɔ 2.1 Nikanemɔ oyaioyai kɛmiitao adafitswaa pɔtɛɛ komɛi

Okase nikanemɔ oyaioyai he nii yɛ afi ni ho lɛ mli, tsɔɔmɔ fɛɛ eko shishi yɛ oku lɛ 
mli, koni otsɔɔ gbɛjianɔtoi etɛ yɛ eko fɛɛ eko shishi. Okɛ ohetoi lɛ ato nɔ ni aŋma 
yɛ shishi lɛ he.

NIKANEMƆ VII
Abaanyɛ ayɔse sui pii ni nikanemɔ vii hiɛ shi yɛ nikasemɔ nɛɛ mli lɛ obaakase sui lɛ 
enyɔ pɛ he nii, ni nomɛi ji nikanemɔ hiɛhiɛ kɛ nikanemɔ oyaioyai.

Enɛ tsɔɔ susumɔ oti ni yɔɔ sane lɛ mli lɛ taomɔ. Onaaa shishinumɔ fɛɛ ni yɔɔ sane lɛ 
mli ejaakɛ okaneee fɛɛ. Enɛ hi ha anɔkwa saji.

Hiɛhiɛ nikanemɔ
Enɛ lɛ akɛtaoɔ wiemɔkulibii pɔtɛɛ komɛi yɛ sane ko mli. Ni okɛ ohiŋmɛi nyiɛɔ sane ni 
aŋma lɛ nɔ kɛtaoɔ yɛ sane lɛ mli. Afeɔ enɛ kɛtaoɔ sanebimɔi komɛi ahetoo.

Nitsumɔ 2.2 Susumɔ oti lɛ taomɔ

1.	

a.	 Kanemɔ sane ni yɔɔ shishi lɛ.
b.	 Taomɔ susumɔ oti ni yɔɔ sane ni yɔɔ shishi lɛ mli.
c.	 Okɛ oklasibii lɛ asusu susumɔ oti ni ona lɛ he.

HIƐMIAMƆ

Kɛjɛ migbekɛbiashi ni miye afii ejwɛ ni minyɛ awo gbo shi mi, ni mileee mipapa 
kɛ heni eyɔɔ tete po. Hegbɛ kɛkɛ ni mina yɛ miwala shihilɛ mli ji akɛ mikɛ wekumɛi 

abii hi shi, amɛteiaŋ mɛi komɛi lɛ mileee amɛ kɛyashi miyaje amɛŋɔɔ. Amɛteŋ mɔ kome 
po bɛ ni yɛ mihe miishɛɛ akɛ ebaaŋɔ mi ni ekɛ mi ahi shi kwraa. Akɛ mi foɔ shi kɛjɛɔ 
wekumɛi aŋɔɔ kɛyaa wekumɛi krokomɛi aŋɔɔ be fɛɛ be; Miyeee afi yɛ mɔ kome po shia 
loo sukuu kome mli afii 14 sɔŋŋ. Kɛfata shi ni akɛ mi foɔ lɛ he lɛ, wekumɛi abii lɛ ateiaŋ 
mɛi komɛi na hegbɛ kɛfee mi anisenianii ni mimii shɛɛɛ he akɛ magbele minaa tete po 
kɛwie he. Mikɛ miwerɛ woɔ nanemɛi ni miyɔɔ yɛ sukuu lɛ mli lɛ amli, ejaakɛ jɛmɛ pɛ 
ji heni minaa miishɛɛ yɛ ni mihiɛ kpaa nibii ni yaa nɔ yɛ mihe lɛ nɔ yɛ. Be ni mina afii 
nyɔŋma lɛ, mibɔi nitsumɔ kɛji otsi lɛ ba naagbee ni miyaaa sukuu kɛ gbɛhamɔ bei amli 
hu kɛye mibua mi diɛŋtsɛ mijeŋshihilɛ. Mitsu nii akɛ lebrafonyo yɛ tsumaahei, mitee wo 
hu yɛ ŋshɔ hiɛ kɛ mukpoi amli, kɛ tɛjwaahei ni yɔɔ akutso lɛ mli lɛ mli. Enɛ tee nɔ afii 
nyɔŋma sɔŋŋ kɛye bua mi kɛto shika kɛwa mi kɛtsa sukuu nɔ kɛtee siniɔ hai. Henianaa 
lɛ, minyɛ mikwɛ nikasemɔ lɛ nɔ ni awo mi kaselɔi lɛ ahiɛnyiɛlɔ yɛ minaagbee afi lɛ nɔ 
yɛ siniɔ hai sukuu lɛ. Migbe naa kɛ mɔdɛŋbɔɔ ni teke nɔ.

Nitsumɔ 2.3 Susumɔi ni sa lɛ taomɔ

1.	  Yɛ kui amli lɛ, nyɛgbaa nibii ni yɔɔ shishi lɛ he sane koni nyɛtao susumɔ oti 
ni yɔɔ mli lɛ.

2.	 Nyɛkɛ klasi lɛ agbaa susumɔ ni nyɛna yɛ sane lɛ mli lɛ he sane.

Sɛɛnamɔi ni yɔɔ toiboo mli
Gbekɛ yoo: Hi, ani osusu nɔ hewɔ ni toiboo he yɔɔ sɛɛnamɔ lɛ da?

Gbekɛ nuu: Hɛɛ, misusuɔ akɛ ekɔɔ mla nɔyeli kɛ bulɛ ni akɛhaa hiɛnyiɛlɔi ahe.

Gbekɛ yoo: Nakai ni, jeee mla nɔyeli kɛkɛ ji toiboo, shi etsɔɔ hemɔkɛyeli, mɔbulɛ kɛ 
anɔkwayeli. Susumɔ be ni okɛbulɛ haa ofɔlɔi lɛ, ootsɔɔ amɛ akɛ oheɔ amɛgbɛtsɔɔmɔ 
lɛ owoɔ mli akɛ ehi.

Gbekɛ nuu: Jwɛŋmɔ yɛ nɔ ni owieɔ lɛ mli. Shi kɛji nɔ ni hiɛnyiɛlɔi wieɔ lɛ ejaaa hu?

Gbekɛ yoo; Mo! Toiboo ni ejaa lɛ, musu ni. Wɔbi sane koni wɔna mlitsɔɔmɔ kɛji 
ehe miihia akɛ abi. Fɛɛ sɛɛ lɛ, yɛ jeŋshihilɛ mli lɛ, toiboo yeɔ buaa shihilɛ mli 
gbɛjianɔtoo nɔyaa kɛ wɔshweshweeshwenamɔ.

Gbekɛ nuu: Mijwɛŋko he nakai kwraa.

Gbekɛ yoo: Ŋɔɔ nɛkɛ toiboo nɛɛ akɛ eji subaŋ kpakpa ni he miihia yɛ shihilɛ mli 
sharamɔ titrii amli: fɔlɔ kɛ bi, tsɔɔlɔ kɛ kaselɔ, nitsumɔtsɛ kɛ nitsulɔ. Ekɛ hemɔkɛyeli 
baa ni ewaa nɔyaa.

Gbekɛ nuu: Anɔkwale ni. Mamia mihiɛ kɛfee toiboo yɛ miwalashihilɛ mli.

Nitsumɔ 2.4 Sanegbaa

Yɛ mɛi enyɔnyɔɔnyɔ akui amli lɛ, ŋmaa sane tamɔ nɔ ni tee nɔ yɛ yiteŋ lɛ, yɛ 
srawahewalɛ yibaamɔ, nɔ ni hesalɛnamɔ kɛbaa loo nɔ ni hetsemɔ kɛbaa koni mɛi 
enyɔ lɛ agba he sane yɛ klasi. Bi klasi lɛ koni amɛgba nɔ ni amɛsusuɔ akɛ susumɔ 
oti ni yɔɔ sane lɛ mli lɛ ji.

Nitsumɔ 2.5. Nikanemɔ vii mli hesalɛ

Kanemɔ sane ni yɔɔ shishi lɛ koni oha sanebimɔi ni nyiɛ sɛɛ lɛ ahetoo.
1.	 Yɛ nyɛku lɛ mli lɛ, nyɛkɛ vii nikanemɔ hesalɛ akane nii kɛtao susumɔ otii enyɔ 

kɛjɛ sane lɛ mli ni nyɛŋma koni nyɛkɛ klasi lɛ asusu he.
2.	 Okɛ hiɛhiɛ nikanemɔ hesalɛ atao nɔ ni niŋmalɔ lɛ susuɔ akɛ ehe miihia koni 

tsɔɔlɔnukpa lɛ ahe awo mli.
Tsɔɔlɔnukpa lɛ ji mɔ ni anaa lɛ akɛ ehiɛ hewalɛ yɛ sukuu lɛ mli. Lɛ etsɔɔ bɔ ni 
sa akɛ nitsɔɔmɔ lɛ aya aha yɛ sukuu lɛ mli. Ni efeɔ enɛ kɛtsɔɔ nifeemɔi, mɛi ni 
ekɛtsuɔ nii lɛ, tsɔɔlɔi, kaselɔi amɔdɛŋbɔɔ nitsumɔ mli gbɛjianɔtoi kɛ gbɛkpamɔi, 
hewalɛwoo kɛ nibii krokomɛi, ni no hewɔ lɛ sa akɛ ena hiɛnyiɛlɔi ahesalɛ kɛ 
nilee ni he hiaa kɛkura bulɛ kɛ nifeemɔi ni baaye abua sukuu lɛ nɔyaa kɛ 
kunimyeli. Daniel Duke (1989) tsɔɔ akɛ subaŋ kpakpa he ehia, shi efaaa bɔ ni 
baaha sukuubii awoloŋ mɔdɛŋbɔɔ kɛ nɔyaa aya hiɛ. Tsɔɔlɔ lɛ akwɛ ni sukuu 
tsɔsemɔ gbɛjianɔtoo ni sa ahi sukuu lɛ mli koni kaselɔi ana subaŋ kpakpa ni sa 
koni amɛtsi amɛhe kɛjɛ subaŋ gbohii ahe.

NIKANEMƆ GBAJAA SUI
Jwɛŋmɔŋ sanebimɔi: Kɛ onilee yɛ nikanemɔ vii he lɛ, doomɔ nɔ ni osusuɔ akɛ 
nikanemɔ gbajaa ji, koni okɛto nɔ ni aŋma yɛ shishi lɛ he.
Nikanemɔ gbajaa ji ni okane saji babaoo kɛshɛje omii koni onu nibii ashishi ni 
jwɛŋmɔ lɛ mli agbele kɛya wiemɔi krokomɛi amli kɛye obua wiemɔhee kasemɔ hu. 
Nikanemɔi ni tamɔ enɛ gbeleɔ ohesalɛ kɛ subaŋ mli ni onaa naatselɛ yɛ wiemɔ lɛ mli 
be mli ni okaneɔ nibii srɔtoi nɛɛ.

Sui ni anaa yɛ nikanemɔ gbajaa he
Nikanemɔ gbajaa sui ni anaa ji nɔ ni baa nɛɛ;

Naatselɛ: Anaa hesaamɔ kɛha nikanemɔ, naatselɛ, nikanemɔ jogbaŋŋ kɛ oyayaayai 
nikanemɔ.

JEBƆ
Enɛ tsɔɔ bɔ ni niŋmalɔ lɛ bua ehe eha ni eto enilee kɛ susumɔi lɛ anaa. Obaanyɛ okwɛ 
susumɔ otii lɛ anɔ ni ona nɔ ni baanyiɛ sɛɛ kɛji okwɛ niŋmaa lɛ shikamɔ lɛ. Enɛ hu yeɔ 
buaa kɛkwɛɔ oniashishinumɔ kɛji ookane nii.

Sɛɛkpamɔ
Sɛɛkpamɔ ji gbɛjianɔtoo ni mɔ ko kɛkwɛɔ lɛ diɛŋtsɛ enikanemɔ kɛ shishinumɔ kɛ 
nifeemɔi anɔyaa. Enɛ tsɔɔ akɛ onu nɔ ni okane lɛ shishi. Ehe aaahia akɛ okpa koni 
osaa okane ekoŋŋ loo ogbɛlɛ shi kɛna nikanemɔ lɛ naa ni onu shishi dani osaa otsa nɔ.

Sanesɛɛkɔmɔ
Nikanemɔ mli gbjianɔtoo, ni kanelɔ kɛkwɛɔ nibii komɛi ni bɛ niŋmaa lɛ mli jogbaŋŋ 
kɛfeɔ yiŋ kɛmuɔ susumɔ ko naa. Enɛ tsɔɔ akɛ okwɛɔ niŋmaa lɛ mli kɛyaa sɛɛ fe nɔ ni 
yɔɔ wolo lɛ mli lɛ, ni okɛ osusumɔi fataa he kɛgbalaa sane lɛ mli. Yiŋshwiemɔi loo 
naamuu ni obaa lɛ damɔɔ nilee ni oyɔɔ loo ona momo be ko ni eho.

Mlishaa
Enɛ tsɔɔ be ni kanelɔ lɛ shwieɔ yiŋ, ekɔɔ jwɛŋmɔ be mli ni eekane loo ekane sane lɛ 
egbe naa lɛ. Kanelɔ lɛ naa susumɔi kɛji ehala agugui ni yɔɔ nikanemɔ lɛ mli ni enu 
shishi ni ena niŋmaa lɛ mlitsiimɔ kɛ ehesɛɛnamɔi lɛ.

Falefalefeemɔ loo hetsemɔ ji klɛŋklɛŋ nii ni he hiaa yɛ adesai ahewalɛnamɔ kɛ subaŋ 
kpakpa mli. Adesai ahe nibii ni ehiii tamɔ wamɔ, shamɔ, jwɛi, muji kɛ nɔ fɛɛ nɔ ni ehiii ni 
sɛɛnamɔ bɛ he ni kɛ hela baa akuramɔ ni kɛ falefaleeemɔ baaba. Falefalefeemɔ nibii ni sa 
tamɔ kuŋtsei kpakpai, gɔɔtai, nibii ni akɛkuraa nibii gbohii nɛɛ kɛ hei ni atsiɔ ashwieɔ ahe 
hiaa jogbaŋŋ koni ekɛ tseŋemɔ helai akaba kɛye abua akutso lɛ hewalɛnamɔ. Falefalefeemɔ 
ni yeee emuu nyɛɔ gbɛɔ helai tamɔ kɔlɛla, musuŋtsɔmɔ, asraŋ atridii ni egbe mɛi babaoo 
eshwie lɛ. Yɛ fɛɛ mli lɛ, jeee gbɔmɔtsoŋ hewalɛnamɔ pɛ he falefalefeemɔ saa shi moŋ nɔ fɛɛ 
nɔ ni kɔɔ jeŋshihilɛ he hu.

Nitsumɔ 2.6 Sui ni yɔɔ nikanemɔ gbajaa he

Shaa nikanemɔ sane ni yɔɔ ŋwɛi lɛ mli koni otsɔɔ mɔ ni ŋma kɛ he ni akɛbaadumɔ 
shi yɛ (website, ‘journal’, adafitswaa woji, wolo ni aŋmaa, knkn.)

No sɛɛ lɛ, tsɔɔmɔ gbɛi anɔ ni osusuɔ akɛ abaatsɔ ni asaa niŋmaa nɛɛ. Te sa akɛ 
niŋmalɔ lɛ ato niŋmaa nɛɛ naa tɛŋŋ. Mɛɛ otii sa akɛ ekɛwo niŋmaa lɛ mli?

NIKANEMƆ GBAJAA
•	 Kwɛmɔ sini ni atsi ta lɛ, nɔ ni nikanemɔ vii kɛ gbajaa ji, gbɛjianɔtoi ni yɔɔ fɛɛ eko mli kɛ 

sɛɛnamɔi ni yɔɔ nikanemɔ gbajaa mli. https://youtu.be/ZvEbLSLyrno
•	 Kwɛmɔ sini ni tsɔɔ nikanemɔ henɔi kɛha niashishinumɔ yɛ nikanemɔ vii kɛ hiɛhiɛ he 

nilee he https://www.youtube.com/shorts/pCuxPhM0Wtg?t=59&feature=share
•	 Kanemɔ sane ni baa nɛɛ ni gbaa nikanemɔ vii kɛ hiɛhiɛ nikanemɔ he lɛ fitsofitso 

kɛna nilee ni mli kwɔ. https://www.academia.edu/38319415/Extensive_and_
Intensive_pdf.

https://youtu.be/ZvEbLSLyrno
https://www.youtube.com/shorts/pCuxPhM0Wtg?t=59&feature=share
https://www.academia.edu/38319415/Extensive_and_Intensive_pdf
https://www.academia.edu/38319415/Extensive_and_Intensive_pdf

Susumɔ otii lɛ ayɔsemɔ yɛ sane mli

1.	 Yɛ bo diɛŋtsɛ owiemɔi amli lɛ gbalamɔ “susumɔ oti” mli otsɔɔ.
2.	 Kanemɔ sane ni yɔɔ shishi lɛ koni oha sanebimɔi ni nyiɛ sɛɛ lɛ ahetoo

Hewalɛ ni Bulɛ Hiɛ

Bulɛ jeee nɔ ko ni mɔ ko baanyɛ ahe shi moŋ nɔ ko ni akɛhaa. Eji shishifa ni yɔɔ 
sharamɔ kpakpa mli kɛji mɔ kɛ mɔ loo mɔ kɛ mɛi na. Kɛji okɛ bulɛ ha mɛi lɛ no tsɔɔ akɛ 
oŋɔɔ amɛsusumɔi, henumɔi kɛ nɔ ni mɔ lɛ ji lɛ akɛ nibii kpakpai ni.

Kɛji obote nikasemɔhe ko ni mɔ fɛɛ mɔ ŋaa enaanyo yɛ heshibaa kɛ bulɛ mli, he ni 
tsɔɔlɔi kɛ kaselɔi naa hegbɛ kɛsharaa jogbaŋŋ kɛtsɔɔ jwɛŋmɔ ni mɔ fɛɛ mɔ boɔ enaanyo 
toi lɛ, no ji nɔ ni atsɛɔ lɛ bulɛ lɛ.

Jeee nɔ ni wɔkɛhaa mɛi lɛ pɛ ji bulɛ:etsɔɔ bɔ ni wɔfeɔ wɔ diɛŋtsɛ wɔhe hu. Hebulɛ tsɔɔ 
akɛ wɔle mɛi ni wɔji. Wɔhe nɔ ni wɔbaanyɛ wɔfee wɔwo mli, wɔkwɛ wɔgbɔmɔtsoŋ kɛ 
wɔjwɛŋmɔŋ hewalɛ fɛɛ.

Be mli ni onyiɛ hai sukuu ko kpeehei lɛ kaimɔ akɛ anaa bulɛ yɛ gbɛi enyɔ nɔ. Okɛ bulɛ 
aha onanemɛi, tsɔɔlɔi kɛ akutsoŋbii lɛ koni okpa gbɛ nakai nɔŋŋ kɛjɛ amɛ hu amɛdɛŋ.

a.	 Mɛni yitso lɛ kɛɔ yɛ susumɔ oti ni yɔɔ sane nɛɛ mli lɛ he?

b.	 Taomɔ koni oŋma sanemuu oti ni yɔɔ kuku kome kɛ ejwɛ lɛ mli lɛ.

c.	 Doomɔ sane lɛ nɔ owo sanemuji ejwɛ mli.

Nikanemɔ vii

3.	 Taomɔ jebɔi enyɔ ni nikanemɔ vii ni okase yɛ mlijaa nɛɛ mli lɛ hiɛ.
4.	 Gbalamɔ jebɔi enyɔ ni ona yɛ (1) nɛɛ mli lɛ otsɔɔ yɛ bo diɛŋtsɛ owiemɔi amli.
Nikanemɔ gbajaa

5.	 Mɛɛ srɔtoi yɔɔ naatselɛ kɛ mlishaa mli?
6.	 Gbalamɔ sui loo jebɔi etɛ ni yɔɔ nikanemɔ gbajaa mli.
7.	 Tsɔɔmɔ srɔtoi ni yɔɔ nikanemɔ vii kɛ nikanemɔ gbajaa mli. Okɛ bo diɛŋtsɛ 

owiemɔi agbala mli.

WIEMƆ KƐ ENITSUMƆ
Wiemɔkulibii kɛ amɛjebɔ: kɛ Ga wiemɔ lɛ ŋmaa mli mlai

HIƐGBELEMƆ
Yɛ mlijaa nɛɛ mli lɛ, abaagbele tsalɔi, wiemɔkulibii asɔɔ gbɛjianɔtoo komɛi kɛ bɔ ni 
akɛ afisii tsuɔ nii yɛ Ga wiemɔ lɛ mli ahaa. Onilee yɛ bɔ ni akɛ afisii kɛ tsalɔi tsuɔ nii lɛ 
baaye abua bo kɛsɔ sanemuji ni shishinumɔ ahi mli faŋŋ yɛ Ga wiemɔ lɛ mli. Abaakudɔ 
bo kɛkase wiemɔkulibii asɔɔ gbɛjianɔtoo ni yɔɔ Ga wiemɔ lɛ mli lɛ. Wiemɔkulibii asɔɔ 
gbɛjianɔtoo ni abaawie he lɛ ekomɛi ji wiemɔ nta, afolɔ nɔ, ama kɛ afisii ni akɛtsaa 
wiemɔkulibii anɔ.

SUSUMƆ OTII

•	 Afisi ji mɔɔfim henɔ ni akɛtsaa wiemɔkulibii ni shishinumɔ yɛ mli. Enyɛɔ ebaa yɛ 
wiemɔ shishijee, eteŋ loo enaagbee. Ayɛ afisi henɔi etɛ yɛ Ga mli. Nomɛi ji hiɛ afisi, 
teŋ/awoteŋ afisi, kɛ sɛɛ afisi. Akɛ afisi tsaa wiemɔ shishifa he kɛnaa wiemɔkulibii 
henɔi srɔtoi.

•	 Akɛ tsalɔi tsuɔ nii yɛ wiemɔkulibii amli kɛtsaa wiemɔkulibii, wiemɔkuku kɛ susumɔi 
kɛsɔɔ sanemuji ni shishinumɔ yɛ faŋŋ.

•	 Afisi ni akɛtsuɔ nii yɛ wiemɔkulibii amli lɛ waa kɛsɔɔ wiemɔi hei
•	 Wiemɔsɔɔ ji gbɛjianɔtoo ni ŋmɛɔ wɔ gbɛ ni wɔkɛ wiemɔi ni yɛ Ga wiemɔwekui lɛ 

amli momo sɔɔ wiemɔ hei

AFISII
Afisi he nilee: Afisi ji mɔɔfim ni akɛtsaa wiemɔ shishifa kɛfeɔ wiemɔkulibii hee. 
Abaanyɛ agbala afisi mli akɛ eji wiemɔkuli ni tsuɔ nɔ ko pɔtɛɛ ni akɛtsaa wiemɔkulibii 
ashishijee teŋ/awoteŋ loo naagbee kɛfeɔ wiemɔ hee, ni ehaa shishinumɔ hee.

Afisii ni ale titri ji hiɛ kɛ sɛɛ afisi. Kɛji akɛ afisi fata wiemɔ shishifa loo sanekuku he 
lɛ, eshishinumɔ lɛ tsakeɔ kɛnaa wiemɔ hee. Abaanyɛ akɛɛ akɛ afisi ji wiemɔkuli henɔ 
ni abaanyɛ akɛtsa wiemɔkulibii krokomɛi kɛna shishinumɔ hee loo kɛtsake wiemɔkuli 
lɛ kɛna.wiemɔ hee.

Afisi komɛi baa dani wiemɔ shishifa lɛ baa, ni nomɛi ji Hiɛtsalɔ afisi.

Afisi komɛi baa yɛ wiemɔi ateŋ ni nomɛi ji teŋ afisi lɛ.

Naagbee afisi lɛ baa yɛ shishifa wiemɔ lɛ sɛɛ hewɔ lɛ atsɛɔ lɛ sɛɛtsalɔ afisi

Awoteŋ ji afisi henɔ ko. Anaa nɛkɛ afisi nɛɛ kɛji akɛ hiɛ afisi kɛ sɛɛ afisi fɛɛ tsu nii shi 

kome yɛ wiemɔ shishifa lɛ mli kɛfee wiemɔkuli hee.

Na ole ake, wiemɔi fioo yɛ je lɛ mli ni yɔɔ awoteŋ afisi.

Afisi nɔkwɛmɔ nibii lɛ ekomɛi ji; e-, -li, -bii, -mɛi, -mɔ, mii-, baa- kɛ ekrokomɛi.

Anaa enɛmɛi akɛ afisii ejaakɛ abaanyɛ akɛtsa wiemɔkulibii komɛi kɛna wiemɔi hee ni 
hiɛ shishinumɔ kroko. Tamɔ; ye (ate) feɔ baaye (will eat). Hiɛ afisi (baa-) ni akɛtsa 
wiemɔ shishifa ye nii yɛ ehobe mli lɛ tsake wiemɔ lɛ kɛtee baaba be mli (baaye)

Nitsumɔ 3.1 Nɔ ni ji afisi

Tsɔ ohiɛ oha onaanyo lɛ koni ogbala afisi mli otsɔɔ lɛ. Bɔɔ mɔdɛŋ akɛ obaafee enɛ 
ni okwɛɛɛ nɔ ni aŋma lɛ nɔ.

Afisi Henɔi: Afisi henɔi enyɔ ni ayɔɔ yɛ wiemɔi amli lɛ ji Afisi ni tsakeɔ wiemɔ 
weku kɛ afisi ni tsakeee wiemɔ weku loo nɔnyɛɛ afisi

Afisi ni tsakeɔ wiemɔ lɛ weku: Enɛ ji afisii ni sɔɔ wiemɔkulibii hee ni hiɛ shishinumɔ 
hee. Yɛ afisi ni tsakeɔ wiemɔ weku mli lɛ, eeenyɛ eba lɛ akɛ wiemɔ weku mli ni 
wiemɔ shishifa lɛ yɔɔ mli lɛ baatsake. No ji akɛ, afisi henɔ nɛɛ tsakeɔ wiemɔ 
shishifa lɛ, wiemɔ weku ni eyɔɔ mli lɛ kɛyaa wiemɔ weku kroko mli. Afisi henɔ 
nɛɛ kɛ wiemɔ shishifa lɛ sɔɔ wiemɔi hee. Tamɔ; abaanyɛ ana wiemɔkuli tsɔɔmɔ 
‘teaching’ kɛji akɛ sɛɛ afisi –mɔ tsa wiemɔ shishifa tsɔɔ ‘teach’ nɔ. Yɛ nɛkɛ gbɛ 
nɔ lɛ, wiemɔ weku ni wiemɔ shishifa lɛ yɔɔ mli ni ji feemɔwiemɔ lɛ etsake kɛtee 
gbɛiwiemɔ mli.

Afisi ni tsakeee wiemɔ weku/Nɔnyɛɛ afisi: Enɛ ji afisi ni tsakeɔ wiemɔkuli lɛ kpojee 
pɛ shi etsakeee wiemɔweku ni eyɔɔ mli lɛ. Nɔnyɛɛ sɛɛ afisii tsakeee wiemɔkulibii 
lɛ ashishinumɔ ni asaŋ, esɔɔɔ wiemɔ hee. Nɔnyɛɛ afisi tsuɔ nɔ ko pɔtɛɛ tamɔ, yibɔ, 
be, kɛ nii kɛ nii. No ji akɛ, kɛji akɛ nɔynɛɛ afisi fata wiemɔkulibii ni yɛ ekome mli 
lɛ, etsakeɔ lɛ kɛfeɔ pii. Tamɔ; te baafee tɛŋŋ. Biɛ lɛ, jeee wiemɔi srɔtoi ji te kɛ tɛŋŋ 
loo amɛyɛ shishinumɔ srɔto ko.

Nitsumɔ 3.2 Afisi yɔsemɔ yɛ Ga wiemɔ lɛ mli

a.	 Yɛ kui amli lɛ, gbalamɔ afisi henɔi otii lɛ amli (ha nɔkwɛmɔnii ni yɔɔ ŋwɛi lɛ 
akudɔ bo) yɛ Ga mli – Mɛɛ gbɛi anɔ amɛtsakeɔ wiemɔ shishifa lɛ shishinumɔ lɛ 
yɛ?

b.	 Yɛ kui amli lɛ, ŋmalamɔ aaafee wiemɔkulibii enumɔ ni akɛ afisi ni akɛtsa wiemɔ 
shishifa ni okɛfee sanemuji ni okɛ klasi lɛ asusu he.

Nɔ ni afisii tsuɔ
Afisi nitsumɔi lɛ ekomɛi ji:

a.	 Ewaa ni anaa wiemɔkulibii hee kɛjɛɔ wiemɔ shishifa lɛ mli. Tamɔ mii+ ba = 
miiba

b.	 Ewaa kɛtsakeɔ wiemɔweku ko kɛyaa wiemɔweku krokro mli. Tamɔ tsɔɔ + mɔ 
= tsɔɔmɔ

c.	 Afisii haa anaa feemɔwiemɔ be srɔtoi. Tamɔ baa + tu = baatu

d.	 Afisi haa anyɛɔ atsakeɔ wiemɔkuli ko be kɛyaa be krokro mli. Tamɔ baa + ba 
= baaba

e.	 Afisi haa afeɔ wiemɔkuli pii. Tamɔ atade + i = atadei

f.	 Afisi he nilee yeɔ buaa wiemɔtsɛrɛmɔ kɛ wiemɔkasemɔ.

g.	 Afisi haa atsakeɔ feemɔwiemɔ kɛyaa gbɛiwiemɔ mli

h.	 Afisi haa atsakeɔ sutsɔɔlɔ kɛyaa gbɛiwiemɔ mli.

i.	 Afisi haa atsakeɔ feemɔwiemɔ kɛyaa sutsɔɔlɔ mli

j.	 Afisi haa atsakeɔ sutsɔɔlɔ kɛyaa gbɛiwiemɔ.mli

Nitsumɔ 3.3 Nilee susumɔ he mfoniri

Kɛ mfoniri ni baa nɛɛ asusu nilee kɛtsɔɔ bɔ ni afisii srɔtoi baanyɛ atsake wiemɔi 
ashishinumɔ yɛ Ga mli.

Mfoniri 3.1 He ni ana kɛ jɛ: https://slideplayer.com/slide/7403140/

NItsumɔ 3.4: Afisi kɛ wiemɔkulibii hee feemɔ

a.	 Tsɔɔmɔ afisii ni yɔɔ wiemɔkulibii ni baa lɛ amli ni otsɔɔ afisi henɔ ni ji;

yeli

sɔlemɔ

gbekɛbii

miinu

baaba

ediŋ

tsuru

plɛkoobii

gbii

shikatsɛ

b.	 Kɛ afisi ni ja atsake wiemɔi nɛɛ kɛya gbɛiwiemɔ loo sutsɔɔlɔ mli;

tsu

di

tsɔɔ

gwao

hoo nii

c.	 Yɛ kui amli lɛ, kɛ afisi henɔi lɛ eko fɛɛ eko asɔ wiemɔkulibii hee aaafee ejwɛ. 
Feemɔ klalo akɛ obaagbala mli otsɔɔ klasi lɛ.

TSALƆI
Tsalɔi: Tsalɔi ji wiemɔkulibii ni tsaa wiemɔkulibii krokomɛi, sanefafai loo sanekukuji. 
Tsalɔi haa afeɔ sanemuji haŋtsiŋŋ bɔ ni afee ni akafee sanemuji ganei babaoo. 
Amɛnitsumɔ ji akɛ amɛbaatsa wiemɔkulibii ni yɔɔ wiemɔ ko mli. Tsalɔi komɛi ji; ni, 
koni, ejaakɛ, tsɛbelɛ. Nomɛi ji tsalɔi ni wɔkɛtsuɔ nii yɛ wɔdaadaa sanegbaa mli. Nɔ ni 
baa nɛɛ ji nɔkwɛmɔnii ni tsɔɔ bɔ ni akɛ tsalɔi tsuɔ nii yɛ sanemuji amli.

Ekaseɔ nii hewɔ lɛ ele nii.

Maya shi maku misɛɛ

Nyɛmimɛi ji Ayi kɛ Ama

Nitsumɔ 3.5 Tsalɔi amligbalamɔ

Ha nikasemɔ yɛ klasi lɛ akudɔ bo ni ogbala nɔ ni ji tsalɔi amli yɛ bo diɛŋtsɛ 
owiemɔ mli.

Tsalɔ Henɔi
Ayɛ tsalɔi henɔi srɔtoi yɛ wiemɔi krokomɛi amli

1.	 Tsalɔi ni tsaa wiemɔi, sanekuku kɛ sanefafai enyɔ ni hiɛ tsiimɔ kome ji (coordinating 
conjunctions)

2.	 Tsalɔi enyɔ ni tsaa sanekukuji, sanefafai kɛ wiemɔkulibii ji (correlative conjunctions)
3.	 Tsalɔ ni tsaa sanemuji enyɔ ni ekome kpasaa ehefatalɔ lɛ ji (subordinating 

conjunctions)
Tsalɔ ni tsaa nibii enyɔ, ni hiɛ tsiimɔ kome (coordinating conjunctions) ŋmɛɔ gbɛ 
ni akɛ wiemɔkulibii, sanekukuji kɛ sanefafai ni hiɛ wiemɔweku kome tsaa. Nɔkwɛmɔ 
nɔ: kɛ, ni, hewɔ lɛ shi moŋ, loo, aloo, bɛja, akɛtsɔɔ, akɛ, be mli ni …

Bɔni akɛ amɛtsuɔ nii
a. “Tsalɔ” ni tsaa wiemɔkulibii, sanekukuji kɛ sanefafai ni shiɔ koŋ(kɛ, loo, aloo)

Kwaku kɛ Akua

Abele jio ŋkatiɛ jio

Subaŋ jeee hɛfɛo

Kwami loo Ama?

B. Tsalɔ ni tsaa wiemɔkulibii kɛ sanefafai. Akɛ omashi alɔgɔ (,) emaaa tsalɔ sɛɛ.

Nyɔŋmɔ ni mihe lɛ miye.

Sane lɛ ekaiɔ lɛ jogbaŋŋ..

“Tsalɔ ni tsaa sanefa ni kpasalɔ kɛ sanefa ni hiɛ ehe. Yɛ enɛfeemɔ mli lɛ tsalɔ lɛ 
yafataa kpasalɔ lɛ he. [lɛ, no, sɛɛ,]

Kɛji wɔye nii wɔgbe naa lɛ wɔbaawɔ

Kɛji aaaho lɛ, nyɛkɛ gbɔmɛi ateiaŋ afea toiŋjɔlɛ.

Dani bɛlɛo baama eyi shi lɛ, bɛ ele nɔ ni shikpɔŋ ekɛɛ lɛ.

“Correlative conjunctions”: eji tsalɔi ni baa enyɔnyɔɔnyɔ kɛtsuɔ nii kome. Tsalɔi 
enyɔ ni miitsu nii kome [kɛji …lɛ, be … lɛ, bɛ … ja, tsɔɔ … akɛ, be …ni]
Kɛji nugbɔ miinɛ lɛ, wɔbaasɔɔ eko.
Be ni maŋtsɛ lɛ gbo lɛ, mina Nyɔŋmɔ.

“Subordinating conjunctions”: Tsalɔi nɛɛ tsaa kpasalɔi kɛ sanefafai kɛfeɔ sanemuu 
kome.. Tsalɔ kpasalɔ nyɛɔ haa ohiɛ baa ohe nɔ yɛ nifeemɔ kɛ nɔ ni ekɛbaa he, hehɛlɛmɔ 
loo sharamɔ kroko ko yɛ sanefafai loo emuji lɛ ateŋ. Nɔkwɛmɔ nibii: [kɛ, aloo, hewɔ 
lɛ, moŋ, no hewɔ lɛ…].

Jeŋshihilɛ ewa shi fɛɛ sɛɛ lɛ wɔbaabɔ wɔhe mɔdɛŋ.

Eyatao lɛ shi enaaa lɛ.

Mile lɛ hewɔ lɛ mikɛ shɛɛ lɛ ha lɛ.

Nifeemɔ 3.6 Tsalɔi kɛ sanemujifeemɔ

Ŋmalamɔ tsalɔi srɔtoi etɛ koni okɛ eko fɛɛ eko afee sanemuji. Bɔɔmɔdɛŋ koni okɛ 
oklasi lɛ asusu osanemuji lɛ ahe.

Tsalɔi hesɛɛnamɔi
Nɔhewɔ ni akɛ tsalɔi tsuɔ nii lɛ ekomɛi nɛ:

•	 Amɛgbalaa yiŋtoo yɛ sane ko mli.
•	 Amɛwaa ni akɛ sanekuku loo sanefa fataa sanemuu he.
•	 Amɛwaa kɛtsaa yiŋtoo gbohii enyɔ.
•	 Amɛwaa kɛtsaa yiŋtoo kpakpai enyɔ.

Sanemuji feemɔ kɛ tsalɔi
Mlai fioo ni he hiaa ni sɛɛnamɔi yɔɔ he he miihia yɛ tsalɔi kɛnitsumɔ mli. Mlai nɛɛ 
kɛnitsumɔ baaye abua wɔniŋmaa lɛ jogbaŋŋ. Tsalɔi yɛ kɛha susumɔi, nifeemɔi kɛ 
jwɛŋmɔi atsaramɔ.

•	 Tsalɔi waa akɛ yiŋtoo, nifeemɔi kɛ susumɔi tsaa.

•	 Tsalɔi waa kɛji aatsɛtsɛi nibii.

•	 Kɛji okɛ tsalɔi miitsu nii lɛ, kwɛmɔ akɛ sanemuji lɛ kɛ amɛhe nyiɛ ŋɛlɛ kome nɔ.

WIEMƆKULIBII ASƆƆ GBƐJIANƆTOO
Wiemɔkulibii asɔɔ gbɛjianɔtoo ji ŋaagbɛ ni akɛsɔɔ wiemɔkulibii hee yɛ wiemɔ pɔtɛɛ 
ko mli.

Ayɛ wiemɔkulibii asɔɔ gbɛjianɔtoo henɔi babaoo. Wiemɔ ko baanyɛ etsɔ gbɛjianɔtoo 
kome loo enyɔ ko mli ni ekɛna wiemɔkulibii hee. Gbɛjianɔtoi nɛɛ ekomɛi ji, Afoatsa, 
wiemɔnta, afolɔ nɔ, ama, afisi ni akɛtsaa wiemɔ shishifa, nɔtoonɔtoo. Abaawie 
wiemɔkulibii asɔɔ gbɛjianɔtoo lɛ ekomɛi ahe.

Nitsumɔ 3.7 Wɔbaakwɛ gbɛ nɔ ni atsɔɔ kɛnaa wiemɔkulibii hei kɛbaa 
wiemɔ ko mli

a.	 Te otsɛɔ nibii komɛi ni yɛ ehee yɛ okutso lɛ mli tɛŋŋ (tamɔ tɛkinɔlɔji, susumɔi 
k.n.k.n)?

b.	 Namɔ woɔ nibii nɛɛ agbɛi?

Wiemɔnta: Eji wiemɔkulibii srɔtoi enyɔ kɛ sɛɛ ni hiɛ shishinumɔi srɔtoi ni akɛtsa 
kɛfee wiemɔkuli. Wiemɔkulibii hee lɛ aaanyɛ ajɛ wiemɔ weku kroko mli. Abaanyɛ 
ana gbɛiwiemɔ kɛ gbɛiwiemɔ wiemɔnta, gbɛiwiemɔ kɛ feemɔwiemɔ wiemɔnta kɛ 
ekrokomɛi. Wiemɔnta nɔkwɛmɔnii komɛi ji; la + mlu = lamlu, saa + tso = 
saatso, sikli + tɛ = siklitɛ.

Nitsumɔ 3.8 Wiemɔnta mli wiemɔkulibii lɛ amlitsɔɔmɔ

Tsɔɔmɔ ankro ankro wiemɔkulibii ni yɔɔ wiemɔntai ni baa nɛɛ amli.

Lasu

Gbɛiwiemɔ

Feemɔwiemɔ

Wiemɔnta

Afolɔ nɔ

Wiemɔ sɔɔ gbɛjianɔtoo henɔ ko ni afolɔɔ wiemɔkulibii lɛ ekomɛi anɔ kɛfeɔ 
wiemɔkulibii hee. Abaanyɛ afo wiemɔkuli lɛ shishijee, teŋ loo naagbee blawa loo 
gbɛɛmɔ lɛ.

Tamɔ afoɔ gbɛi Akwele nɔ kɛfeɔ AK, Papa fio kɛfeɔ Paafio, Mami onukpa kɛfeɔ 
Maŋkpa, Tsɛ onukpa feɔ Tsɛŋkpa.

Ama

Wiemɔi komɛi maa wiemɔkulibii kɛjɛɔ wiemɔi krokomɛi amli. Anaa ama wiemɔi 
lɛ akɛ wiemɔi ni ama kɛba wiemɔ pɔtɛɛ ko mli. Gbɛjianɔtoo loo ŋaagbɛ ni akɛmaa 
wiemɔkulibii kɛjɛ wiemɔ ko mli kɛbaa wiemɔ kroko ko mli ji nɔ ni atsɛɔ akɛ 
wiemɔkulibii amaa. Wiemɔi babaoo ema wiemɔkulibii srɔtoi kɛjɛ wiemɔi krokomɛi 
amli. Ghana wiemɔi lɛ ekomɛi tete ema wiemɔkulibii kɛjɛ Ghana wiemɔ kui 
krokomɛi loo yɛ maŋsɛɛ wiemɔi lɛ amli.

Ama wiemɔi komɛi

Faneshiŋ (foundation), tɛlivishɛŋ (television), sɛmɛnti (cement), kɔmpiuta, knkn.

Ama Ga wiemɔkulibii nɛɛ fɛɛ kɛjɛ Blɔfo wiemɔ lɛ mli.

Nitsumɔ 3.9 Wiemɔkulibii ni ama kɛba wiemɔ ko mli tsɔɔmɔ

Faneshiŋ	 Tɛlivishɛŋ	 Sɛmɛnti 	 Mantseesi	 Anum (bi enumɔ nɔ)

Wiemɔkulibii asɔɔ gbɛjianɔtoo hesɛɛnamɔi

a.	 Ehaa wiemɔkulibii ni yɔɔ wiemɔ ko mli lɛ faa

b.	 Ehaa aheɔ wiemɔ ko awoɔ mli

c.	 Ehaa asɔɔ wiemɔkulibii he kɛwoɔ nibii agbɛi

d.	 Eyeɔ buaa yɛ wiemɔ ko kasemɔ mli

e.	 Ehaa anaa he ni wiemɔkulibii pɔtɛɛ komɛi jɛ.

Nitsumɔ 3.10 Mfoniri kwɛmɔ

Kɛ mfoniri ni baa nɛɛ afee nilee susumɔ mfoniri kɛha sanebimɔi nɛɛ ahetoo; Mɛɛ 
gbɛ nɔ anaa wiemɔkulibii hee kɛbaa wiemɔ ko mli?

Mfoniri 3.2 Wiemɔtsɛrɛmɔ

NIKANEMƆ GBAJAA
1.	Beliaeva, N. (2019). Blending in morphology. Retrieved on 29th June, 2024 from https://

doi.org/10.1093/acrefore/9780199384655.013.511

2.	Dressler, W. U. (2000). Naturalness. In G. Booij, C. Lehmann & J. Mugdan (eds.), 
Morphology: An international handbook on inflection and word-formation, Vol. 1, pp. 
288–296. Walterde Gruyter. F., V., Rodman, R., & Hyams, N. (2007). An introduction to 
language. Thomsom Wadsworth.

1.	 Gbalamɔ afisi mli.
2.	 Ŋmalamɔ afisi henɔi ni ayɔɔ yɛ Ga mli
3.	 Tsɔɔmɔ nibii ejwɛ komɛi ni afisi tsuɔ
4.	 Tsɔɔmɔ afisii ni yɔɔ wiemɔkulibii ni baa nɛɛ amli ni otsɔɔ afisi henɔ ni ji.

a.	Wumɛi
b.	 Kaselɔ
c.	Woji
d.	Hoofeemɔ
e.	Ekpakpafeemɔ

5.	 Tsɔɔmɔ nibii ejwɛ komɛi ni akɛ afisi tsuɔ
6.	 Gbalamɔ nɔ ni ji tsalɔi amli.
7.	 Ŋmalamɔ tsalɔ henɔi ni ayɔɔ yɛ Ga mli.
8.	 Tsɔɔmɔ srɔto ni yɔɔ henɔi ni otsi ta lɛ mli.
9.	 Ha nɔkwɛmɔnii yɛ henɔi lɛ eko fɛɛ eko shishi ni okɛfee sanemuji.
10.	Folɔmɔ tsalɔi ni yɔɔ sanemuji nɛɛ amli lɛ shishi.

a.	Miyahe niyenii ni mibaye yɛ shia.
b.	Enyɛɛɛ eya sukuu ejaakɛ enaaa hewalɛ.
c.	Masumɔ akɛ maya gbefaa lɛ eko shi mibɛ shika.
d.	Masumɔ banku loo omɔ.
e.	Emli efu enyɛ awo no hewɔ ni eyaaa tsumɔ lɛ.
f.	 Ebuuu saa, tsɛbelɛ, ekaa saa nɔ.

11.	Gbalamɔ wiemɔkulibii asɔɔ gbɛjianɔtoo mli.
12.	Ŋmalamɔ wiemɔkulibii asɔɔ gbɛjianɔtoi etɛ yɛ Ga wiemɔ lɛ mli.
13.	Gbalamɔ wiemɔkulibii asɔɔ gbɛjianɔtoi lɛ ateŋ etɛ mli.
14.	Gbalamɔ nibii kpakpai etɛ komɛi ni wiemɔkulibii asɔɔ gbɛjianɔtoo lɛ kɛbaa 

Ga wiemɔ lɛ mli .
15.	Tsɔɔmɔ wiemɔkulibii asɔɔ gbɛijianɔtoi srɔtoi ni akɛtsu nii yɛ adesa ni baa 

nɛɛ mli lɛ mli.
Ŋmɛnɛ lɛ, tɛkinɔlɔji he hiaa jogbaŋŋ yɛ sukuuyaa mli. Nikaselɔi kɛ ‘search engines’ 
tamɔ google taoɔ nibii anaa ni tsɔɔlɔi hu jaa nikasemɔ he nibii lɛ kɛtsɔɔ email mli. 
Kɛmiiya nɔ lɛ, kaselɔi ni nyɛɛɛ amɛya sukuu loo univɛsiti hiɛ hiɛ lɛ yaa klasi lɛ yɛ kpaa 
nɔ. Sanebimɔ lɛ ji akɛ, mɛni tsa sɛɛ? Ani wɔkɛ robotu baaye tsɔɔlɔi anajiaŋ gbi ko?

SANEMLITSERƐMƆ OKADII KƐNITSUMƆ
Ga wiemɔ lɛ ŋmaa mli mlai

HIƐGBELEMƆ
Yɛ mlijaa nɛɛ mli lɛ, obaakase nii yɛ niŋmaa mli mlai tamɔ wiemɔkuku, wiemɔfa kɛ 
sane mli gbalamɔ okadii ahe. Akɛ bo baabote sanekuku kɛ sanefa srɔtoi kɛ amɛshikamɔ 
mli. Abaagba sanemli gbalamɔ okadii hu ahe sane kɛ bɔ ni akɛbaatsu nii hu he sane. 
Nilee ni yɔɔ wiemɔ mli mlai ahe yeɔ buaa kɛfeɔ sanemuji ni shishinumɔ yɔɔ mli kɛ 
saji tamɔ sane nta kɛ haŋtsiŋŋ fɛɛ. Enɛ yeɔ buaa bo kɛnuɔ nikasemɔ tamɔ blɔfo wiemɔ 
shishi jogbaŋŋ.

SUSUMƆ OTII

•	 Sanekuku nyɛɔ efeɔ wiemɔkuli kome loo wiemɔ ku ko ni tsuɔ enii akɛ wiemɔ henɔ 
kome yɛ wiemɔ ko mli. Wiemɔkuku ko nyɛɔ hiɛɔ wiemɔi ni jɛ henɔ oti kome mli taakɛ 
gbɛiwiemɔ sanekuku, feemɔwiemɔ sanekuku, kadilɔ/sutsɔɔlɔ sanekuku, gbɛhegbɛi 
sanekuku kɛ mligbalalɔ sanekuku.

•	  Sanefa ji wiemɔkulibii ni abua amɛnaa ni nyɛɔ feɔ sanemuu. Anaa feelɔ kɛ nifeemɔ 
ni akɛfeɔ sanemuu loo sanefa lɛ mli fa ko.

•	 Yɛ niŋmaa mli lɛ, okadii ni yeɔ buaa ni shishinumɔ tsuɔ nii jogbaŋŋ lɛ ji niŋmaa 
mlitserɛmɔ okadii, ni ekomɛi ji omashi (.), omashi alɔgɔ(;), omashi omashi (:), kɛ 
nɔtsɛ okadi (‘).

SANEKUKUJI
Susumɔ sanebimɔi: Okɛ oklasibii lɛ asusu oshishinumɔ ni ona yɛ sanekuku he beni 
okwɛ sini nɛɛ ogbe naa lɛ. https://youtu.be/P5_OB5oKwxM. Okɛ shishinumɔ ni 
ona lɛ ato klasi lɛ nɔ lɛ he.

Sanekuku ji wiemɔkuli loo wiemɔkulibii ni miitsu nii akɛ wiemɔ loo sanekuku 
ni shishinumɔ yɔɔ mli. Dani shishinumɔ baahi sanekuku ko mli lɛ esa akɛ ehiɛɔ 
yitso ni tere sanekuku lɛ. No ji oti ni he hiaa yɛ sanekuku lɛ he. No ji nɔ ni akwɛɔ 
kɛwoɔ sanekuku lɛ gbɛi. Kɛji sanekuku lɛ yitso jɛ gbɛiwiemɔi amli lɛ, no lɛ atsɛɔ lɛ 
gbɛiwiemɔ sanekuku, kɛji ejɛ feemɔwiemɔi amli lɛ atsɛɔ lɛ feemɔwiemɔ sanekuku. 
Nɔkwɛmɔ nibii komɛi ni baa yɛ shishi lɛ.

Ga: 	 tↄ ‘bottle’ tso ‘tree’ wolo lε ‘the book

	 jo foi ‘ run’, ye nii lɛ ‘ate the food,’ nu nu ‘drunk water’.

https://youtu.be/P5_OB5oKwxM


27

SANEKUKU/SANEFA SHIKAMƆ KƐ Year 2 MLIJAA 4

Sanekuku henɔi
Sanekukuji henɔi enumɔ lɛ ji gbɛiwiemɔ sanekuku, feemɔwiemɔ sanekuku, kadilɔ/
sutsɔɔlɔ sanekuku, mligbalalɔ sanekuku kɛ gbɛhegbɛi sanekuku. Anaa gbɛhegbɛi 
sanekuku yɛ Ghana wiemɔi fioo ko pɛ amli. Please note that an adjective phrase 
is different from adjectival phrase. Kadimɔ loo mligbalamɔ sanekuku (Adjectival 
or adverbial phrases) ji gbɛi ni akɛhaa wiemɔkulibii/sanekuku ni amɛjɛɛɛ kadilɔi 
loo mligbalalɔi awekui lɛ amli shi moŋ amɛtsuɔ nakai wiemɔweku lɛ nitsumɔ (lɛ 
amɛsusuɔ gbɛiwiemɔ loo feemɔwiemɔ lɛ amɛtsɔɔ).

Gbɛiwiemɔ sanekuku
Enɛ ji sanekuku ni hiɛ gbɛiwiemɔ loo najiaŋgbɛi akɛ sanekuku lɛ yitso. Gbɛiwiemɔ 
sanekuku hiɛɔ jebɔi ni nyɛɔ tsakeɔ (NP).

a.	 Gbɛiwiemɔ nyɛɔ efeɔ wiemɔkuli kɛji najiaŋgbɛi ni loo gbɛiwiemɔ. Enɛ tsɔɔ akɛ 
efeɔ wiemɔkuli kome pɛ. Nɔkwɛmɔ nibii komɛi baa adeka ni yɔɔ shishi lɛ mli lɛ:

Adeka 4.1: Gbɛiwiemɔ jebɔ kɛ shikamɔ.

LANGUAGE GS JEBƆ

GA Atade GS

Yɛ adeka 1 lɛ mli lɛ onaa NP nɔkwɛmɔ nɔ lɛ mli akɛ efeɔ wiemɔkuli kome pɛ loo 
najiaŋgbɛi.. Sanekuku lɛ yitso lɛ bɛ kadilɔ.

B. Anyɛɔ anaa wiemɔi ni fa fe ekome yɛ gbɛiwiemɔ sanekuku mli. Anyɛɔ akɛ 
wiemɔi komɛi tamɔ kadilɔi loo sutsɔɔlɔi kɛ gbɛiwiemɔi krokomɛi fataa he. 
Adeka ni baa yɛ shishi lɛ tsɔɔ nɔkwɛmɔ nibii komɛi;

Adeka 4.2: Gbɛiwiemɔ sanekuku kɛ kadilɔi (modifiers)

WIEMƆ Nɔkwɛmɔ nɔ JEBƆ

Ga Nuu agbo GS

Gbɛiwiemɔ sanekuku kadilɔ
Kadilɔ/ hewielɔ ji wiemɔkulibii loo sanekuku ni haa adafitswaa yɛ gbɛiwiemɔ sanekuku 
yitso ko he ni ayɔseɔ lɛ jogbaŋŋ. Kadilɔ/ hewielɔ ni baa dani yitso lɛ baa, ni atsɛɔ lɛ 
kadilɔ/ hewielɔ hiɛnyiɛlɔ, ni ebaa mra ni nɔ ni baa yɛ yitso lɛ sɛɛ lɛ atsɛɔ lɛ ‘sɛɛkpee 
kadilɔ/hewielɔ’.

Nɔkwɛmɔ nibii

1.Nakai yoo lε

 That woman DET		  metal door old

Kɛji ookwɛ nɔkwɛmɔ nɔ kome lɛ nɔ lɛ nɔ ni baa mra lɛ ji nakai

2. Kwɛmɔ nɔkwɛmɔ nɔ ni yɔɔ shishi nɛɛ kɛ nɔ ni tsa nɔ 3 lɛ.

3. Nakai tso sεi lε

Yɛ nɔkwɛmɔ nɔ ni ji enyɔ lɛ mli lɛ kadilɔ/ hewielɔi enyɔ ni yɔɔ gbɛiwiemɔ sanekuku 
lɛ mli ni ji Nεkε kɛ tso, ni fɛɛ ba dani yitso ‘sɛi’ lɛ ba.

Nɔkwɛmɔ nibii ni yɔɔ kadilɔ/ hewielɔi ni nyiɛ yitso lɛ sɛɛ lɛ yɔɔ 4 lɛ

4. okplɔ hei bibii enyɔ lε

table new small two DET

Post modifiers

Yɛ nɔkwɛmɔ nɔ ni ji 4 lɛ mli lɛ kadilɔi lɛ ba yɛ yitso lɛ sɛɛ. Sanekuku lɛ yitso ni yɔɔ 
4 lɛ ji okplɔ.Titri lɛ kadilɔi lɛ wieɔ yitso (gbɛiwiemɔ) lɛ he kɛsusuɔ lɛ tsɔɔ ni anaa lɛ.

Yitso lɛ nyɛɔ ekɛ kadilɔi ni baa mra kɛ mɛi kpeɔ sɛɛ lɛ fɛɛ nyiɛ kɛbaa.

Akɛ nɔkwɛmɔ nibii ni baa nɛɛ tsɔɔ naa:

5. Mamle atade hee kome ko

 Pre-modifier head Post modifiers

Nifeemɔ 4.1 Gbɛiwiemɔ sanekukufeemɔ

Yɛ kui amli lɛ, nyɛfea gbɛiwiemɔ sanekukuji 3. Ekome afee sanekuku flo, nɔ ni 
nyiɛ sɛɛ lɛ afee nɔ ni hiɛ kadilɔ kome ni naagbee nɔ lɛ ahiɛ kɛhooo kwraa lɛ kadilɔi 
enyɔ.

Feemɔwiemɔ Sanekuku
Feemɔwiemɔ sanekuku ji sanekuku ni feemɔwiemɔ oti ji sanekuku lɛ yitso. Feemɔwiemɔ 
walɔi nyɛɔ fataa feemɔwiemɔ oti lɛ he kɛtsɔɔ nifeemɔ loo bɔ ni nɔ ko yɔɔ ha.

1.	 Atsɛɔ feemɔwiemɔ sanekuku ni hiɛ feemɔwiemɔ oti kome akɛ feemɔwiemɔ 
sanekuku flo.

Naa nɔkwɛmɔ nɔ ko yɛ Ga mli:

Ga: 	 ŋma ‘write’, maje ‘send’, wie ‘talk’

Feemɔwiemɔ sanekuku nɔkwɛmɔ nibii lɛ jebɔ tsɔɔ GS

2.	 Feemɔwiemɔ sanekukuji ni hiɛ feemɔwiemɔ oti kɛ walɔi. Feemɔwiemɔ walɔi yeɔ 
buaa ni wɔnuɔ be mli ni nifeemɔ lɛ tee nɔ loo gbeetsakemɔ ni haa anaa feemɔwiemɔ 
oti lɛ be mli ni eyɔɔ (e.g. baanyɛ, baa, yɛ/hiɛ). Walɔi ji wiemɔkulibii ni he hiaa yɛ 
feemɔwiemɔ sanekuku mli koni anu shishi jogbaŋŋ (e.g. nikasemɔ haa miishɛɛ, 
awo lɛ hiɛnyiɛlɔ) Nɔkwɛmɔ nibii komɛi baa nɛɛ.

Okpɔlɔ 4.3: Feemɔwiemɔ sanekuku kɛ amɛjebɔi.

Wiemɔ Sanemuu  Feemɔwiemɔ 
sanekuku

Jebɔ

Ga Ayi miiye nii. ‘Ayi is 
eating.’

Miiye FS- W F GS

Nitsumɔ 4.2 Feemɔwiemɔ sanekuku feemɔ

Yɛ kui amli lɛ, nyɛfea sanekukuji 3 ni hiɛ feemɔwiemɔ akɛ sanekuku lɛ yitso. 
Ekome afee feemɔwiemɔ sanekuku flo, ekroko lɛ afee sanekuku ni hiɛ feemɔwiemɔ 
walɔ, koni naagbee nɔ lɛ ahiɛ kɛ hooo kwraa lɛ yigbelɔ kome.

Mligbalalɔ sanekuku
Sanekuku ni hiɛ mligbalalɔ akɛ sanekuku lɛ yitso lɛ atsɛɔ lɛ mligbalalɔ sanekuku. Kɛji 
wiemɔkulibii ni abua naa tsu nii akɛ mligbalalɔ ni ehiɛɛɛ mligbalalɔ akɛ sanekuku 
lɛ yitso lɛ atsɛɔ lɛ akɛ mligbalamɔ sanekuku. Mligbalamɔ sanekuku tsuɔ enii akɛ 
feemɔwiemɔ, kadilɔ/sutsɔɔlɔ loo mligbalalɔ kroko mli. Mligbalalɔ sanekuku haa 
adafitswaa ni miitsɔɔ bɔni nɔ ko tee nɔ ha, be ni nɔ ko tee nɔ, shii abɔ ni nɔ ko tee nɔ 
kɛ henumɔ ni nɔ ni tee nɔ lɛ kɛba.

Okpɔlɔ 4 ni baa yɛ shishi lɛ miitsɔɔ mligbalalɔ sanekuku kɛ jebɔ henɔi ni ehiɛ.

Okpɔlɔ 4.4: Mligbalalɔ kɛ jebɔi.

Nɔkwɛmɔ nɔ Jebɔ

Ŋɔɔ fe nine KSk

Naakpɛɛ akɛ eyɛ blɛoo MlSk

Etɔɔɔ lɛ (Tirelessly every day) MlSk

Nyɛsusua he taakɛ owiemɔ ni okaseɔ lɛ tsɔɔ lɛ.

Nitsumɔ 4.3 Mligbalalɔ sanekuku feemɔ

Yɛ kui amli lɛ, nyɛfea mligbalalɔ sanekuku ni hiɛ wiemɔkulibii etɛ kɛhooo kwraa

Kadilɔ/sutsɔɔlɔ sanekuku
Kadilɔ/sutsɔɔlɔ sanekuku hiɛɔ kadilɔ/sutsɔɔlɔ akɛ sanekuku lɛ yitso. Etsuɔ enii akɛ 
kadilɔ ni susuɔ gbɛiwiemɔ ko loo nɔ ko etsɔɔ. Kadilɔ/sutsɔɔlɔ sanekuku nyɛɔ ehiɛɔ 
kadilɔ loo sutsɔɔlɔ pɛ loo kadilɔ/sutsɔɔlɔ kɛ wiemɔi krokomɛi kɛfeɔ lɛ kadilɔ/sutsɔɔlɔ 
sanekuku.

Okpɔlɔ 4.5: Mligbalalɔ/sutsɔɔlɔ sanekuku

Nɔkwɛmɔ nɔ Jebɔ henɔi

Fɛfɛo KS

Da fe nine KMlS

Gbɛhegbɛi sanekuku
Enɛ ji sanekuku ni hiɛ gbɛhegbɛi akɛ sanekuku lɛ yitso. Gbɛhegbɛi hiɛɔ gbɛiwiemɔ kɛ 
sanekuku yitso lɛ, ni no feɔ gbɛhegbɛi. Nɔkwɛmɔ nibii komɛi baa nɛɛ;

Ga: masεi 		  Gg

Ga: tsu lε mli 	 Gg

Nitsumɔ 4.4 Kadilɔ/sutsɔɔlɔ kɛ gbɛhegbɛi sanekuku feemɔ

Yɛ kui amli lɛ, nyɛfea kadilɔ/sutsɔɔlɔ sanekuku kome kɛ gbɛhegbɛi sanekuku kome 
ni najiaŋgbɛi fata he.�

Sanekukuji ajebɔi
Sanekuku yitso lɛ ji nɔ ni he hiaa fe fɛɛ yɛ sanekuku mli, ni kɛji ebɛ mli lɛ, shishinumɔ 
baŋ sanekuku lɛ mli. Akɛ sanekukuji babaoo woɔ sanemuji amli. Nɔkwɛmɔ nɔ;

Etee maŋ lɛ mli. He went to the town.

Yɛ nɔ ni yɔɔ ŋwɛi lɛ mli lɛ adiki gbɛiwiemɔ sanekuku lɛ mli. Nɔ ni shwɛɔ ni adikiko 
mli lɛ feemɔwiemɔ sanekuku ni.. Feemɔwiemɔ sanekuku lɛ yitso lɛ ji tee. Gbɛiwiemɔ 
sanekuku (GS) lɛ jebɔ lɛ ji gbɛiwiemɔ (G), be mli ni feemɔwiemɔ sanekuku (FS) lɛ jebɔ 
lɛ feemɔwiemɔ (F) ni najiaŋgbɛi (NS). nyiɛ esɛɛ.

Sanekuku Nitsumɔ
Akɛ sanekukuji tsuɔ nii yɛ gbɛi ni baa nɛɛ anɔ:

1.	 Akɛ sanekukuji tsɔɔ jwɛŋmɔ.

2.	 Akɛ sanekukuji woɔ niŋmaa, adafitswaa kɛ wiemɔi amli.

3.	 Koni sharamɔi kɛ wiemɔi afee faŋŋ lɛ sanekukuji yeɔ he eko yɛ nakai gbɛi anɔ.

Nitsumɔ 4.5 Sanekukuji amlijaramɔ

1.	 Yɛ kui amli lɛ, nyɛkanea sane ni baa nɛɛ koni nyɛhala sane mli kɛyɔse sanekukuji 
henɔi ni wɔkase he nii lɛ koni nyɛha eko fɛɛ eko mli sanekukuji srɔtoi etɛ.

2.	 Foo sanekuku yitso lɛ shishi yɛ eko fɛɛ eko mli.

Gbi ko yɛ ŋshɔ lɛ naa

Otsi ni ho lɛ naagbee lɛ, mi kɛ minanemɛi lɛ fee yiŋ akɛ, wɔbaayaye gbi muu lɛ fɛɛ 
yɛ ŋshɔ lɛ naa. Eji leebi ni jeŋ etse heŋŋ, gbi lɛ baafee fɛo aha tsuŋ shwɛmɔi. Leebi 
mra ni wɔbua wɔhe, wɔto niyenii kɛ numɔ nibii wɔwo wɔbaagi amli ni wɔfa tsɔne 
kɛtee ŋshɔ lɛ naa. Ŋshɔ kɔɔyɔɔ hɛrɛbii ni tswaa lɛ ha gbɛ lɛ fee kukukɛ miishɛɛ ha wɔ

Ni wɔshɛ shi lɛ, wɔkɛ wɔhiŋmɛi ŋmɛ shi kɛtao he ko ni baaye abua wɔmiishɛɛnamɔ 
yɛ tɛŋ ko shishi. Wɔŋmɛ wɔpapaŋii ni wɔhiɛ lɛ yɛ ŋshɔnaa shia ni mli edɔ kulɔɔ lɛ nɔ 
ni wɔho wɔtara nɔ. Wɔhiŋmɛi ni gba gbekɛbii ni miishwɛ yɛ ŋshɔ lɛ naa lɛ kɛ mɛi ni 
miishwɛ kɛ ŋshɔkei lɛ ba wɔtsine ni wɔtsi wɔbɛŋkɛ amɛ. Be kukuoo sɛɛ lɛ wɔyi ŋshɔ 
nu ŋanii lɛ mli ni wɔbɔi wumɔkɛ miishɛɛ. Shwane nyɔŋma kɛ enyɔ mli lɛ, wɔkpa ni 
wɔteee hejɔɔmɔ. wɔjie niyenii ni wɔhiɛ lɛ ni wɔye kɛ miishɛɛ. Ŋshɔkei ni tswuaa tɛi lɛ 
anɔ gbɛɛmɔi lɛ haa miishɛjemɔ diɛŋtsɛ. Wɔkɛ bei ni eshwɛ lɛ mamɔ shia mɔɔi wɔha 
wɔhe ni wɔtswa ŋshɔ naa vɔle bɔɔlu kɛjie wɔhiɛtserɛ.

Nitsumɔ 4.6

Yɛ kui amli lɛ, nyɛtoa sanekukuji srɔtoi lɛ anaa (a. gbɛiwiemɔ sanekuku, b. 
feemɔwiemɔ sanekuku, c. kadilɔ/sutsɔɔlɔ sanekuku, d. mligbalalɔ sanekuku e. 
gbɛhegbɛi sanekuku ) ni ofee kɛho lɛ.

Haŋtsiŋŋ fe fɛɛ

Haŋtsiŋŋ fioo

Figure 4.1

He ni ejɛ : https://www.topsypage.com/blog/2019/3/11/diamond-nine-ranking

Okɛ ohetoi lɛ aha klasi lɛ koni asusu he.

Nitsumɔ 4.7 Sanekuku Henɔi

Yɛ kui amli lɛ, nyɛ haa sanekuku henɔi ni nyɛkase lɛ nɔkwɛmɔ nibii ni yɔɔ wiemɔ 
ni nyɛkaseɔ lɛ mli kɛ amɛjebɔi lɛ taakɛ wɔna yɛ shishi lɛ, koni okɛ ohetoo lɛ aha 
klasi lɛ.

1. Gbɛiwiemɔ sanekuku GS

2. Feemɔwiemɔ sanekuku FS

3.Kadilɔ/sutsɔɔlɔ sanekuku K/SS

4. Mligbalalɔ sanekuku MlS

SANEFA KƐ EHENƆI
Kwɛmɔ gbɛtsɔɔmɔ lɛ koni okane sanefafai ahe nii koni nyɛsusu he yɛ mɛi enyɔnyɔɔnyɔ 
akui amli. Nyɛ kɛ klasi lɛ asusua nɔ ni nyɛna lɛ he. https://byjus.com/english/
clauses/

Sanefa ji wiemɔkulibii ni abua naa ni miitsu nii kome ni hiɛ feelɔ kɛ feemɔwiemɔ. 
Sanefa ji wiemɔ ko shishijee mlai. Efɔɔ kaa akɛ sanefa hiɛɔ feelɔ, feemɔwiemɔ kɛ 
yigbelɔ bei komɛi. Sanefa jebɔ ji ekɛ mlai ni yɔɔ wiemɔ lɛ mli lɛ anyiɛ koni ana feelɔ 
ni ji gbɛiwiemɔ loo sanekuku ko ni damɔ shi ha gbɛiwiemɔ yɛ mli kɛ feemɔwiemɔ 
loo feemɔwiemɔ sanekuku ni damɔ shi ha feemɔwiemɔ. Anyɛɔ atsɛɔ feemɔwiemɔ 
sanekuku lɛ hu akɛ ‘nifeemɔ lɛ’. Nɔkwɛmɔ nibii komɛi nɛ.

1.	 Saki tsi akpele dani etee sukuu.
 ↓ ↓
 Feelɔ nifeemɔ

 2. Mimami miiya.
 ↓ ↓
 Feelɔ Nifeemɔ

3.	 Kojo nu nu

 ↓ ↓

 Feelɔ Nifeemɔ

 4. Amina tsa bu.

 ↓ ↓

 Feelɔ Nifeemɔ

5 Ashami tee jara lε nɔ.

 ↓ ↓

 Feelɔ Nifeemɔ

Kɛjɛ nɔ ni wɔnaa yɛ nɔkwɛmɔ nibii lɛ amli lɛ, sane lɛ fɛɛ eko hiɛ feelɔ kɛ nifeemɔ, hewɔ 
lɛ wɔbaanyɛ wɔkɛɛ akɛ sane lɛ fɛɛ lɛ, sanefa ni

Sanefa Henɔi
Ayɛ sanefa henɔi enyɔ. Nomɛi ji;

•	 Sanefa oti loo sanefa ni hiɛ ehe (ekpasaaa nɔ ko)

•	 Sanefa kpasalɔ. Wɔbaagba sanefa henɔi enyɔ lɛ ahe sane:

https://byjus.com/english/clauses/
https://byjus.com/english/clauses/

1. Sanefa oti/sanefa ni hiɛ ehe: Sanefa oti nyɛɔ efeɔ sanemuu ni enyɛɔ edamɔɔ 
shi ekome. Ehiɛ feelɔ kɛ nifeemɔ loo nifeemɔ sanekuku. Nɔkwɛmɔ nibii komɛi 
baa nɛɛ:

Ga: a. Saamua tsi akple dani etee sukuu.

 b. Ani Makafui baanyɛ efo nu daa?

 c. Ajele tsa bu.

 d. Ashaade shi ŋkatiɛ.

 e. Marteki nyiε blεoo.

Nɔkwɛmɔ nibii ni aha lɛ fɛɛ eko nyɛɔ edamɔɔ shi ni ekpasaaa nɔ ko. Sane ni yeɔ 
emuu ni. Ehaa shishinumɔ faŋŋ ni eshwɛɛɛ lɛ nɔ ko. Anyɛɔ adamɔɔ wiemɔkulibii lɛ 
anɔ kɛjaraa amɛmli awoɔ nitsumɔi ni amɛtsuɔ amli.

Sanefa otii ahenɔi

Nitsumɔ 4.8 Sanefa henɔi

Kpaa intanɛti lɛ nɔ kɛtao sanefa henɔi otii ejwɛ lɛ. Okɛ onaanyo agba nibii ni ona 
lɛ he sane, koni okɛ nibii ni ona lɛ ato nɔ ni yɔɔ shishi lɛ he.

Ayɛ sanefa henɔ otii 4 ni no damɔɔ shishinumɔ ni yɔɔ saji lɛ amli lɛ nɔ. Shishinumɔi 
lɛ damɔɔ kɛji sanefa lɛ ji; nɔ ni miitsɔɔ adafitswaa ko, famɔ loo nɔ ni miikpa 
nifeemɔ ko gbɛ, sanebimɔ kɛ henumɔ wiemɔi/saji, wɔbaagba henɔi 3 pɛ he sane.

Sanefa ni miitsɔɔ nɔ ko loo adafitswaa ko: Saji ni akɛjieɔ adafitswaa loo anɔkwa 
wiemɔ ko kpo. Nɔkwɛmɔ nibii;

i. Aba wɔ nyɛgbɛkɛ.

ii. Feni yaa kosɛɛ daa hɔɔ.

iii. Sowa hɔɔ bodobodo.

iv. Mimami hoɔ nii daa.

b. Sanefa ni miitsɔɔ famɔ: Sanefa ni faa, biɔ loo woɔ mɔ ko ŋaa ni efee nɔ 
ko. Sanefa henɔ nɛɛ nyɛɔ jeɔ kpo ni ehaa feelɔ. Nɔkwɛmɔ nibii komɛi 
baa nɛɛ;

1. Ba oya.
2. Joo foi.
3. Ha mi shika.
4. Tee shi oya .



35

SANEKUKU/SANEFA SHIKAMƆ KƐ Year 2 MLIJAA 4

Hekaakɛkwɛmɔ- Ha wɔkwɛ he ni oshɛ
Ani obaanyɛ oha wiemɔkulibii ni tsɔɔ sanebimɔi?

1.	 Sanefa ni miitsɔɔ sanebimɔ gbeɔ naa kɛ sanebimɔ okadi.
Nɔkwɛmɔ nibii;
i. Namɔ shika nɛ?
ii. Nɛgbɛ oyɔɔ?
iii, Mɛɛba amɛtee?
iv. Enyiε atswa?
Jɛ sanefafai ni hiɛ amɛhe lɛ asɛɛ lɛ, ayɛ sanefa kpasalɔi ni ja amɛkpasa sanefa ni 
yeɔ emuu dani amɛshishinumɔ yeɔ emuu. Ekomɛi baa nɛɛ:

2.	 Sanefa kpasalɔ: Enɛmɛi ji sanefafai ni nyɛɛɛ adamɔ shi amɛ diɛŋtsɛ akɛ sanemuu. 
Ekɛ adafitswaa bafataa sanefa ni eye emuu lɛ he, loo ekpasaa sanefa kroko kɛyeɔ 
emuu dani shishinumɔ lɛ feɔ faŋŋ. Sanefa kpasalɔi kɛ kpasalɔ tsalɔi tsuɔ nii kɛtsaa 
sanefa ni hiɛ ehe lɛ. Nɔkwɛmɔ nibii;
Sanefa kpasalɔ henɔi ;

i Nugbɔ nɛ dani je tsɛre.

ii. Akɛni hɔmɔ miiye lɛ hewɔ lɛ ehoo nii.

iii. Maya Tafo dani maba.

iv Kofi le lɛ ejaakɛ gbɔmɔ kpakpa ni.

v. Kεji mitee Ga lε, mahe baagi maha bo.

Yɛ nɔkwɛmɔ nibii lɛ amli lɛ afolɔ kpasalɔ sanefafai lɛ ashishi. Sanefa kpasalɔ tsuɔ 
nibii srɔtoi yɛ sanemuu mli; hewɔ lɛ, ajara mli awo henɔi srɔtoi amli. Nyɛhaa 
wɔkwɛa henɔi nɛɛ.

Sanefa kpasalɔ henɔi kɛ amɛnitsumɔi: Ayɛ henɔi srɔtoi etɛ, ni anaa srɔtoi nɛɛ yɛ 
amɛnitsumɔi amli. Enɛmɛi ji gbɛiwiemɔ sanefa, kadilɔ/sutsɔɔlɔ sanefa, mligbalalɔ 
sanefa.

3.	 Ni sanefa: Eji kadimɔ/sutsɔɔmɔ sanefa ni kadiɔ gbɛiwiemɔ yɛ sanefa ko mli. Ekɛ 
sutsɔɔmɔ najiaŋgbɛi (namɔ, namɔ nɔ, namɔ ni, no ni, te nɔ ni ji) loo sutsɔɔmɔ 
mligbalalɔ (mɛɛbe, nɛgbɛ kɛ mɛɛba) Nɔkwɛmɔ nibii yɛ ni sanefa baa yɛ shishi lɛ:

Ga: a. “Kofi kane wolo ni epapa he ha lɛ lɛ.” ‘Yoo ni he mama lɛ nyɛ lɛ shi kɛtee’ .
Kadimɔ akɛ wiemɔkulibii ni afolɔ amɛshishi lɛ fɛɛ lɛ “ni sanefa” ni.

4.	 Gbɛiwiemɔ sanefa : Sanefa kpasalɔ ni miitsu nii akɛ gbɛiwiemɔ yɛ sanemuu mli. 
Ebaanyɛ etsu nii akɛ feelɔ loo nɔnalɔ. Gbɛiwiemɔ sanefa kɛ “ni sanefa” feɔ ookɛɛ 
nɔ kome shi gbɛiwiemɔ sanefa yeɔ gbɛiwiemɔ najiaŋ yɛ sanemuu mli, be mli ni “ni 
sanefa” lɛ kadiɔ gbɛiwiemɔ ni yɔɔ sanemuu lɛ mli lɛ tsɔɔ.

Nɔkwɛmɔ nibii komɛi yɛ gbɛiwiemɔ sanefa he nɛ:

5.	 Gbɛiwiemɔ sanefa akɛ feelɔ, nɔkwɛmɔ nɔ

‘Yoo ni he mama lɛ nyɛ lɛ etee’.

Gbɛiwiemɔ sanefa akɛ helɔ n.k.n.

Minaanyo lɛ kpoo nɔ ni mihe kɛbaha lɛ lɛ .

 ‘Mikɛ gbɔbilɔ ni gbe jata lɛ kpe.’

Klɛŋklɛŋ sanemuu ni yɔɔ yiteŋ lɛ miitsɔɔ gbɛiwiemɔ sanefa ni miitsu nii akɛ 
feemɔwiemɔ lɛ feelɔ, ni nɔkwɛmɔ nibii ni yɔɔ (ii) kɛ (iii) gbɛiwiemɔi ni miitsu nii 
akɛ gbɔɛiwiemɔ helɔ, ni afolɔ amɛshishi lɛ.

Mligbalalɔ sanefa: Mligbalalɔ sanefa ji sanefa ni tsuɔ nii akɛ mligbalalɔ yɛ sanemuu 
mli. Etsakeɔ feemɔwiemɔ kadilɔ loo mligbalalɔ kroko hiɛ kɛtsɔɔ adafitswaa ni 
ehaa yɛ bei, he, bɔ ni nɔ ko tee nɔ ha he kɛ nibii krokomɛi ni sa.

6.	 Nɔkwɛmɔ nibii komɛi yɛ mligbalalɔ sanefa he nɛ:

‘Kɛji mibashɛ shia lɛ, obaashi.’

 “Wɔbaakpe yɛ he ni tso agbo grɔŋŋ lɛ ma lɛ”.

Afolɔ mligbalamɔ sanefa lɛ ashishi yɛ sanemuji ni yɔɔ yiteŋ lɛ amli.

Nitsumɔ 4.9 Sanefa mlitsɔɔmɔ

Gbalamɔ sanefa mli yɛ bo diɛŋtsɛ owiemɔi amli koni okɛ onaanyo asusu ohetoo 
lɛ he

Nitsumɔ 4.10 Sanefa henɔi

Yɛ nyɛkui amli lɛ nyɛtsɔa sanefa henɔi enyɔ lɛ koni nyɛhaa nɔkwɛmɔ nibii koni 
nyɛkɛhaa klasi muu lɛ fɛɛ ni asusu he.

Nitsumɔ 4.11 Sanefa kpasalɔ henɔi

a. Yɛ mɛi enyɔnyɔɔnyɔ akui amli lɛ, nyɛkanea sane ni baa yɛ shishi lɛ koni 
nyɛŋmalaa sanefai enyɔ ni nyɛnaa yɛ sane lɛ mli ni aha lɛ ashishi: i gbɛiwiemɔ 
sanefa, ii. ni sanefa, iii. mligbalamɔ sanefa.

b. Okɛ klasibii lɛ asusu ohetoo lɛ he koni nyɛkwɛa srɔtoi kɛ hegbɔyelii ni yɔɔ hetoi 
ni nyɛhahai lɛ amli ni nyɛsusu he:

“Akɛni mihiɛ kpa mishwane niyenii lɛ nɔ hewɔ lɛ, mitee niyelihe lɛ, jɛmɛ mina 
minaanyo lɛ yɛ, ni eeye omɔ. Akɛni hɔmɔ miiye mi hewɔ lɛ, misusu akɛ mahe omɔ 

lɛ eko nakai. Jɛ niyeli lɛ sɛɛ lɛ miye mihe oyai kɛtee ŋmɛlɛtswaa enyɔ kpee ko. Ni 
kpee lɛ ba naagbee lɛ mishi tsu lɛ mli kɛ miishɛɛ akɛ mihe ejɔ mi be mli ni nɔ fɛɛ 
nɔ eba naagbee nɛɛ.

Nitsumɔ 4.12 Sanefa nɔkwɛmɔ nii

Yɛ kui amli lɛ nyɛhaa nɔkwɛmɔ nibii yɛ sanefa henɔi ni okase lɛ ahe. Okɛ klasi lɛ 
agba he sane koni okwɛ sanefa henɔi ni yɔɔ amɛ hu amɛwoji lɛ amli.

NIŊMAA MLI OKADII
Niŋmaa mli okadii ji okadii ni akɛgbalaa sane, sanemuu, sanefa, sanekuku kɛ 
wiemɔkulibii amli kɛji aaŋma koni shishinumɔ lɛ afee faŋŋ. Eyeɔ ebuaa kɛnaa he ni sa 
akɛ owa, omu kɛ wiemɔkulibii kɛ sanekukuji asharamɔ kɛ ekrokomɛi.

Niŋmaa mli okadi henɔi kɛ amɛnitsumɔi
•	 Omashi (.)

Okadi ni akɛmaa sanemuu naagbee kɛtsɔɔ akɛ ogbe sanemuu lɛ naa.

Oma shi kɛnitsumɔ

1. Akɛgbeɔ sanemuu naa. Nɔkwɛmɔ nɔ;

a.	 Kaselɔ lɛ kane wolo ko.

b.	 Polisifonyo lɛ wɔ fuaa.

2. Akɛtsɔɔ akɛ sanenɔfoo lɛ eba naagbee. Nɔkwɛmɔ nɔ

a.	 Dr. Nkn. Mr.

•	 Alɔgɔ (,)

Alɔgɔ kɛnitsumɔ

1.	 Kɛji ato nibii anaa yɛ sane ko mli lɛ akɛtserɛɔ nakai nibii lɛ ateŋ yɛ sane lɛ mli. 
Nibii ni ato naa lɛ nyɛɔ feɔ wiemɔkulibii, sanekukuji, sanefafai loo sanemuji.

Nɔkwɛmɔ nɔ

a.	 Mitee shwapo lɛ mli ni miyahe samla, kotsa, goga kɛ papam.

b.	 Minako wolo, okpɔlɔ kɛ sɛi lɛ.

2.	 Akɛtserɛɔ bei mli, nɔkwɛmɔ nɔ;

a.	 Eba yɛ Alemle, 12, 2004 lɛ nɔ.

3.	 Akɛtserɛɔ kadilɔi ni miikadi gbɛiwiemɔ ko mli. Nɔkwɛmɔ nɔ;

a.	 Wolo hee, baaŋmɔŋ lɛ elaaje.
b.	 Mihe shia momo, agbo, wuɔfɔ lɛ.

•	 Omashiomashi (:)

Omashiomashi kɛnitsumɔ
Niŋmaa mli okadii ni jieɔ nibii anaatoo kpo yɛ niŋmaa mli lɛ ji omashiomashi.
Nɔkwɛmɔ nɔ;

a.	 Miyɛ niyenii etɛ ni misumɔɔ: banku, fufui kɛ omɔ.
b.	 Miyɛ hemɔkɛyeli kome pɛ: wiemɔ anɔkwale lɛ bei fɛɛ bei.

•	 Omashialɔgɔ (;)

Omashialɔgɔ kɛnitsumɔ

1.	 Akɛjaraa sanemuji enyɔ amli. Nɔkwɛmɔ nɔ;
a.	 Miyɛ kaa wɔ; Makane nii nyɔŋnyɔŋ lɛ fɛɛ.
b.	 Miitao mafa gbɛ kɛya Ga; Nugbɔ miinɛ.

2.	 Akɛtserɛɔ nibii amli yɛ naatoo ko mli. Nɔkwɛmɔ nɔ.

Amɛke gbekɛbii lɛ nibii tamɔ; mamai, tsobii, aduawai kɛ tokotai.

•	 Naawiemɔ okadi (“ ”)

Naawiemɔ okadi nitsumɔ

1.	 Akɛ naawiemɔ okadi jieɔ mɔ ko naawiemɔ kpo atsɔɔ yɛ sane mli. Nɔkwɛmɔ nɔ:
a.	 Tsɔɔlɔ nukpa lɛ wie akɛ “Akakpe sɛɛ kɛba sukuu”.
b.	 Wɔfɔlɔi wo wɔ shi akɛ, “Wɔkawɔ ni wɔyeko nii.”

2.	 Akɛ naawiemɔ okadi tsɔɔ woji agbɛi. Nɔkwɛmɔ nɔ:
a.	 Mikane wolo ko “Odoi Diŋ (Legɔŋ Maŋtsɛ).”
b.	 Niŋmaa “ Awui ni Galamsee eye” lɛ baaba woji amli wɔ.

•	 Hyphen (-)
Hyphen nitsumɔi

1.	 Akɛ hyphen tsɔɔ nɔ ko falɛ. Nɔkwɛmɔ nɔ;
a.	 Kaselɔi yaa sukuu kɛjɛɔ Ju –Sohaa, Aharabata-Afuabe.
b.	 Eje shishi kɛjɛ 1988- 2023,

2.	 Anyɛɔ akɛtsɔɔ sharamɔ ni ka nibii enyɔ ateŋ. Nɔkwɛmɔ nɔ:
a.	 Miitao akutui enumɔ - nyɔŋmai enyɔ.

•	 Akarabatsa (())

Akarabatsa nitsumɔ

1.	 Akɛ akarabatsa tsuɔ nii kɛji aatao ni ana mli faŋŋ ni akɛ adafitswaa fataa he. 
Enyɛɔ ejeɔ kpo nɛkɛ (()) aloo ([]). Nɔkwɛmɔ nɔ::

a. Mifɔlɔi akookoo ŋmɔ (ni ka Tafo) lɛ haa amɛ shika babaoo
b. Akɛ yelikɛnumɔ lɛ ewo wɔ (shi jeee ŋmɛnɛ).

2.	 Akɛtsɔɔ wiemɔkuli ko loo sanekuku ko ni akɛfata he kɛgbala mli atsɔɔ loo 
akɛtsɔɔ naa. Nɔkwɛmɔ nɔ;

a.	 Tsɔɔlɔ ni gbɛi ji Josephine (Mami kpakpa) lɛ ba biɛ nyɛ.
b.	 Haaji lɛ (Oko kɛ Atɛ) baaba abasra wɔ ŋmɛnɛ.

•	 Dash ( ̶ )
Dash nitsumɔ:

1.	 Anyɛɔ akɛyeɔ alɔgɔ loo omashiomashi najiaŋ. Nɔkwɛmɔ nɔ:
a.	 Jeŋ ejɔko wuruduu – hulu miitso jogbaŋŋ.

•	 Slash (/)
Akɛ slash tsuɔ nii yɛ tsalɔ loo najiaŋ.

•	 Slash nitsumɔ

1.	 Akɛtsuɔ nii yɛ he ni sa akɛ tsalɔ ahi. Nɔkwɛmɔ nɔ:
a.	 Oyɛ kootu kɛ ‘/loo’ tokota

2.	 Akɛgbalaa nibii henɔ kome mli.
a.	 Ani osumɔɔ jɔlɔfu/omɔ kɛ flɔɔ

3.	 Akɛŋmaa be
a.	 Miitao wolo ni aŋma yɛ 5/6/2024 lɛ.

4.	 Akɛfoɔ wiemɔ nɔ kuku. Nɔkwɛmɔ nɔ:
a.	 w/o

5.	 Akɛtsuɔ nii yɛ najiaŋ
a.	 Mijo foi km 35 yɛ ŋmɛlɛtswaa kome mli 35km/hr

•	 Boo okadi (!)
Boo okadi nitsumɔi

Etsɔɔ boo loo famɔ henumɔ waa sane ko naagbee. Nɔkwɛmɔ nibii: i. tuu! ii. Wiemɔ 
waa! iii. Wow! iv. Naakpɛɛ sane!

•	 Sanebimɔ okadi (?)
Sanebimɔ okadi nitsumɔ

Ebaa yɛ sanebimɔ ko naagbee. Nɔkwɛmɔ nɔ
a.	 Enyiɛ ni atswa?
b.	 Kaselɔi enyiɛ ni ba?
c.	 Ani owɔ jogbaŋŋ?

•	 Ellipses (…)
      Ellipses

1.	 Enɛ tsɔɔ akɛ ashi wiemɔkulibii, sanekukuji, sanefafai komɛi … Nɔkwɛmɔ nɔ:

 Etsɛ nibii tamɔ mutsuru, laloo, eŋmɔmi, sabolai…

Nitsumɔ 4.13 Niŋmaa mli okadii

1.	 Yɛ mɛi enyɔnyɔɔnyɔ akui amli lɛ, nyɛgbalaa bɔ ni akɛ niŋmaa mli okadii ni baa 
nɛɛ tsuɔ nii ahaa;

a. omashi

b. alɔgɔ

c. omashi alɔgɔ

d. hyphen.

2.	 Ku kome kɛ ehetoo lɛ ato ku kroko nɔ he.

Nitsumɔ 4.14 Niŋmaa mli okadi he nitsumɔ

Yɛ kui amli lɛ, nyɛkɛ okadii ni sa awoa hei ni sa yɛ sanemuji lɛ amli, koni nyɛtsɔɔ 
nɔ hewɔ ni nyɛto nakai yiŋ.

1.	 Be mli ni mishɛ bɔɔsu maahe lɛ etee momo.

2.	 Minaanyo Abla Fɛɛhi Kwaale kɛ Ajele baaba biɛ otsi ni baaba lɛ.

3.	 Hetoo ni ja lɛ ji nyɔŋmai ekpaa kɛ ekome

4.	 Egbɛi ji Abena

5.	 Mifɔlɔi lɛ ashia yɛ akrowa lɛ.

Nitsumɔ 4.15 Sane mlitserɛmɔ

1. Yɛ kui amli lɛ, nyɛtserɛa niŋmaa ni yɔɔ shishi lɛ mli koni shishinumɔ ni sa aba 
mli.

2. Tsɔɔmɔ nɔ hewɔ ni ofee lɛ nakai.

Nɔ ni jeŋdɔlɛ kɛ tsakemɔ kɛbaa niyenii namɔ nɔ lɛ eji naagba kɛha gbɛjianɔtolɔi 
ni kwɛɔ niyenii he mlatoo nɔ jeŋdɔlɛ kɛ tsakemɔi ni baa yɛ nugbɔnɛmɔ mli lɛ 
akpaa gbɛ akɛ ekɛ haomɔi babaoo baaba niyeniidumɔ kɛ kpamɔ nɔ yɛ akutsei 
agboi ni hɔmɔ yɔɔ jɛmɛ lɛ anɔ kɛfata he lɛ nɔ ni jeŋtsakemɔ nɛɛ kɛbaa lɛ saa mɛi 
ashikanamɔ ni yɔɔ shikpɔŋ kɛ mɛi ni abuɔ amɛ ohiafoi ni kpaako amɛbɔɔ amɛhe 
mɔdɛŋ kɛtao niyenii lɛ ahe waa sanebimɔ agbo yɛ mɔdɛŋ ni abɔɔ akɛ abaamɔ 
haomɔ nɛɛ naa lɛ he

EXTENDED READING
•	 Watch the suggested video for more and further reading on types of phrases
•	 https://youtu.be/iKQg9_dvhuw
•	 Read the suggested link to know more about the types of Phrases
•	 https://chompchomp.com/terms/phrase.pdf
•	 Read the link below on clause and their types.
•	 https://catalogimages.wiley.com/images/db/pdf/0764563939.excerpt01.pdf.
•	 Read the link below for further knowledge.
•	 https://www.grammarly.com/blog/grammar/clauses/.
•	 Read the link below on relative clauses
•	 https://www.unr.edu/writing-speaking-center/writing-speaking-resources/relative-

clauses-pronouns-adverbs.
•	 Read the suggested link to learn more about slash as a punctuation mark. https://byjus.

com/english/slash/.

https://youtu.be/iKQg9_dvhuw
https://chompchomp.com/terms/phrase.pdf
https://catalogimages.wiley.com/images/db/pdf/0764563939.excerpt01.pdf
https://www.grammarly.com/blog/grammar/clauses/
https://www.unr.edu/writing-speaking-center/writing-speaking-resources/relative-clauses-pronouns-adverbs
https://www.unr.edu/writing-speaking-center/writing-speaking-resources/relative-clauses-pronouns-adverbs
https://byjus.com/english/slash/
https://byjus.com/english/slash/

1.	 Tsɔɔmɔ nɔ ni ji sanekuku yɛ bo diɛŋtsɛ owiemɔi amli.
2.	 Ŋmalamɔ sanekukuji henɔi ejwɛ koni oha nɔkwɛmɔ nibii enyɔ yɛ eko fɛɛ eko 

ni oŋma lɛ shishi.
3.	 Ŋmaa sanemuji enyɔ koni oha sanekukuji etɛ ni okɛtsu nii yɛ sanemuji enyɔ 

lɛ amli.
4.	 Yɛ bo diɛŋtsɛ owiemɔi amli lɛ tsɔɔmɔ nɔ ni ji sanefa.
5.	

a.	 Ŋmalamɔ sanefa henɔ otii enyɔ lɛ koni ogbala mli otsɔɔ.

b.	 Ŋmalamɔ sanemuji enyɔ kɛpia nɔ ni oŋma yɛ 2i lɛ fɛɛ eko he.

6.	
a.	 Kanemɔ sane ni yɔɔ shishi lɛ bo diɛŋtsɛ koni otao sanefa kpasalɔi fɛɛ ni yɔɔ mli 

koni oŋmala amɛ owo owolo lɛ mli.

b.	 Taomɔ mligbalalɔ sane fai enyɔ ni yɔɔ sane lɛ mli koni oŋmala owo owolo lɛ 
mli.

‘Ni minyiɛ kɛbote tsu lɛ mli lɛ, miyɔse gbogbo ni asha he fɛfɛo, ni minitɛŋlɔ lɛ sha 
lɛ. Akɛni mikase nitɛŋlɔi ablema saji hewɔ lɛ, miyɔse hesalɛ nitsumɔ lɛ amrɔ nɔŋŋ. 
Sui lɛ ahiɛ bɛ fɛo moŋ shi nitsumɔ lɛ fɛɛ hiɛ ehe kwraa. Akɛni misumɔɔ nibii ni asha 
he hewɔ lɛ nitsumɔ lɛ emɔ mitsui fɛɛ. Be mli ni miikwɛ nitsumɔ lɛ kpaakpa lɛ mina 
gbɛitsuu ko yɛ koŋ gbɛ he ko.

7.	 Ŋmalamɔ niŋmaa mligbalamɔ okadii 5 ni yɔɔ owiemɔ lɛ mli.
8.	 Okɛ niŋmaa mligbalamɔ okadii 3 ni atsɔɔ yɛ ŋwɛi lɛ awo bo diɛŋtsɛ osanemuji 

amli.

WIEMƆ KƐ NITSUMƆ
Saneŋmaa, Wiemɔ Mligbalamɔ kɛ Eshishitsɔɔmɔ

HIƐGBELEMƆ
Mlijaa nɛɛ gbeleɔ nilee ni yɔɔ saneŋmaa kɛ saneshishitsɔɔmɔ hiɛ ehaa kaselɔi lɛ. 
Yɛ saneŋmaa mlijaa lɛ mli lɛ, obaana saneŋmaa srɔtoi kɛ bɔ ni aŋmaa lɛ ahaa. 
Saneŋmaa henɔi enyɔ ni yitso nɛɛ baakwɛ lɛ ji agwaseiaŋ saneŋmaa kɛ nanemɛi 
asaneŋmaa. Abaaha bo nilee kɛ hesalɛ ni akɛyɔseɔ henɔi lɛ koni oŋma yɛ owiemɔ 
ni okaseɔ lɛ mli. Mlijaa nɛɛ baasaa ekwɛ saneshishitsɔɔmɔ kɛjɛ wiemɔ ko mli kɛya 
wiemɔ kroko mli. Wɔbaasaa wɔgba sane yɛ saneshishitsɔɔmɔ henɔi lɛ, wiemɔkulibii, 
kɛ saneshishitsɔɔmɔ ni shishinumɔ yɔɔ mli he. Abaaha bo nilee kɛ hesalɛ ni baaye 
abua bo kɛtsɔɔ sane ni aha shishi kɛba Ga wiemɔ lɛ mli ni esaa etsɔɔ shishi kɛjɛ Ga 
wiemɔ lɛ mli kɛya blɔfo wiemɔ lɛ mli.

SUSUMƆ OTII

•	 Akɛ agwaseiaŋ sane yahaa hesalɔ ko ni hiɛ gbɛnaa.
•	 Akɛ naanyo majemɔ wolo yahaa wekunyo, naanyo loo shieŋnyɛ/tsɛ.
•	 Saneŋmaa ji bɔ ni niŋmalɔ ko toɔ esusumɔi anaa yɛ niŋmaa mli ni ekɛwoɔ woji anɔ.
•	 Naawiemɔ saneŋmaa ji ni okɛ osusumɔi baashwie wolo nɔ koni okane oha toibolɔi.
•	 Saneshishitsɔɔmɔ ji ni obaatsɔɔ sane shishi kɛjɛ wiemɔ ko mli kɛya ekroko mli ni 

shishinumɔ lɛ elaajeee.

SANEŊMAA
Saneŋmaa ji bɔ ni niŋmalɔ ko baato eyiŋtoi anaa yɛ niŋmaa mli eha. Saneŋmaa 
henɔi ejwɛ ni ahe awo mli lɛ ji susumɔkɛtsɔɔmɔ saneŋmaa, gbaa saneŋmaa, 
kadaagbamɔ kɛ nɔkofeemɔ saneŋmaa. Niŋmaa kpakpa hiɛɔ saneŋmaa henɔi srɔtoi.

Saneŋmaa henɔi
Ayɛ saneŋmaa henɔi ejwɛ. Nomɛi ji susumɔkɛtsɔɔmɔ, gbaa saneŋmaa, nɔkofeemɔ 
kɛ kadaagbamɔ saneŋmaa.

Susumɔkɛtsɔɔmɔ saneŋmaa
Enɛ ji saneŋmaa henɔ ni akpaa gbɛ akɛ kaselɔi asusu nibii komɛi tamɔ gbɔmɔ, tsu, 
maŋ, mfoniri, hesalɛ, nifeemɔi kɛ ekrokomɛi amɛtsɔɔ. Nɔkwɛmɔ nibii, Ŋmaasane 
yɛ oweku kɛ omaŋ lɛ he fɛɛ lɛ susumɔkɛtsɔɔmɔ saneŋmaa ni. Nɔkwɛmɔ nibii:

Miweku lɛ yɛ shia
Miweku lɛ yɛ shia bibioo ko mli. Shia fioo shi eyɛ fɛo. Abɔɔ agbo yɛ shia lɛ mli. Misumɔɔ 
akɛ matsu nii yɛ abɔɔ lɛ mli, shi minyɛmi yoo lɛ sumɔɔɔ abɔɔ lɛ mli nitsumɔ. Esumɔɔ 
nikanemɔ moŋ fe abɔɔ lɛ mli nitsumɔ lɛ. Ekaneɔ nii leebi, shwane, gbɛkɛ kɛ jenamɔ fɛɛ.
Mikɛ aduawai lɛ haa mami kɛ papa. Amɛsumɔɔ nihoomɔ yɛ wɔkpata bibioo lɛ mli. 
Miyeɔ aduawa fɛɛ aduawa, shi minyɛmi yoo lɛ sumɔɔ fioo ko kɛkɛ.
Miweku lɛ fɛɛ yeɔ shwane kɛ gbɛkɛ niyenii kome. Wɔgbaa sane ni wɔŋmɔɔ. Ni minyɛmi 
yoo lɛ shaa plɛtei lɛ amli.
Jenamɔ mli lɛ, mipapa sumɔɔ ni ebo lala toi. Mami tsuɔ nii yɛ kɔmpiuta lɛ nɔ. Misumɔɔ 
tɛlivishɛŋ kwɛmɔ. Ni minyɛmi yoo lɛ kaneɔ nii.
Be fioo sɛɛ lɛ wɔyawɔɔ. Mifɔlɔi tsɛɔ dani amɛyawɔɔ shi mikɛ minyɛmi yoo lɛ yawɔɔ 
mra.. Mifee klalo akɛ mawɔ shi minyɛmi yoo lɛ miitao akɛ etsa enikanemɔ lɛ nɔ.

Gbaasane ŋmaa
Saneŋmaa henɔ nɛɛ kɔɔ niŋmalɔ lɛ nibii amli ni etsɔmɔ yɛ ewalashihilɛ mli he. 
Kaselɔi tsɔɔ adesatamɔ sui anɔ kɛŋmaa sane nɛɛ.
Nɔkwɛmɔ nɔ: Miklɛŋklɛŋ gbi yɛ misukuu lɛ loo nɔ ko ni etee nɔ ni oye he odase 
nyɛɔ feɔ gbaa sane. Yɛ niŋmaa nɛɛ mli lɛ otsɔɔ nɔ ni mli otsɔmɔ ni okɛ mɛi jaa.

Nɔkofeemɔ saneŋmaa
Saneŋmaa henɔ nɛɛ biɔ ni otao nibii amli koni ona adafitswaa ni he hiaa jogbaŋŋ 
lɛ kɛpia oniŋmaa lɛ koni okwɛ mɛi krokomɛi asusumɔi hu. Saneŋmaa nɛɛ biɔ ni 
niŋmalɔ lɛ akwɛ susulɔi krokomɛi hu ayiŋtoi yɛ yitsei komɛi ahe ni amɛkɛtsu nii. 
Ehaa adafitswaa yɛ yitso lɛ he. Nɔkwɛmɔ nɔ: Saneŋmaa yɛ Ghana henɔyeli lɛ he: 
yɛ enɛ mli lɛ ŋmalɔ lɛ baagba Ghana blema sane, ebaatsɔɔ be ni akɛna henɔyeli lɛ, 
mɛi ni damɔ shi no bei lɛ amli, kɛ heyeli sɛɛ maŋkuramɔ gbɛjianɔtoi, knkn.

Kadaagbamɔ saneŋmaa
Saneŋmaa henɔ nɛɛ kpaa gbɛ akɛ kaselɔ lɛ agbɛlɛ shi kɛtao adafitswaa yɛ yitso ni 
aha lɛ he, koni ehala mli, ejie ekomɛi yɛ mli ni ekɛ ekrokomɛi afata he koni esane 
lɛ hiɛ aka shi faŋŋ kɛgba ekadaa lɛ. Nɔkwɛmɔ nɔ, ‘Yei ni hiɛɔ gbɛnaa yɛ amralo mli 
baa amɛhe shi fe amɛtipɛŋfoi hii lɛ.’ Yɛ enɛ feemɔ mli lɛ aakpa gbɛ akɛ kadaagbalɔ 
lɛ baabua otii ni ehiɛ lɛ anaa koni eto amɛ bɔ ni etaoɔ lɛ. Nɛkɛ lɛ, enyɛɔ ewieɔ ehaa 
loo ewieɔ eshiɔ yitso lɛ.
Nɔkwɛmɔ nibii krokomɛi baa yɛ kadaagbamɔ saneŋmaa yitsei ahe
1.	 Namɔ he yɔɔ sɛɛnamɔ jogbaŋŋ? Datrɛfonyo aloo tsɔɔlɔ.
2.	 Okwaafonyo kɛ iŋjinia, namɔ he yɔɔ sɛɛnamɔ fe enaanyo?
3.	 Tsɔɔmɔ nɔ ni osumɔɔ, sukuu ni awɔɔ jɛmɛ kɛ nɔ ni awɔɔɔ jɛmɛ koni otsɔɔ nɔ 

hewɔ ni okɔ nɔ ni osumɔɔ lɛ.
4.	 Te enɛmɛi ateŋ nɔ ni osumɔɔ, hii kɛ yei asukuu kɛ hii pɛ aloo yei pɛ asukuu?

Saneŋmaa jebɔ ni ehiɛ
Saneŋmaa hiɛ mlijaramɔi etɛ, nomɛi ji hiɛgbelemɔ, sanetso kɛ naamuu

Hiɛgbelemɔ
Hiɛgbelemɔ: Enɛ ni gbeleɔ yitso lɛ hiɛ ni ekpaa he mama. Onyɛɔ okɛ sanebimɔ, 
yibɔi loo wiemɔmuu ko ni mɔɔ jwɛŋmɔ jeɔ shishi. Yɛ enɛfeemɔ mli lɛ, obaanyɛ 
okpa yitso lɛ he mama kɛ adafitswaa ko ni sa akɛ kanelɔi ale.

Sanetso lɛ
Biɛ ji he ni ofɔteɔ otii lɛ fɛɛ oshwieɔ shi yɛ, mlihalamɔ sanegbaa, kadaagbamɔ, 
k.n.k.n. Biɛ ji he ni okɛ sanemuu oti lɛ fɔɔ jaraŋ yɛ, kadaagbamɔ yitso lɛ tsɔɔmɔ ni 
ogbalaa mli otsɔɔ kanelɔi lɛ kɛ nibii ni mamɔɔ nɔ mii. Nɔ ni baa nɛɛ tsɔɔ nibii ni 
yɔɔ kadaagbamɔ sanetso lɛ mli. Sanemuji ni tsaraa mlijaramɔi lɛ. Wo yitso kroko 
nɔ yɛ kadaagbamɔ lɛ he koni ogbala mli ni okɛ okadii ni baaye abua kadaagbamɔ 
lɛ afata he.
•	  Okɛ sanemuu kroko ni kɛ bo baaya kuku kroko nɔ lɛ atsa nɔ.
•	 Okɛ sanemuu oti ni wieɔ shiɔ yitso lɛ atsa nɔ.
•	 Gbalamɔ mli koni oha nibii ni tsɔɔ akɛ nɔ ni owieɔ lɛ anukwale, ni eyɛ mli.
•	 Kaahe owo mli akɛ nɔ ni awieɔ he lɛ anukwale ni okɛbɛŋkɛ naamuu lɛ.

Naamuu
Naamuu lɛ ji he ni niŋmalɔ lɛ buaa esusumɔi lɛ anaa yɛ kɛmuɔ naa. Nɔ ni nyiɛ sɛɛ 
nɛɛ ji gbɛi anɔ ni atsɔɔ kɛmuɔ naa.
•	 Doomɔ susumɔ otii lɛ anɔ.
•	 Maa oshidaamɔ lɛ nɔ mi.
•	 Okɛ naamuu sanemuu lɛ ama shi.

Nitsumɔ 5.1 Kadaagbamɔ saneŋmaa

Yɛ bo diɛŋtsɛ owiemɔi amli lɛ, tsɔɔmɔ nɔ ni kadaagbamɔ saneŋmaa ji koni otsɔɔ 
otii ni ehiɛ. Jwɛŋmɔ susumɔi kɛ hwanejee wiemɔi ni onu da yɛ yitso lɛ he yɛ owala 
beiaŋ fɛɛ. Mɛni he kadaagbamɔ nɛɛ kɔɔ? Mɛɛ otii ji nɔ ni obaahe owo mli? Ani 
shishinumɔ nyɛ ba pɛpɛɛpɛ?

Nitsumɔ 5.2 Feemɔ ni akwɛ

Yɛ mɛi enyɔnyɔɔnyɔ akui amli lɛ, nyɛgbaa kadaa yɛ yitso ko he ni mɔ kome miiwie 
eha yitso lɛ ni mɔ kroko lɛ hu miiwie eeshi yitso lɛ. “Be fitemɔ yɛ weku kɛ nanemɛi 
ahe he miihia fe be ni akɛkaseɔ nii”

Nitsumɔ 5.3 Saneŋmaa

1. “Kaselɔi ni yɔɔ sukuu mli nyɛɔ bɔɔ mɔdɛŋ fe mɛi ni jɛɔ shia kɛbaa daa”. Ŋmaa 
kadaagbamɔ sane ko ni oowie kɛmiifi sɛɛ loo oowie ooshi, ni ekɛlɛ afee 
wiemɔkulibii 350. Tsɔɔmɔ klasi lɛ oshidaamɔ.

2. Yɛ kui amli lɛ, nyɛtsɔa nyɛjwɛŋmɔ kɛji esa akɛ agu su mli jwetri tsaa yɛ shikpɔŋ 
hiɛ. Nyɛkwɛa sɛɛnamɔi ni ekɛbaa, shika gbɛjianɔtoo, shihilɛ mli haomɔi ni 
ekɛbaa, sharamɔi kɛ akutseiŋ gbɛjianɔtoi anɔ. Ŋmaa sane ni hiɛ kukuji etɛ 
kɛtsɔɔ osusumɔi. Okɛ klasi lɛ asusu he kɛkwɛ sane ni oŋma lɛ mli ni abi saji.

Nitsumɔ 5.4 Nɔ ni jɛ mli kɛba

1. Be mli ni oboɔ kui krokomɛi atoi lɛ kwɛmɔ sanebimɔi nɛɛ;

•	 Mɛɛ gbɛ nɔ yitso lɛ tsake susumɔi kɛ ninamɔi ni yɔɔ sane lɛ mli lɛ yɛ?
•	 Kwɛmɔ bɔ ni niŋmalɔ/wielɔ lɛ kura wiemɔi ni awie ashi yitso lɛ. Ani etsu 

nii jogbaŋŋ? Mɛni ba loo mɛni baaa?
•	 Mɛni ji gbɛtsii nibii komɛi loo nibii komɛi ni esaaa akɛ wielɔ lɛ awie shi 

ewie he yɛ ekadaagbamɔ lɛ mli?
•	 Mɛɛ gbɛi anɔ enɛmɛi tsu nii yɛ wielɔ lɛ sane lɛ mli?
•	 Mɛɛ gbɛi anɔ wielɔ lɛ gbee ye bua kɛgbɔjɔ toibolɔi yɛ kadaagbamɔ nɛɛ 

mli ha?

NAAWIEMƆ KƐ “ARTICLE” SANEŊMAA
Mligbalamɔ ni yɔɔ naawiemɔ ŋmaa kɛ article teŋ
Naawiemɔ ŋmaa
Naawiemɔ saneŋmaa ji gbɛjianɔtoo ni akɛ yiŋtoi kɛ susumɔi haa toibolɔi kɛ kanelɔi. 
Srɔtoi kpakpa ko bɛ naawiemɔi saneŋmaa kɛ gbaa saji ateŋ.

Article
Enɛ ji niŋmaa ko ni akɛhaa mɛi babaoo koni amɛna nɔ ni yaa nɔ kɛtsɔ adafitswaa 
woji amli. Adafitswaa woji lɛ ji hei ni aŋmalaa adafitswaa woji nɛɛ yɛ lɛ ni blɔfo 
tsɛɔ lɛ “Press Houses” lɛ. Ni amɛŋmalaa magazines, journals, adafitswaa woji tamɔ 
Daily Graphic, Ghanaian Times, Daily Guide kɛ ekrokomɛi pii.

Jebɔ ni naawiemɔ ŋmaa hiɛɔ
Toibolɔi ahalamɔ, yitsokɔmɔ, nibii ni ahe hiaa sɛɛdii kɛ jebɔ ni yitso nɛɛ hiɛ, kɛji 
ona nibii nɛɛ fɛɛ lɛ, bɛ bei eshɛ ni obaaŋma naawiemɔ lɛ.

Mlijaramɔi ni naawiemɔi hiɛ
Naawiemɔi hiɛ mlijaramɔi ejwɛ nɛɛ.
1.	 Ŋamɔ

Klɛŋklɛŋ nɔ ji ŋamɔ. Obaaŋa otoibolɔi loo kanelɔi lɛ kɛkɛ lɛ ojie ohe shi otsɔɔ 
amɛ. Kpeemɔ amɛ kɛba nifeemɔ lɛ shishi. Nɔkwɛmɔ nɔ, Nanemɛi, Nyɛmimɛi 
Ghana bii, Hiɛnaanɔbii, Niimɛi kɛ naamɛi, kɛ nii kɛ nii.

2.	 Hiɛgbelemɔ
Yɛ hiɛgbelemɔ lɛ mli lɛ, ojieɔ ohe kpo otsɔɔ, ni okɛ sane ni ohiɛ oti lɛ ŋmɛɔ 
jaraŋ. Nɔkwɛmɔ nɔ: Miitsi kɛbɛŋkɛ nyɛ shwane nɛɛ koni maha nyɛle he ni wɔkɛ 
gbɛjianɔtoo ni baasa nibii fɔɔji ni yaa nɔ yɛ akutso lɛ mli lɛ eshɛ.

3.	 Naawiemɔ lɛ sanetso
Yɛ biɛ lɛ, esa akɛ ole nɔ fɛɛ nɔ ni yɔɔ yitso he ni obaawie lɛ fitsofitso. Biɛ ji he 
ni obaaŋma/obaatsɔɔ nɔ fɛɛ nɔ mli fitsofitso yɛ yitso ni ohiɛ lɛ he lɛ yɛ.

4.	 Naamuu
Yɛ naamuu lɛ mli lɛ, bɔɔ mɔdɛŋ koni oshi otoibolɔi lɛ oti ko, ni amɛsusu he. 
Nɔkwɛmɔ nɔ: Mibɔ mɔdɛŋ mikɛ heni nibii eshɛ lɛ efɔ jaraŋ kɛ maŋnyo fɛɛ 
maŋnyo gbɛnaa nitsumɔ ni sa akɛ efee kɛye abua helai gbohii tamɔ atridii ni 
gbɛɔ shwaa nɛɛ anaatsii yɛ wɔkutsei nɛɛ amli. Eji wɔhemɔkɛyeli akɛ maŋbii fɛɛ 
kɛ amɛhebaawo nifeemɔ nɛɛ mli kɛye amɛbua hela ni gbɛɔ shwaa nɛɛ shishifaa 
yɛ wɔkutso lɛ mli.

Nitsumɔ 5.5 Naawiemɔi jebɔi

 Nyɛkɛ tɛŋmɔi ni baa nɛɛ asusua naawiemɔ jebɔi ni ehiɛ lɛ ahe.

Figure 5.1 https://uk.pinterest.com/pin/482096335126092769/

https://uk.pinterest.com/pin/482096335126092769/

Nitsumɔ 5.6 Naawiemɔ jebɔi lɛ ayɔsemɔ

Yɛ mɛi enyɔnyɔɔnyɔ akui amli lɛ, nyɛkwɛa naawiemɔ jebɔi ni baa yɛ shishi lɛ koni 
nyɛkadi nyɛto: ŋamɔ, hiɛgbelemɔ, sanetso kɛ naamuu. Okɛ klasi lɛ agba osusumɔi 
lɛ ahe sane.
Tsɔɔlɔi kɛ nanemɛi,
Nyɛjekoo! Ŋmɛnɛ ji Jeŋjeŋ gbijurɔyeli yɛ adesai ahewalɛnamɔ he, ni yɛ enɛ he lɛ mi 
Akua Ajele Nancy, mikɛ nyɛ bawie , mikɛ nyɛ baawie kpɔiaŋ gbɔlemɔ kpitio kpitio kɛ 
ehe sɛɛnamɔi ahe. Ehe miihia akɛ mɛi ana kpɔiaŋ hewalɛ. Wɔŋmɛnɛŋmɛnɛ shihilɛ kɛ 
nɔ ni wɔgbɔmɔtso lɛ ele lɛ, kpaa gbɛ akɛ wɔgbɔle wɔkpɔiaŋ waa kɛye wɔbua gbɔmɔtso 
lɛ ni wɔna hewalɛ. Enɛ baanyɛ atsu nii kɛbaatsɔ daadaa kpɔiaŋ gbɔlemɔ gbɛjianɔtoi ni 
wɔbaafee yɛ wɔwalashihilɛ mli. Mɛi fɔɔ wiemɔ akɛ eshishijee lɛ ji nɔ ni wa. Hewɔ lɛ, 
nanemɛi, nyɛjea shishi ŋmɛnɛ ni onijiaŋ akaje wui ni oŋmɛɛ he.

Bɔ ni aŋmaa “article”
Gbɛjianɔtoi ni baa nɛɛ tsɔɔ bɔ ni aŋmaa “article”:

1.	 Taomɔ yitso he ni obaaŋma nii lɛ yɛ lɛ. Yitso kome ni damɔ nɔ ko pɔtɛɛ kome 
nɔ, ni obaaŋma nii yɛ he ni baatao tsabaa kɛsaa nɔ ko pɔtɛɛ ko.

2.	 Jwɛŋmɔ mɛi ni osusuɔ akɛ amɛbaakane lɛ he. Mɛɛ saji amɛbiɔ yɛ yitso nɛɛ he?

3.	 Buamɔ susumɔi kɛ adafitswaa ni ohiɛ lɛ naa.

4.	 Too gbɛjianɔi ni obaatsɔ nɔ kɛŋma nii lɛ.

5.	 Jee shishi ni oŋma article lɛ.

6.	 Kanemɔ nɔ ni oŋma lɛ ni osaa hei ni sa akɛ okwɛ lɛ ekoŋŋ .

Nitsumɔ 5.7 Jebɔi ni “Article” hiɛ

 Okɛ tɛŋmɔi ni baa yɛ shishi lɛ asusua jebɔi ni “articles” hiɛ he.

Figure 5.2 https://uk.pinterest.com/pin/482096335126092769/

https://uk.pinterest.com/pin/482096335126092769/

“Article” nɔkwɛmɔ nɔ

Sɛɛnamɔi ni yɔɔ nyɛ awo wiemɔ kɛ nikasemɔ he

Akɛ Hai Sukuu nikaselɔ lɛ, bei pii baa ni sa akɛ otsake wiemɔ ni owieɔ yɛ okɛ mɛi 
asharamɔi amli, kɛjɛ okɛ wekumɛi kɛ nanemɛi asharamɔi amli kɛyashi sukuu nikasemɔi 
amli yɛ klasi lɛ. Fɛɛ sɛɛ lɛ, ani osusu he da, sɛɛnamɔi ni yɔɔ nyɛ awo wiemɔ he yɛ 
onikasemɔ mli?

Shigbɛlɛmɔ etsɔɔ krɛdɛɛ akɛ kaselɔi ni nuɔ, ni amɛwieɔ nyɛ awo wiemɔ kɛkaseɔ nii lɛ 
bɔɔ amɛhe mɔdɛŋ yɛ nikasemɔ mli fe mɛi krokomɛi lɛ, titri lɛ yɛ nikanemɔ kɛ niŋmaa 
mli. Ebaa lɛ nakai ejaakɛ nyɛ awo wiemɔ lɛ haa kaselɔ lɛ nikasemɔ mli shishifa kpakpa 
kɛha wiemɔ mli hesalɛ ni ehaa nikasemɔ yɛ wiemɔi amli feɔ mlɛo ni onuɔ nilee ni yɔɔ 
haŋtsiŋ shishi mra.

Kɛfata he lɛ, mɔ ko nyɛ awo wiemɔ kɛ nikasemɔ haa enuɔ kusumi nikasemɔi lɛ ashishi 
jogbaŋŋ. Wiemɔ ji kusumi, ni kɛji onyɛɔ owieɔ ku lɛ wiemɔ lɛ, ehaa kaselɔi lɛ nuɔ 
shikwɛɛ kusumi yɛ wiemɔ lɛ mli lɛ shishi jogbaŋŋ ni ehaa amɛnuɔ shikwɛɛbii lɛ ashishi 
ni amɛnyaa nifeemɔi lɛ ahe.

Kɛfata he ekoŋŋ lɛ, shigbɛlɛmɔ etsɔɔ akɛ kaselɔi ni yɔɔ naatselɛ yɛ nyɛ awo wiemɔ lɛ 
mli ajwɛŋmɔ mli egbele ni amɛnaa hesalɛ fe mɛi krokomɛi lɛ, ni amɛkaiɔ nii, amɛkuraa 
haomɔi ni amɛsusuɔ nibii ahe jogbaŋŋ. Ejaakɛ nyɛ awo wiemɔ ji nɔ ni yɔɔ ejwɛŋmɔ lɛ 
mli ni ehe shi yɛ mli hu ni no ji nɔ ni ekɛwieɔ yɛ esharamɔi titrii lɛ amli.

Naagbee lɛ, nyɛ awo wiemɔ he hiaa jogbaŋŋ yɛ kaselɔ lɛ nikasemɔ mli, ehaa anaa ku 
mli ni ejɛ kɛ ejwɛŋmɔ mligbelemɔ. Akɛ Hai Sukuu nikaselɔ lɛ, ehe miihia akɛ omɔ nyɛ 
awo wiemɔ mli koni okɛtsɔse ohe, kɛji ookase wiemɔi krokomɛi tete po koni okɛye obua 
onikasemɔ lɛ.

Nitsumɔ 5.8 “Article”/ Naawiemɔ ŋmaa

 Yɛ kui amli lɛ, nyɛŋmalaa article loo naawiemɔi ni hiɛ kukuji etɛ yɛ yitso ni baa 
nɛɛ he: nɔyaa yɛ misukuu lɛ mli. Bɔɔ mɔdɛŋ akɛ okɛ gbɛjianɔtoi ni yɔɔ “article”/
naawiemɔ ŋmaa mli lɛ fɛɛ aŋma nii lɛ. Feemɔ klalo akɛ okɛ onitsumɔ baaha klasi 
lɛ koni amɛsusu he.

AGWASEŊ WOLOŊMAA KƐ JEBƆ NI EHIƐ

Hekaakɛkwɛmɔ - Nyɛhaa wɔkwɛa he ni wɔshɛ dani 
wɔbaatsa nɔ kɛyakase woloŋmaa henɔi ejwɛ lɛ
Agwaseiaŋ majemɔ woloŋmaa
Agwaseiaŋ majemɔ woloŋmaa ji majemɔ wolo ni akɛyahaa onukpai ni yɔɔ gbɛnaa yɛ 
nitsumɔi amli kɛ gbɛnaahiɛlɔi wuji, hesalɔi kɛ ekrokomɛi ni ato amɛ yɛ gbɛjianɔtoi 
komɛi anaa. Edamɔɔ gbɛjianɔtoi komɛi anɔ ni ekpaa wiemɔkulibii komɛi agbɛ 
yɛ wolo ni aŋmaa ayaha amɛ lɛ amli. Anyɛɔ akɛ agwaseiaŋ wolo tsuɔ nii yɛ gbɛi 

srɔtoi anɔ ni kpaa gbɛ akɛ aaŋma ayaha onukpa ko loo hesalɔ ko ni hiɛ maŋ 
gbɛnaa ko. Nɔkwɛmɔ nibii yɛ gbɛnaahiɛlɔi ahe: Tsɔɔlɔ nukpai, Adafitswalɔ nukpa, 
Managing Director, Osɔfo nukpa, Maŋsɔɔlɔi, Majiatsɛmɛi, District/Municipal Chief 
Executives, knkn.

Agwaseiaŋ woloŋmaa jebɔi kɛ gbɛjianɔtoo
Nibii ni baa nɛɛ ji jebɔi kɛ gbɛjianɔtoi ni yɔɔ agwaseiaŋ woloŋmaa he.

1.	 Woloŋmalɔ lɛ adrɛsi: Enɛ ji klɛŋklɛŋ nɔ loo shishijee. Okɛ odrɛsi woɔ wolo lɛ 
ŋwɛigbɛ ninejurɔ. Kadimɔ akɛ ebaajɛ jebɔ ni okɛtsuɔ nii lɛ, obaanyɛ oŋma yɛ 
ŋwɛi abɛkugbɛ

2.	 Be: Gbi ni okɛŋmaa wolo lɛ.
3.	 Mɔ ni oŋmaa oyaha lɛ adrɛsi: Mɔ ni oŋmaa oyaha lɛ gbɛnaa/adrɛsi yɛ abɛku 

gbɛ yɛ wolo lɛ nɔ.
4.	 Ŋamɔ: Ŋamɔ ni sa (Director, Onukpa, Gbɛtsɔɔlɔ, Awulaa Owulaŋa, Maŋsɔɔlɔ 

knkn)
5.	 Yitso: Oti hewɔ ni oŋmaa wolo lɛ yɛ okadi wuji amli. Adoɔ nɔ kɛjɛɔ nɔ hewɔ 

ni oŋmaa wolo lɛ mli.
6.	 Hiɛgbelemɔ: Sanemuu ni miitsɔɔ nɔ hewɔ ni oŋmaa wolo lɛ
7.	 Mlijaramɔi: Oti fɛɛ oti ni obaawie he lɛ biɔ ni ena mlijaa kome. Enɛ yeɔ buaa 

mɔ ni oŋmaa oyaha lɛ ni enuɔ nɔ hewɔ ni oŋmaa wolo lɛ shishi jogbaŋŋ.
8.	 Naamuu: Naamuu lɛ atsɔɔ nɔ hewɔ ni ŋmalɔ lɛ ŋmaa ewolo lɛ loo eti sane oti 

hewɔ ni eŋmaa wolo lɛ mli kɛmu naa.
Kɛji ooŋma agwaseiaŋ wolo lɛ, ha ni oniŋmaa lɛ afee faŋŋ, kuku ni enyiɛ eŋɛlɛ nɔ. 
Bɔɔ mɔdɛŋ akɛ gbee ni okɛŋmaa wolo lɛ afee heshibaa gbee, jeee mlifu loo gbee ni 
etee ŋwɛi, koni onyiɛ gbɛjianɔtoo ni ja nɔ koni ana akɛ ohiɛ edɔ yɛ nɔ ni otaoɔ lɛ 
he. Kwɛmɔ akɛ oŋma lɛ jogbaŋŋ taakɛ enɛ he mlai biɔ lɛ dani okɛmaje.

Nitsumɔ 5.9 Jebɔi ni woloŋmaa nɛɛ hiɛɔ

Too gbɛjianɔi ni sa agwaseiaŋ woloŋmaa ni okɛ klasi lɛ asusu he.

Nitsumɔ 5.10 Agaseiaŋ majemɔ woloŋmaa

Yɛ kui amli lɛ, nyɛŋmaa sane mlijaramɔi etɛ yɛ agwaseiaŋ majemɔ wolo he ni 
okɛyaha omaŋ lɛ mli maŋtsɛ lɛ ni otsɔɔ lɛ nɔyaa nitsumɔi etɛ ni he miihia akɛ atsu 
he nii oya ni agbe naa. Wolo ni oŋmaa lɛ ahiɛ jebɔi ni akɛŋmaa agwaseiaŋ woji 
koni klasi lɛ agba he sane.

Naanyo, loo wekumɛi awoloŋmaa
Naanyo loo wekumɛi awoloŋmaa ji woloŋmaa ni kɔɔ bo diɛŋtsɛ loo mɛi ni oŋmaa 
ohaa aŋkroaŋkro lɛ ahe, koni okɛle loo amɛhu amɛle nibii ni yaa nɔ yɛ he ni oyɔɔ 
loo he ni amɛyɔɔ lɛ he. Naanyo loo wekumɛi awoloŋmaa ji wolo ni aŋmaa ayahaa 
nanemɛi kɛ wekumɛi. Jebɔi lɛ nɛ:

Naanyo loo wekunyo woloŋmaa gbɛjianɔtoo
1.	 Mɔ ni ŋmaa wolo lɛ adrɛsi: Woloŋmalɔ lɛ adrɛsi ji klɛŋklɛŋ nii ni obaaŋma yɛ 

wolo lɛ yiteŋ ninejurɔ gbɛ. No ni jeɔ shishi. Ehe hiaa akɛ oŋma odresi lɛ fɛɛ ni 
oshiii eko. Nɔ ni tsa nɔ lɛ ji gbi ni oŋmaa wolo lɛ, bei:

2.	 Ŋamɔ: Nyɛ Awo, Tsɛ Ataa, Naanyo Okwei, Hai Terry, Gbɛi ni okɛfɔɔ mɔ lɛ 
tsɛmɔ, kɛ ekrokomɛi.

3.	 Hiɛgbelemɔ: Gbee loo henumɔ ni okɛŋmaa wolo lɛ jeɔ kpo yɛ mlijaa kome lɛ 
mli. Obaanyɛ obi mɔ ni oŋmaa oha lɛ shi kɛkwɛ bɔ ni eyɔɔ. Obaanyɛ oŋma hu 
akɛ oheɔ oyeɔ akɛ amɛnine baashɛ wolo nɛɛ nɔ yɛ hewalɛ mli. Klɛŋklɛŋ liamɔ 
lɛ atsɔɔ tsui kpakpa mli ni oŋmaa wolo nɛɛ yɛ.

4.	 Sanetso: Henumɔ ni yɔɔ wolo lɛ mli afee nɔ ko ni yɔɔ miishɛɛ loo tsuijurɔ, gbee 
ni ba shi. Shi moŋ ebaajɛ mɔ ni oŋmaa wolo lɛ oyaha lɛ. Eko lɛ, ehe baahia ni 
otsake wiemɔi lɛ ekomɛi. Srɔtoi ni baaba lɛ baadamɔ mɔ ni oŋmaa oha lɛ kɛ bo 
sharamɔ nɔ, mɔ ni mɔ lɛ ji kɛ wiemɔi ni okɛbaaha lɛ.

5.	 Yɛ niŋmaa ni okɛyaaha otsɛ, onyɛ, otsɛkwɛ, onyɛkwɛ, onyɛmi nukpa kɛ nii lɛ, 
bulɛ loo owiemɔi lɛ ahe atse. Yɛ nanemɛi aniŋmaa mli lɛ onyɛɔ okɛ nyɛfɛoyeli 
wiemɔi lɛ tete woɔ mli. Nɔ ko ni baaha nyɛkai nyɛhe kɛ nyɛshwɛmɔi lɛ.

6.	 Naamuu: He ni oshɛ nɛɛ lɛ, obaadoo sane lɛ nɔ kɛhala otii ahewɔŋ ni oŋmaa 
wolo lɛ nɔ. Ha mɔ ni oŋmaa oyaha lɛ miishɛɛ wiemɔi kɛmu naa. Wiemɔ nibii 
kpakpai ni ookpa gbɛ akɛ baaba yɛ ewalashihilɛ mli wɔsɛɛ be ni nyɛbaanu 
nyɛhe ekoŋŋ lɛ. Ha ni ele hu akɛ ookpa gbɛ akɛ onine baashɛ wolo ni oŋmaa 
lɛ nɛɛ hetoo nɔ bei kukuoo mli. Enɛ tsɔɔ gbɛkpamɔ akɛ nyɛsharamɔ lɛ baakahe 
aya nɔ.

7.	 Gbɛitsuu: Abɛ gbɛ kome nɔ ni atsɔɔ kɛfeɔ enɛ yɛ naanyo loo wekumɛi awoloŋmaa 
mli. Obaanyɛ ofee lɛ bɔ ni osumɔɔ ejaakɛ ebaajɛ mɔ ni oŋmaa oyaha lɛ. Ekomɛi 
nɛ:

8.	 Ekomɛi ni akɛtsu nii da ji enɛmɛi:
i.	 Mi osuɔlɔ ……..
ii.	 Obaanu mihe ekoŋŋ
iii.	 Hii shi jogbaŋŋ
iv.	 Oyiwaladɔŋŋ
v.	 Shidaa babaoo ji onɔ
vi.	 Mi Ayite
vii.	 Mi Kɔɔ Gɔŋ lɛ knkn

Yɛ nanemɛi kɛ wekumɛi awoloŋmaa mli lɛ wiemɔi ni osumɔɔ ji nɔ ni okɛtsuɔ 
nii, ejaakɛ wɔmiiŋma wɔha mɛi ni le wɔ momo ni sharamɔ ko yɛ nyɛteŋ, tamɔ 

wekumɛi kɛ nanemɛi. Enɛ hewɔ lɛ okɛ nakai sharamɔ kɛ gbee lɛ atsu nii jogbaŋŋ 
ni baaha nɔ fɛɛ nɔ aya nɔ jogbaŋŋ.

Nitsumɔ 5.11 Jebɔ kɛ gbɛjianɔtoi ni yɔɔ weku kɛ naanyo woloŋmaa 
mli.

1.	 Kasemɔ agwaseiaŋ woloŋmaa jebɔi lɛ koni okadi.

2.	 Mɛɛ be akɛ agwaseiaŋ wolo tsuɔ nii (kɛji okɛto nanemɛi loo wekumɛi awoloŋmaa 
he)?

3.	 Ŋmaa nanemɛi loo wekumɛi awolo koni okɛ klasi lɛ agba he sane.

Nanemɛi/wekumɛi awoloŋmaa henɔ ko nɛ.

Naanyo majemɔ wolo

Hai, Ricky!

Esɛɛ etsɛ fioo ni wɔnu wɔhe. Te nikasemɔ etee nɔ tɛŋŋ yɛ afi nɛɛ mli?

Miitao matsɔ “email” nɔ kɛwo otoi nɔ yɛ nibii ni etee nɔ yɛ nikasemɔ mli yɛ Spain 
nikasemɔhe wulu nɛɛ.. Mibahi biɛ otsii ekpaa nɛ momo, ni miina akɛ mihe miimɔ shi yɛ 
akutso lɛ kɛ emli kusumi fɛɛ amli. Mihe miimɔ shi kɛ wiemɔ lɛ hu kɛ naatselɛ.

Mibashɛ biɛ klɛŋklɛŋ otsi ni yɔɔ Gbo nyɔŋ lɛ mli lɛ. Jeŋtsemɔ lɛ hi jogbaŋŋ. Wɔyɛ Antɔŋ 
mli moŋ nɛ, shi hulu miitso ni jeŋ edɔ. Mitee (Mediterranian) ŋshɔ lɛ naa kɛyawu nu 
leebi mra lɛ.

Mikɛ weku ko ni mli jɔ ni miyɔɔ amɛshia lɛ. Miyɛ mi diɛŋtsɛ mipia, shi wɔ fɛɛ wɔyeɔ nii 
kome. Daa Hɔgbaa lɛ wɔyeɔ paella niyenii ni ahoo shwane. Kɛji oshɛ Spain lɛ shwane 
niyenii ji niyenii ni yɔɔ gbidii fe gbi lɛ mli niyenii fɛɛ. No ji niyenii hu ni afɔɔ feemɔ 
daa gbi. Kɛji oye shwane niyenii ogbe naa lɛ oyawɔɔ fioo. Amrɔ nɛɛ nɔŋŋ mite shi kɛjɛ 
mishwane wɔ lɛ mli!

Yɛ otsi lɛ mli lɛ, miyaa sukuu yɛ wɔkutsoŋ univɛsiti ni yɔɔ jɛmɛ lɛ. Jɛmɛ lɛ mikɛ shikwɛɛbii 
ni wieɔ Spanish wiemɔ lɛ naa kpeɔ. Amɛmli jɔ ni amɛnaa mi mɔbɔ hu. Klɛŋklɛŋ lɛ etɔɔ 
mi dani minuɔ amɛspanish wiemɔ lɛ shishi, shi agbɛnɛ lɛ minuɔ wɔsanegbaa lɛ titri 
shishi. Amɛwieɔ he akɛ mispanish wiemɔ lɛ etee hiɛ jogbaŋŋ kɛjɛ beni wɔkpe nɛɛ. Amrɔ 
nɛɛ, miyɛ shifimɔ yɛ wiemɔ lɛ mli yɛ hei srɔtoi tamɔ shwapoi amli kɛ niyenii hɔɔmɔhei.

Miyɛ miishɛɛ jogbaŋŋ akɛ mito miyiŋ koni maye gbɛhamɔ ni baa nɛɛ yɛ biɛ (Spain). 
Wɔbaana otsi ni mli jɛkɛ ni miiba, hewɔ lɛ mikɛ minanemɛi aku lɛ eko baafa gbɛ kɛya 
France gbii ejwɛ. Ewaaa kwraa ni shikafitemɔ pii hu bɛ mli kɛji oofa gbɛ kɛya maŋsɛɛ 
yɛ Europe. Misumɔɔ nakai!

Miikpa gbɛ akɛ etsɛŋ ni manu ohe. Taakɛ miwie momo lɛ, kaashɔɔ onaji ashi akɛ 
obaaha manu ohe kpitiokpitio. Obaanyɛ obasra mi po! Te osusuɔ he tɛŋŋ?

Hii shi jogbaŋŋ, 
Patrick

Nitsumɔ 5.12 Naanyo loo wekumɛi awoloŋmaa

Yɛ ku mli lɛ, ŋmaa majemɔ wolo ni hiɛ mlijaa etɛ oyaha onaanyo ni okɛɛ lɛ 
ogbɛhamɔ mli sane. Okɛ onitsumɔ lɛ aha klasi lɛ, onitsumɔ lɛ atsɔɔ gbɛjianɔtoi ni 
naanyobɔɔ majemɔ woloŋmaa hiɛɔ.

SANEMLITSƆƆMƆ
Sanemlitsɔɔmɔ ji gbɛjianɔtoo ni akɛtsakeɔ wiemɔ shishi kɛjɛɔ wiemɔ ko mli kɛyaa 
wiemɔ kroko mli. Wiemɔ mli ni sane lɛ yɔɔ lɛ ji he ni sane lɛ jɛ, ni wiemɔ mli ni 
atsɔɔ shishi kɛyaa lɛ ji wiemɔ mli ni akɛyaa.

Otii anɔ ni akwɛɔ kɛtsɔɔ sane shishi
Saneshishitsɔɔmɔ biɔ ni atsɔ gbɛjianɔtoi pɔtɛɛ komɛi anɔ, hesalɛ ni akɛpɛɔ sane 
mli, koni anu sane lɛ shishi dani atsɔɔ shishi kɛjɛ wiemɔ ko mli kɛya ekroko mli. 
Nɔ ni baa nɛɛ ji gbɛjianɔtoi ni kulaa nitsumɔ lɛ:

1.	 Hiɛgbelemɔ nifeemɔi: Anu srɔtoi ni yɔɔ saneshishitsɔɔmɔ kɛ wiemɔ mligbalamɔ 
mli, kɛ kusum naa hesɛɛnamɔi.

2.	 Ana nikanemɔ mli hesalɛ: Ana akɛ obaanyɛ okane wiemɔ mli ni sane lɛ yɔɔ lɛ 
ni onu shishi fitsofitso.

3.	 Apɛi sane lɛ mli: Ayɔse sane henɔ ni ji, gbee ni akɛŋma sane lɛ, kɛ mɛi ahewɔ 
ni aŋma.

4.	 Akwɛ saneshishitsɔɔmɔ gbɛjianɔtoi lɛ anɔ: Akwɛ saneshishitsɔɔmɔ hesalɛi tamɔ:
i.	 Wiemɔkulibii ashishitsɔɔmɔ kɛ ni onu sane shishi ni otsɔɔ shishi
ii.	 Ni akwɛ kusum mli ni atsɔɔ shishi kɛyaa lɛ henɔ
iii.	 Fɔŋwiemɔi kɛnitsumɔ
iv.	 Wiemɔ lɛ shishinumɔ yɛ sane mli

5.	 Kaa saneshishitsɔɔmɔ okwɛ: Jee enɛ shishi kɛjɛ sane ni shishinumɔ yɔɔ mlɛo 
kɛya nɔ ni shishinumɔ mli kwɔ loo haŋtsiŋŋ.

6.	  Maa shishinumɔ kpɛŋŋ nɔ mi koni oye anɔkwale: Ha shishinumɔ atsu nii koni 
ona shishinumɔ ni yɔɔ sanemuji lɛ amli ni ofee lɛ nakai.

7.	 Okɛ tsɔji kɛ hesalɛi krokomɛi atsu nii: Okɛ saneshishitsɔɔmɔ gbɛjianɔtoi, hesalɛi 
kɛ tsɔji kɛ wiemɔkulibii ahe woji atsu nii, Kaashi intanɛti nɔ yelikɛbuamɔi hu,

8.	 Nanemɛi akwɛ onitsumɔ lɛ mli: Nanemɛi akwɛ onitsumɔ lɛ mli ni amɛwo ŋaa 
kpakpai.

9.	 Tsa nɔ kɛya saji srɔtoi ni mliwala: Tsa nɔ kɛya saji pɔtɛɛ komɛi amli tamɔ mla 
saji, datrɛfoi asaji kɛ dadei kɛ tsɔji ahe nifeemɔi amli saji koni otao emli hesalɛi.

10.	Yaa nɔ ni otsu mli nii: Taomɔ hegbɛi kɛya nɔ ni otsu mli nii koni ona 
saneshishitsɔɔmɔ mli hesalɛ. .

Saneshishitsɔɔmɔ henɔi
Ayɛ saneshishitsɔɔmɔ henɔi srɔtoi. Fɛɛ sɛɛ lɛ, nikasemɔ nɛɛ baakwɛ henɔi ni baa 
nɛɛ.
1.	 Wiemɔ kɛ wiemɔ shishitsɔɔmɔ: Wiemɔ kɛ wiemɔ shishitsɔɔmɔ kpɛŋŋ ni jeee yɛ 

sane mli shishinumɔ.
2.	 Saneshishitsɔɔmɔ faŋŋ: Henɔ nɛɛ tsɔɔ sane shishi ni eje kpo faŋŋ taakɛ eyɔɔ yɛ 

he ni ejɛ lɛ, fɔŋwiemɔi feɔ shishinumɔ faŋŋ kɛ gbee ni yɔɔ sane lɛ mli lɛ jeɔ kpo 
jogbaŋŋ ni kɛ shishinumɔ baa.

3.	 Akwɛɔ kusum mli ni sane lɛ jɛ kɛ kusum mli ni atsɔɔ shishi kɛyaa lɛ, ni akwɛɔ 
srɔtoi kɛ hegbɔyeli ni akɛtsuɔ nii.

4.	 Shishitsɔɔmɔ ni tamɔ sane lɛ yɛ ejɛɛhe lɛ pɛpɛɛpɛ: Saneshishitsɔɔmɔ ni 
shishinumɔ lɛ tamɔ bɔ ni eyɔɔ yɛ he ni ejɛ lɛ pɛpɛɛpɛ.

5.	 Mligbalamɔ: Enɛ lɛ saneshishitsɔɔmɔ ni jɛɔ naa, ni aŋmako. Afɔɔ kɛnitsumɔ yɛ 
kpei amli loo kɔɔtu.

6.	 Saneshishitsɔɔmɔ ni feɔ nɔ: Saneshishitsɔɔmɔ ni shishinumɔ lɛ feɔ nɔ kɛji 
akɛmiito sane lɛ he kɛmiijɛ ejɛɛhe lɛ. Nɛkɛ shishitsɔɔmɔ nɛɛ kɛ eko gbeɔ yi loo 
jieɔ eko kɛjɛɔ sane lɛ mli.

7.	 Shishinumɔ saneshishitsɔɔmɔ: Enɛ ji saneshishitsɔɔmɔ ni kwɛɔ sane lɛ 
shishinumɔ fɛɛ ni yɔɔ sane lɛ mli kɛmiijɛ ejɛɛhe lɛ kɛ nɔ hewɔ ni atsɔɔ shishi lɛ, 
ni jeee wiemɔ kɛ wiemɔ shishitsɔɔmɔ, gbɛjianɔtoo nɛɛ kwɛɔ sanetso lɛ, yiŋtoo, 
kusum naa nifeemɔi ni sa kɛ ehenɔi nibii ni sa.

Saneshishitsɔɔmɔ kaakɛkwɛmɔ
Saneshishitsɔɔmɔ nitsumɔi komɛi baa nɛɛ:
1.	 Sanemuu flo: Tsɔɔmɔ sanemuu flo nɛɛ shishi kɛba owiemɔ lɛ mli, kwɛmɔ 

anɔkwayeli kɛ wiemɔ mli mlai.
2.	 Fɔŋwiemɔi: Kaa fɔŋwiemɔi ashishitsɔɔmɔ, plasheele, kɛ feemɔwiemɔ sanekukuji.
3.	 Sane mlijaramɔ kukuji: Tsɔɔmɔ sane kukuji ashishi kɛya owiemɔ lɛ mli.
4	 Yitso-sane pɔtɛɛ ko: Tsɔɔmɔ sane ni kɔɔ mla he, helatsamɔ nifeemɔi, tsɔnei kɛ 

hesalɛ nifeemɔi ahe, wiemɔ otii komɛi kɛ wiemɔ otii.
4.	 Naawiemɔi: Tsɔɔmɔ naawiemɔ saji komɛi ashishi (e.g. lalawiemɔi, shwɛmɔi, 

kɛ adesai kukuji) koni oka gbee, samai, kɛ kusum nifeemɔi komɛi kɛ mliwoo
5.	 Adafitswaa saji: Kaa adafitswaa saji komɛi ashishitsɔɔmɔ kɛ akwɛɛmɔhiɛgbee. 

anɔkwale saji okwɛ
6.	 Sanegbaa: Kaa saneshishitsɔɔmɔ (e.g. sanegbaa , daaŋtaa) koni okwɛ wielɔ lɛ 

yiŋtoo kɛ gbee ni ekɛwieɔ lɛ.
7.	 Saneshishitsɔɔmɔ kɛ hetoo: Okɛ osaneshishitsɔɔmɔ lɛ ato mɔ kroko nɔ lɛ he 

(e.g. mɛi ni he esa yɛ saneshishitsɔɔmɔ mli anitsumɔ kɛ ekrokomɛi tamɔ nɔ ni 
tsɔne ye bua kɛtsɔɔ shishi kɛye abua ohesalɛnamɔ.

8.	 Shishitsɔɔmɔ nitsumɔ ni oha ohe: Ha ohe nitsumɔ bo diɛŋtsɛ.
9.	 Nanemɛi akwɛ mli amɛha bo: Okɛ onaanyo atsake nitsumɔ ni nyɛtsu lɛ. Kwɛmɔ 

enɔ lɛ mli koni lɛ hu ekwɛ onɔ lɛ mli ni ewie onɔ lɛ he, koni bo hu owie enɔ lɛ 
he kɛye abua nyɛnɔyaa.

Nitsumɔ 5.13 Mɛni ji saneshishitsɔɔmɔ?

1.	 Gbalamɔ nɔ ni saneshishitsɔɔmɔ ji mli.

2.	 Ŋmalamɔ saneshishitsɔɔmɔ henɔi etɛ.

3.	 Nyɛgbaa saneshishitsɔɔmɔ henɔi etɛ lɛ he sane.

4.	 Nyɛgbaa nibii etɛ ni sa akɛ akwɛ kɛji aatsɔɔ sane shishi kɛmiiya wiemɔ kroko 
mli.

Nitsumɔ 5.14 Saneshishitsɔɔmɔ kɛmiiya Ga wiemɔ lɛ mli

Yɛ nyɛkui amli lɛ, nyɛtsɔa sane ni baa lɛ shishi kɛyaa Ga wiemɔ lɛ mli. Okɛ klasi 
lɛ asusu nitsumɔ lɛ he.

The Environment

In our modern world, there are many factors that place the wellbeing of the planet in 
jeopardy. While some people have the opinion that environmental problems are just 
a natural occurrence, others believe that human beings have a huge impact on the 
environment. Regardless of your viewpoint, take into consideration the following factors 
that place our environment as well as the planet Earth in danger.

Global warming or climate change is a major contributing factor to environmental 
damage. Because of global warming, we have seen an increase in melting ice caps, a 
rise in sea levels, and the formation of new weather patterns. These weather patterns 
have caused stronger storms, droughts, and flooding in places that they formerly did 
not occur.

Air pollution is primarily caused as a result of excessive and unregulated emissions of 
carbon dioxide into the air. Pollutants mostly emerge from the burning of fossil fuels 
in addition to chemicals, toxic substances, and improper waste disposal. Air pollutants 
are absorbed into the atmosphere, and they can cause smog, a combination of smoke 
and fog, in valleys as well as produce acidic precipitation in areas far away from the 
pollution source.

In many areas, people and local governments do not sustainably use their natural 
resources. Mining for natural gases, deforestation, and even improper use of water 
resources can have tremendous effects on the environment. While these strategies often 
attempt to boost local economies, their effects can lead to oil spills, interrupted animal 
habitats, and droughts.

Ultimately, the effects of the modern world on the environment can lead to many 
problems. Human beings need to consider the repercussions of their actions, trying 
to reduce, reuse, and recycle materials while establishing environmentally sustainable 
habits. If measures are not taken to protect the environment, we can potentially witness 
the extinction of more endangered species, worldwide pollution, and a completely 
uninhabitable planet.

Nitsumɔ 5.15 Saneshishitɔɔmɔ kɛmiiya blɔfo wiemɔ lɛ mli

Yɛ kui amli lɛ, nyɛtsɔa sanekuku nɛɛ shishi kɛjɛa Ga wiemɔ lɛ mli kɛyaa blɔfo 
wiemɔ lɛ mli. Okɛ klasi lɛ agba onitsumɔ lɛ he sane.

Minaakpɛɛ weku lɛ

Miyɛ shia ko ni bɛŋkɛ gɔji lɛ mli. Miyɛ nyɛmimɛi hii enyɔ kɛ yoo kome, ni mi 
ji naagbee bi. Mipapa tsɔɔ akɔntaa, ni mimami lɛ nɛɛsifonyo ni yɛ helatsamɔhe 
wulu ko. Minyɛmimɛi hii lɛ ahe yɛ oya ni amɛle nii yɛ sukuu. Minyɛmi yoo lɛ sheɔ 
gbeyei ni nibii fɔɔ enaagbamɔ shi etsui mli tse ni esumɔɔ gbɔmɔ. Minaa hu kɛ wɔ 
ni yɔɔ. Ejɛ Italy kɛba be ni miye afii enyɔ. Egbɔ moŋ, shi eyɛ hewalɛ jogbaŋŋ. Ehoɔ 
niyenii ni ŋɔɔŋɔi

Miweku lɛ he hiaa mi. Wɔfeɔ nibii pii ekome. Mikɛ minyɛmimɛi hii lɛ feɔ shisharamɔ 
kɛyaa gɔji lɛ anɔ. Minyɛmi yoo lɛ sumɔɔ ni ekɛ minaa ahoo niyenii lɛ. yɛ otsi 
naagbee lɛ amli lɛ wɔtswaa ludu, wɔtsiɔ dami, domino kɛ ekrokomɛi. Wɔmii shɛɔ 
wɔhe ni wɔŋmɔɔ. Misumɔɔ miweku lɛ jogbaŋŋ.

SANEBIMƆ EKOŊŊ 5

1.	 Tsɔɔmɔ nɔ ni ji kadaagbamɔ saneŋmaa ni otsɔɔ ejebɔi loo egbɛjianɔtoi lɛ 
amli.

2.	 Yɛ bo diɛŋtsɛ owiemɔi amli lɛ, mɛni ji naawiemɔ saneŋmaa?
3.	 Te onuɔ “article” nilee lɛ shishi tɛŋŋ?
4.	 Ŋmalamɔ koni ogbala saneshishitsɔɔmɔ henɔi etɛ lɛ amli.
5.	 Yɛ wiemɔkulibii 350 mli lɛ, ŋmaa sane koni otsɔɔ oshidaamɔ akɛ oowie oshi 

loo oowie ofi sɛɛ akɛ “Ani okwaayeli baanyɛ amɔ niyenii ni he sɛɔ yɛ jeŋjeŋ 
lɛ naa?”

6.	 Ŋmaa mlijaramɔi etɛ majemɔ wolo kɛfɔ onaanyo nine kɛba ofɔmɔ gbijurɔyeli 
lɛ.

7.	 “Sukuu nɔkwɛlɔi ahe STEM nikasemɔ gbɛjianɔtoo lɛ amɛwo mli fe Arts 
nikasemɔ lɛ”. Okɛ sane mlijaramɔi etɛ atsɔɔ nɔ hewɔ ni obaafi sɛɛ loo 
obaawie oshi susumɔ nɛɛ.

8.	 Ŋmaa article mlijaramɔi etɛ kɛtsɔɔ nɔ ni sramɔ kɛbaa wɔhewɔŋ akutsei lɛ 
anɔ ji.

9.	 Ŋmaa majemɔ wolo oyaha maŋsɔɔlɔ ni yɔɔ okpokpa bibioo lɛ mli lɛ (District/
Municipal/Metropolitan Chief Executive) koni ogba tsakemɔi etɛ ni etee nɔ 
yɛ omaŋ lɛ mli yɛ afii fioo ko ni eho lɛ mli lɛ he sane. Tsakemɔi nɛɛ afee nibii 
ni hi kɛ nɔ ni ehiii he.

KUSUMNAA NIFEEMƆI KƐ KURAMƆ
Kusumnaa Nifeemɔi

HIƐGBELEMƆ
Mlijaa nɛɛ naa gbalamlibotemɔ akɛ blema nifeemɔ gbɛjianɔtoo ni atswa ama shi 
akɛ kusumnaa hegbɛi ni. Oti ni ehiɛ ji ekwɛɔ kusumnaa gbalamlibotemɔ nilee 
lɛ hegbɛi ni yɔɔ he, gbalamlibotemɔ henɔi, sɛɛnamɔi ni yɔɔ gbalamlibotemɔ mli 
hegbɛi lɛ ahe. Gbɛjianɔtoi ni yɔɔ gbala nifeemɔi ahe yɛ kusumnaa hu baaje kpo yɛ 
yitso nɛɛ shishi. Nilee ni yɔɔ mlijaa nɛɛ mli lɛ baaye abua koni onu gbalashihilɛ 
shishi jogbaŋŋ yɛ okusum lɛ kɛ kusumi krokomɛi lɛ amli. Obaasusu gbalamlibotemɔ 
gbɛjianɔtoo lɛ he ni obaakwɛ kusumi krokomɛi lɛ hu, ni okɛbaato ŋmɛnɛŋmɛnɛ 
nɔ ni afeɔ ni esaa kusumnaa nifeemɔi ahe lɛ fɛɛ. Bɔ ni ato nibii agbɛnɔi kɛ nɔ ni 
afeɔ ŋmɛnɛŋmɛnɛ yɛ gbalashihilɛ mli lɛ, kɛ nɔ ni yaa nɔ yɛ kusumi krokomɛi amli 
lɛ baaye abua mɛi krokomɛi akusumi lɛ ashishinumɔ. Obaanu nɔ hewɔ ni abaa 
kusumi lɛ ayi, ni akɛhaa yinɔbii ni baa lɛ hu anu shishi kɛ subaŋi ayibaamɔi lɛ fɛɛ.

Susumɔ otii

•	 Gbala ji tsakpaa ni feɔ nuu kɛ yoo ko ekome.
•	 Gbala nifeemɔi ji nifeemɔi ni adamɔɔ hemɔkɛyeli nɔ afeɔ, nibii ni sa akɛ afee kɛ 

gbɛjianɔtoi ni yɔɔ kusumi komɛi ahe yɛ akutsei komɛi amli.
•	 Gbalashihilɛ henɔi srɔtoi etɛ ni yɔɔ, nomɛi ji kusumnaa gbalamlibotemɔ, mlanaa 

gbalamlibotemɔ kɛ moslembii agbalamlibotemɔ.
•	 Gbalamlibotemɔ gbɛjianɔtoi etsake kwraa ŋmɛnɛŋmɛnɛ. Nibii ni gbaa enɛ naa ji 

gbɔmɛi kɛ hii kɛ yei ahegbɔyeli gbɛjianɔtoo lɛ, tsɔsemɔ loo nikasemɔ ni etee hiɛ, 
shika shidaamɔ yɛ hii kɛ yei fɛɛ agbɛfaŋ, jamɔ gbɛjianɔtoi kɛ yiŋwoo, mlahiɛtsakemɔ, 
kɛ shihilɛhei ashimɔ kɛ maji wuji amliyaa kɛ ekrokomɛi.

•	 Abaanyɛ aku nɔni ŋmɛnɛŋmɛnɛ jeŋtsakemɔ kɛba gbalamlibotemɔ gbɛjianɔtoi amli 
lɛ anaa kɛbaatsɔ sɛɛkuu kɛya kusumnaa gbɛjianɔtoi lɛ kɛnitsumɔ ekoŋŋ, yinɔi ni baa 
lɛ kɛ wiemɔkɛtsɔɔmɔ kɛ naji anɔ daamɔ .

GBALA
Hekaakɛkwɛmɔ – Nyɛhaa wɔkwɛa he ni wɔshɛ
Kwɛmɔ mfonirii ni yɔɔ shishi lɛ koni obi onaanyo bɔ ni enaa gbala ehaa.

mfoniri 6.1

Mɛni ji gbalashihilɛ?
Gbalashihilɛ ji kusumnaa kɛ mlanaa ekomefeemɔ ni nuu kɛ yoo ko ehe amɛwo 
mli akɛ amɛbaahi shi akɛ wu kɛ ŋa. Enɛ ji ekomefeemɔ ni mɛi enyɔ kɛ amɛhe ewo 
mli ni ahe awo mli yɛ mlanaa. Emaa hegbɛi ni amɛhiɛ kɛ amɛgbɛnaa nitsumɔi ni 
amɛyɔɔ akɛ nuu kɛ yoo lɛ anɔ ni. Esa akɛ shishinumɔ aba wekui enyɔ ni mli bii 
boteɔ gbalashihilɛ lɛ mli lɛ ateŋ, koni gbalashihilɛ lɛ aye emuu.

Nitsumɔ 6.1 Gbalamlibotemɔ he nilee

1.	 Okɛ onaanyo asusu oshishinumɔ ni ona yɛ gbalamlibotemɔ gbɛjianɔtoo lɛ he, 
be mli ni okwɛ sini yɛ gbalamlibotemɔ gbɛjianɔtoo nɛɛ he ogbe naa lɛ https://
youtu.be/YgPLedrGHl4.

2.	 Okɛ nibii ni ona lɛ ato kui krokomɛi anɔ lɛ he.

Gbalashihilɛ mli gbɛjianɔtoo
Enɛ ji kusumnaa nifeemɔ gbɛjianɔtoo ni afeɔ kɛjeɔ gbalashihilɛ gbɛjianɔtoo lɛ 
shishi ni nuu kɛ yoo lɛ boteɔ mli. Yɛ Ghana lɛ, gbalamlibotemɔ gbɛjianɔtoo lɛ jeɔ 
nuu kɛ yoo ni feɔ kusum akɛ wu kɛ ŋa lɛ awekumɛi adɛŋ. Srɔtoi yɛ nifeemɔ lɛ kɛ 
gbɛjianɔtoo lɛ mli ni enɛ jɛɔ weku kɛ akutsei amli ni nuu kɛ yoo lɛ jɛ.

Mfoniri 6.2

https://youtu.be/YgPLedrGHl4
https://youtu.be/YgPLedrGHl4


62

GBALAMLIBOTEMƆ GBƐJIANƆTOOYear 2 MLIJAA 6

Mfoniri lɛ miitsɔɔ wekumɛiabii ni baa abaye oblayoo ko gbalanifeemɔ lɛ he odase. 
Yɛ mfoniri lɛ mli lɛ, yoo wu lɛ kua shi yɛ eŋa ni baa lɛ hiɛ. Ŋa hee ni baa lɛ esaa 
ehe kɛ mama. Ŋa hee ni baa lɛ saa ehe yɛ kusumnaa. Yoo wu lɛ esaa ehe kɛ atade 
yɛŋ kɛ ashinao tsuru. Onukpai lɛ hu esaa amɛhe kusumnaa.

Sɛɛnamɔi ni yɔɔ gbalamlibotemɔ kɛ kusum nifeemɔi lɛ ahe
Gbalamlibotemɔ kusum
Gbalamlibotemɔ nifeemɔi ahe miihia ni sɛɛnamɔ yɛ he yɛ Ghana akutsei lɛ amli. 
Nibii komɛi ni he hiaa yɛ gbalashihilɛ mlibotemɔ kɛ hegbɛi lɛ ekomɛi ji kusumi 
ayibaamɔ, kusumi kɛ yinɔbii lɛ hamɔ, subaŋ kpakpa jiemɔkɛtsɔɔmɔ, shwiewoo 
yɛ weku lɛ mli, wekunyo tsɔmɔ kɛ yelikɛbuamɔ, ekomefeemɔ he afabaŋfoo, 
yelikɛbuamɔ, knkn. Gbalamlibotemɔ ji kusum gbɛjianɔtoo ni afeɔ ahaa nuu kɛ yoo 
ni boteɔ gbalashihilɛ mli kɛfeɔ amɛ ekome akɛ nuu kɛ eŋa. Yɛ Ghana akutso lɛ mli lɛ, 
kusum nɛɛ kɔɔɔ nuu kɛ yoo ni boteɔ gbalashihilɛ mli lɛ pɛ ahe, shi moŋ kɛ amɛwekumɛi 
lɛ fɛɛ

Kusumi ayibaamɔ
Gbalashihilɛ mlibotemɔ, kɛ yoo he nifeemɔi lɛ titri damɔ kusumi lɛ anɔ. Tsakemɔi 
komɛi ni baa lɛ jɛɔ yinɔbii ni baa lɛ kɛ amɛtsakemɔi ni amɛkɛbaa, kɛji okɛto bei 
ni ehohoi lɛ ahe lɛ, shi kɛji okwɛ nibii ni aheɔ lɛ etsakeee, nakai nɔŋŋ ni, shi nibii 
ajara lɛ pɛ ji titri ni tsakeɔ yɛ nibii ajarawalɛ no beiaŋ lɛ ahewɔ. Enɛ tsɔɔ bɔ ni abaa 
kusum lɛ yi.

Gbalashihilɛ mli kusumi ni afeɔ damɔɔ, titri lɛ, akutso lɛ kɛ ekusum nifeemɔi 
agbɛjianɔtoo ni yaa nɔ yɛ afii ni eho lɛ amli. Tsakemɔi srɔtoi eba gbalamlibotemɔ 
gbɛjianɔtoo nɛɛ mli moŋ nɛ lɛ, nibii ni aheɔ lɛ nomɛi nɔŋŋ ni aheɔ, fe akɛ shika ni 
kaa nɔ lɛ yikulɛ ji nɔ ni tsakeɔ. Enɛ jɛɔ he ni shika yikulɛ eshɛ yɛ bei ni afee kusum 
lɛ mli. Yɛ gbɛ nɛɛ nɔ lɛ eebaa kusum lɛ yi.

Kusumi lɛ kɛhamɔ: Nifeemɔi tamɔ wekui lɛ aninamɔ kɛ sanegbaa lɛ nakai nɔŋŋ 
ni, ayeŋforo yinii lɛ hamɔ lɛ, nibii ni aheɔ lɛ, nakai nɔŋŋ ni, nibii lɛ ajara lɛ pɛ 
ji nɔ ni tsakeɔ, nɔkplɛmɔ, kusumi kɛhamɔ. Nifeemɔi tamɔ shramɔi ni yaa nɔ yɛ 
wekumɛi ateŋ lɛ nakai nɔŋŋ ji nɔ ni yaa nɔ, gbalanihamɔ ni ayemflo wu lɛ haa, 
kɛ nɔkplɛmɔ ni nuu lɛ haa fɛɛ shi nifeemɔi lɛ anɔ lolo. Afeɔ enɛmɛi fɛɛ kɛtsɔɔ akɛ 
aatsu gbalahamɔ kusumi lɛ fɛɛ taakɛ afeɔ kɛjɛ blema lɛ ni akɛhaa yinɔi ni baa lɛ 
fɛɛ yɛ amɛbeia.

Bulɛ kɛ woo: Gbalahemɔ nifeemɔi lɛ kɛ anumnyam bahaa nuu kɛ yoo ni boteɔ 
gbala lɛ mli lɛ kɛ amɛwekumɛi fɛɛ. Mɛi naa nuu kɛ yoo ni boteɔ gbala lɛ mli lɛ 
akɛ amɛbaatsu amɛgbɛnaa nitsumɔi yɛ gbalashihilɛ lɛ mli. Enɛ haa ayɔseɔ amɛ yɛ 
akutso lɛ mli hu akɛ amɛtsuɔ amɛgbɛnaa nitsumɔi yɛ maŋ ni amɛyɔɔ nɔ lɛ mli. Enɛ 
haa ayoɔ amɛ ni akɛ bulɛ haa amɛ yɛ akutso lɛ mli.

Subaŋ kpakpa shihilɛ kpojiemɔ: Eŋmɛɔ gbɛ ni amɛkɛ amɛhe naa bɔlɛ akɛ wu kɛ ŋa. 
Enɛ biɔ ni wu kɛ ŋa kɛ amɛhe ana bɔlɛ shi jeee mɔ ko kɛkɛ amɛkɛfeɔ nakai. Titri lɛ 
enɛ he gbɛkpamɔ yaa ehaa yoo lɛ fe nuu lɛ. Kusumnaa lɛ atsɔɔ enɛ nɔ kɛkwɛɔ akɛ 
amɛshihilɛ lɛ he tse ni ajwamaŋbɔɔ bɛ gbala lɛ mli.

Ekomefeemɔ: Wekui enyɔ lɛ feɔ ekome kɛtsuɔ gbalamlibotemɔ kusum lɛ amɛhaa 
mɛi enyɔ lɛ ni boteɔ gbala lɛ mli lɛ. Wekui enyɔ lɛ kɛ amɛnanemɛi lɛ fɛɛ ni feɔ 
ekome kɛtsuɔ kusum lɛ. Enɛfeemɔ mli lɛ ekomefeemɔ miitsu nii jogbaŋŋ. Amɛ fɛɛ 
amɛnaa miishɛɛ yɛ nifeemɔ lɛ he, ni amɛleɔ amɛhe. Ŋmɛnɛŋmɛnɛ lɛ, jakui kɛ kui 
srɔtoi amli bii kɛ amɛhe miihi shi. Enɛ kɛ ekomefeemɔ kɛ toiŋjɔlɛ baa ni esaa jakui 
lɛ ahe.

Shwiei ni tsɔmɔɔ wekumɛi: Shwiei ni mɛi ni ebote gbalashihilɛ mli woɔ lɛ naa 
hegbɛ kɛtsɛɔ amɛhe akɛ wekumɛiabii aloo wekutɔkpai amli bii, ni amɛ hu amɛnaa 
weku loo tɔkpaa lɛ japadei lɛ eko akɛ amɛgboshi nii. Ehaa shwiei naa amɛhe akɛ 
amɛ hu amɛfata he dani eyeɔ emuu. Aheɔ bii ni afɔ awo weku lɛ mli lɛ awoɔ mli.

Hekɛbɔɔ: Mɛi kɛ amɛhe hiɔ shi koni amɛna yelikɛbualɔi kɛ sɛɛpialɔi. Gbalashihilɛ 
haa mɛi naa hefatalɔi, ni amɛyeɔ amɛbuaa amɛhe, amɛsusuɔ amɛnibii ahe ekome. 
Hewɔ lɛ gbala yeɔ buaa kɛhereɔ mɔ ko kɛjɛɔ jwɛŋmɔ tridii mli ni enaa mɔ ni 
ekɛsusuɔ nibii ahe.

Gbalashihilɛ ŋmɛɔ gbɛ ni mɛi kɛ amɛhe bɔɔ wekumɛi hei ni amɛna lɛ. Eyeɔ ebuaa 
kɛnaa sɛɛfimɔ yɛ haomɔ beiaŋ kɛ shika yelikɛbuamɔ hu.

Nitsumɔ 6.2 Gbalashihilɛ henɔi

Yɛ nyɛkui lɛ amli lɛ nyɛgbaa gbalashihilɛ srɔtoi ni nyɛle yɛ nyɛkutso lɛ mli lɛ ahe 
sane koni nyɛkɛ kui krokomɛi lɛ agba he sane.

Gbala henɔi ni yɔɔ: Ayɛ gbala henɔi etɛ yɛ Ghana. Kusumnaa gbalamlibotemɔ, 
mlanaa gbalamlibotemɔ kɛ musumbii agbalamlibotemɔ. Wɔbaakwɛ kusumnaa 
gbalamlibotemɔ. Yɛ nikasemɔ nɛɛ mli lɛ wɔbaagba kusumnaa gbalamlibotemɔ he 
sane.

Nɔkwɛmɔ nɔ: Gbalashihilɛ henɔi yɛ jakui komɛi amli

Ashante: Gbala kpakpa, odehei agbala, nyɔŋgbala, kuayeli

Dagomba: Diɛŋ, Nyuɣu ŋmabu, Paɣafaa, Paɣa zubo, Zaŋ ti pua, Dɔɣiri, paɣipini

Ewe: Ƒomesrɔ,̃ Ahiasrɔ,̃ Akotsotso

Ga: Musunɔtswaa, Hebaatsɛɛ, Hemɔfeemɔ, Kuayeliŋa , Shia gbala kɛ sɛi he yoo.

Mfantse: adehyewar/ahenwar, esiwaa, ayetsɛw, ebusua/wɔfaba awar

Gbɛjianɔtoi ni yɔɔ gbala nifeemɔi amli
Gbɛjianɔtoi ni yɔɔ kusumnaa gbalamlibotemɔ mli tsakeɔ kɛjɛɔ akutsei amli kɛyaa 
ekrokomɛi amli. (Tsɔɔlɔi akwɛ nɔ ni kɛ amɛkutso lɛ mli nɔ lɛ yaa koni etsɔɔ no. 
Nifeemɔi pii tsɔɔ hiɛ dani yoohenifeemɔ baa, nɔ ni afeɔ yɛ yoohenifeemɔ lɛ mli kɛ 
henifeemɔ lɛ sɛɛ. Nibii ni baa nɛɛ yɛ Ashantemɛi amli

Gbala henɔi
Gbala srɔtoi pii ni yɔɔ je lɛ mli ni Ghana hu yɛ mli. Yɛ Ghana lɛ, gbalashihilɛ henɔi 
lɛ ji kusumnaa gbala, mla naa gbalashihilɛ kɛ Islambii agbalashihilɛ.

Islambii Agbalashihilɛ: Hetselɔi agbalafii ni baa nɔ yɛ Islam nuu kɛ yoo ni yiŋtoo 
ji amɛbaahi shi akɛ wu kɛ ŋa, koni amɛwa amɛhe ni amɛhi shi yɛ toiŋjɔlɛ mli akɛ 
gbɔmɛi kome. Ale enɛ hu akɛ Nikah yɛ Islam jamɔ lɛ mli..

Mla naa gbalashihilɛ: Gbalashihilɛ ko ni afiɔ yɛ gbalashihilɛ mla lɛ naa (Marriage 
Ordinance). Nɛkɛ gbalashihilɛ gbɛjianɔtoo nɛɛ kpaa gbɛ akɛ okɛ mɔ kome pɛ ahi 
shi.

Kusumnaa gbalashihilɛ: Ale no hu akɛ shikwɛɛbii agbalashihilɛ, ni no tsɔɔ mɛi 
enyɔ (nuu kɛ yoo) ni enu amɛhe shishi akɛ amɛkɛ amɛhe baahi shi akɛ gbɔmɛi 
kome, wu kɛ ŋa yɛ jaku ko gbɛjianɔtoo kɛ mlai anaa. Srɔtoi babaoo yɛ kusumi 
ni atsuɔ lɛ amli ni fɛɛ jɛɔ kui kɛ jakui srɔtoi lɛ akusumi srɔtoi lɛ. Yɛ kusumnaa 
gbalashihilɛ mli lɛ akwɛɔ wekui lɛ agbɛkpamɔi ni amɛtaoɔ yɛ gbalashihilɛ lɛ mli 
dani aŋmɛɔ gbɛ. Akpaa wekui enyɔ lɛ asɛɛ da kɛkwɛɔ akɛ aleee nɔ subaŋi komɛi ni 
ehiii yɛ jɛmɛ lo, ni kɛji ana eko lɛ gbalashihilɛ lɛ baŋ nɔ.

Wɔbaagba kusumnaa gbalashihilɛ he sane yɛ mlijaa nɛɛ mli.

Gbɛjianɔtoo srɔtoi yɛ kusumnaa gbalashihilɛ mlibotemɔ mli, yɛ jakui srɔtoi lɛ amli. 
Kwɛmɔ nɔkwɛmɔ nibii srɔtoi ni nyiɛ sɛɛ nɛɛ, yɛ jakui srɔtoi lɛ amli yɛ Ghana.

Ga: Musunɔtswaa, Hebaatsɛɛ, Hemɔfeemɔ, Kuayeliŋa , Shia gbala kɛ sɛi he yoo.

Ewe: Dutasrɔ,̃ Ƒomesrɔ,̃ Ahiasrɔ,̃ Akotsotsosrɔ̃

Ashanti: Ayitε, kuna, asiwa, awarepa,

Mfantse: adehyewar, esiwaa, wɔfaba/abusua, ayitsεw,

Dagombas: Diɛŋ, Nyuɣu ŋmabu, Dɔɣiripaɣa, paɣipin,

Nitsumɔ 6.3 Gbɛjianɔtoi ni yɔɔ gbalamaa nifeemɔi lɛ amli

1.	 Okɛ onaanyo agba gbɛjianɔtoi ni yɔɔ gbalamaa nifeemɔi yɛ oku lɛ mli lɛ ahe 
sane kɛji okwɛ sini nɛɛ ogbe naa sɛɛ https://youtu.be/HheDn7vZDR0

2.	 Okɛ sini ni okwɛ momo lɛ ato enɛ he https://youtu.be/6oGSCJBjHPM koni okɛ 
ku kroko asusu nɔ ni ona lɛ he.

Gbɛi anɔ ni atsɔɔ afeɔ yoo he nii: Gbɛi anɔ ni atsɔɔ afeɔ yoo he nii tsakeɔ kɛjɛɔ ku 
loo jaku ko mli kɛyaa ekroko mli yɛ Ghana. Kusumi lɛ fɛɛ yɛ egbɛi anɔ ni etsɔɔ efeɔ 
yoo he nii, shi fɛɛ sɛɛ lɛ ayɛ pii ni yeɔ he gbɔ. Nɔ ni baa yɛ shishi lɛ ji gbɛjianɔtoi 
lɛ ekomɛi yɛ kui komɛi amli:

https://youtu.be/HheDn7vZDR0
https://youtu.be/6oGSCJBjHPM

Dani abaabote gbalashihilɛ mli
Yɛ Akan (Asantes) mɛi asateŋ lɛ tsɛ ataa ji mɔ ni taoɔ ŋa haa ebi nuu. Wekui enyɔ 
lɛ fɛɛ kpaa amɛnanemɛi lɛ asɛɛ kɛkwɛɔ akɛ subaŋ ko yɛ weku lɛ eko mli ni ehiii lo. 
Afeɔ enɛ koni wekui lɛ ana akɛ amɛbi ni yaa gbala lɛ baana etoiŋjɔlɛ yɛ egbala lɛ mli 
lo. Amɛkwɛɔ akɛ shia ni suɔmɔ, mlijɔlɛ, shishinumɔ kɛ mɔbulɛ yɔɔ mli, ni amɛbaahe 
nuu loo yoo lɛ akɛ amɛshaanuu loo shaayoo. Akanbii nɛɛ kwɛɔ akɛ mɛi ni boteɔ 
gbalashihilɛ mli nɛɛ lɛ jeee wekumɛi ni, asaŋ amɛjɛɛɛ la kome mli lo. Amɛkwɛɔ hu 
akɛ tsɛŋemɔ hela fɔŋ ko bɛ weku ni amɛboteɔ mli lɛ amli lo. Akwɛɔ akɛ hela tamɔ 
wɔlɔmɔ gbonyo (T.B), kpiti, gbligbli kɛ ekrokomɛi ni amɛle akɛ hela gbohii ni lɛ, eko 
bɛ jɛmɛ lo. Amɛkwɛɔ hu akɛ gbɔmɛi kpakpai ni yɔɔ nakai weku lɛ mli lo, dani amɛbi 
lɛ aya jɛmɛ. Amɛsumɔɔɔ subaŋi nɛɛ: daatɔɔ, ojotswaa mɔ ni gugɔŋ jeɔ lɛ fu, anihaolɔ, 
shi amɛsumɔɔ mɔ ni naa mɔbɔ ni ehiɛ wa kɛ nitsumɔ, mɔ ni shaa ehe afɔle kɛtsuɔ nii 
kɛ anɔkwayeli, knkn.

Yɛ gbalashihilɛ mli
Kɛji nuu kɛ yoo he wo mli akɛ amɛbaahi shi lɛ, atoɔ be kɛha yoohenifeemɔ lɛ. Nuu 
lɛ buaa ehe, ni emɛɔ kɛshi gbi ni ato lɛ baashɛ. Yɛ blema bei lɛ amli lɛ, Akanbii feɔ 
yoohenii Hɔɔ kɛ Ju pɛ yɛ amɛhemɔkɛyeli naa akɛ toiŋjɔlɛ yɛ gbii nɛɛ amli. Nibii ni he 
hiaa akɛ akɛbaaya lɛ titri lɛ afeɔ lɛ shika kɛ daji. Nibii lɛ ekomɛi nɛ:

Nhunianinu-nsa/kɔkɔɔkɔ/ɔpo-ankyi-bɔ: Enɛ ji daa ni akɛyahaa yoo lɛ tsɛ koni ekɛto 
be ni akɛbaafee kusum lɛ. Atsɛɔ lɛ. beitoo daa. Eji sinapu tɔ kome kɛ enɔ ŋlɛ (shika) 
fioo. Shika nɛɛ ŋmɛɔ nuu lɛ gbɛ kɛyasraa yoo lɛ yɛ eshia, ni abiii lɛ sane. Enɛ nɔŋŋ 
ni ŋmɛɔ gbɛ ni nuu lɛ yajieɔ ehiɛ kpo yɛ yoo lɛ wekumɛi aŋɔɔ ni anaa akɛ ekɛ yoo lɛ 
baahi shi, ni eshiɔ kɔkɔɔkɔ.

Yinɔ daafaa (Tiri-Nsa): Blema bei lɛ amli lɛ akɛ fɛɛ feɔ shika kɛ sinapu. Enɛ ji daa ni 
yeɔ he odase akɛ nuu lɛ kɛ yoo lɛ ehi shi akɛ eŋa.

Yi nii: Enɛ lɛ shika ni fa bɔ ni sa, ni nuu lɛ sɛɛbii kɛyahaa yoo lɛ akɛ ejwetri. Bei komɛi 
lɛ yoo lɛ kɛ shika nɛɛ woɔ nyɔmɔ kɛji ehiɛ eko loo ekɛheɔ nibii kɛyaa gbala lɛ.

Shabi daa: Enɛ lɛ shika ni nuu lɛ kɛhaa yoo lɛ nyɛmimɛi hii yɛ yoo lɛ he ni amɛbu 
kɛbashi be ni akpeɔ lɛ kɛyaa nɛɛ. Bei pii lɛ yoo lɛ nyɛmi nuu ji mɔ ni tsɔɔ shika ni 
ebaahe kɛjɛ eshabi lɛ dɛŋ.

Tsɛ shamɔŋbo: Enɛ ji shika ni tsɛ heɔ kɛjɛɔ nuu lɛ dɛŋ akɛ shamɔŋ bo. Akɛ enɛ woɔ tsɛ 
lɛ nyɔmɔ yɛ saatso ni ehe eha ebiyoo lɛ he. Efɔɔ kaa akɛ yoo lɛ tsɛ ji mɔ ni tsɔɔ shika 
ni ebaahe.

Mami shamɔŋbo Enɛ ji shika ni yoowu lɛ kɛhaa yoo lɛ mami akɛ shamɔŋbo
Gbalamlibotemɔ lɛ sɛɛ

Be ni agbe kusumfeemɔ lɛ fɛɛ naa sɛɛ loo atuɔ daa kɛ shikai ni he hiaa lɛ fɛɛ sɛɛ lɛ, 
awoɔ nuu kɛ yoo lɛ ŋaa ni ahaa amɛ ŋaawolɔi kɛji ŋaawoo he miihia amɛ

Ayeɔ ŋkpai kɛdaa jemawɔji kɛ sisai lɛ ashi yɛ nɔkwɛmɔ kpakpa ni amɛha ni akɛgbe 
kusumfeemɔ lɛ naa lɛ.

Atoɔ bei ahaa nuu lɛ koni ekɛbamɔ eŋa lɛ kɛya ewe. Nibii ni baaya nɔ nakai gbi lɛ nɔ 
lɛ atsɛɔ lɛ nkunkyirenna. Yoo lɛ klɛŋklɛŋ gbi yɛ egbalawe lɛ, ehoɔ nii babaoo koni mɔ 
fɛɛ mɔ ana eko aye. Atsɛɔ niyenii nɛɛ akɛ kuntunku

Nitsumɔ 6.4 Ku nitsumɔ yɛ sɛɛnamɔi ni yɔɔ gbalashihilɛ he

Yɛ kui amli lɛ, nyɛsusua nɔ hewɔ ni aboteɔ gbalashihilɛ mli koni nyɛkwɛ gbɛi 
enumɔ hewɔ ni ehi akɛ abote mli. Nyɛkɛ nyɛninamɔi lɛ ahaa klasi lɛ.

Nitsumɔ 6.5 Kusumnaa gbalamlibotemɔ nifeemɔi

Kwɛmɔ sini/video ni yɔɔ kusumnaa gbalamlibotemɔ nifeemɔi lɛ https://youtu.
be/TJtcUyodxSU Nyɛsusua nifeemɔi lɛ ahe be mli ni nyɛmiikwɛ hesaamɔ nibii lɛ 
(mamai lɛ), gbɛjianɔtoi ni yɔɔ nifeemɔ lɛ mli kɛ hii kɛ yei agbɛnaa nifeemɔi ni yɔɔ 
gbɛjianɔtoo lɛ mli.

Nitsumɔ 6.6 Kusumnaa gbala henɔi

 Yɛ kui enyɔnyɔɔnyɔ amli lɛ, nyɛhaa kusumnaa gbalashihilɛ henɔi ni yɔɔ okutso 
lɛ mli lɛ. Kɔ henɔi lɛ ekome koni otsɔɔ mli fitsofitso nɔ ni eji. Okɛ klasi lɛ agba he 
sane.

Nitsumɔ 6.7 Nyɛkɛ gbalamlibotemɔ afea shwɛmɔ

Yɛ kui amli lɛ, nyɛkɛ gbalamlibotemɔ afea agba nɔ shwɛmɔ koni nyɛtsɔɔ ehe 
nifeemɔi fɛɛ, nyɛsusua sɛɛnamɔi ni yɔɔ he fɛɛ.

Nitsumɔ 6.8 Nɔ ni kusumnaa gbalamlibotemɔ kɛbaa

Yɛ mɛi enyɔ akui amli lɛ, okɛ onaanyo agba oyiŋtoo kɛ susumɔi ni oyɔɔ yɛ nibii ni 
kusumnaa gbalamlibotemɔ kɛbaa aŋkroaŋkro, wekui kɛ akutso lɛ nɔ. Okɛ osusumɔ 
lɛ aŋmɛ klasi muu lɛ fɛɛ hiɛ koni amɛsusu he.

Hekaakɛkwɛmɔ – Nyɛhaa wɔkwɛa he ni wɔshɛ
1.	 Nyɛsusua bɔ ni nyɛnuɔ gbalamlibotemɔ nilee lɛ kɛ nifeemɔi ni yɔɔ he lɛ he kɛji 

nyɛkane onanemɛi kɛji okane enɛ ogbe naa https://adanwomase.com/marriage-
in-ghana/

2.	 Okɛ klasi muu lɛ fɛɛ asusu ojwɛŋmɔ lɛ he.

https://youtu.be/TJtcUyodxSU
https://youtu.be/TJtcUyodxSU
https://adanwomase.com/marriage-in-ghana/
https://adanwomase.com/marriage-in-ghana/

GBALAMLIBOTEMƆ NIFEEMƆI YƐ KUSUMI 
KROKOMƐI AMLI YƐ GHANA
Gbalamlibotemɔ ji mla kɛ mɛi asharamɔ gbɛjianɔtoo naa ekomefeemɔ, ni ahe nuu 
kɛ yoo ko awo mli akɛ wu kɛ ŋa. Yɛ Ghana lɛ jeee nuu kɛ yoo lɛ pɛ ni feɔ gbala lɛ 
shi moŋ wekui enyɔ lɛ kɛ amɛnanemɛi fɛɛ he baa enɛfeemɔ mli. Yɛ nakai kusum 
lɛ mli lɛ, kusumnaa gbalashihilɛ kpaa gbɛ akɛ nuu kɛ yoo ni boteɔ gbala mli lɛ 
awekui ana sharamɔ koni nikee ajejei kpo yɛ amɛteŋ. Enɛ maa sharamɔhee ni baa 
lɛ nɔ aduatsɔ kɛhaa naanyobɔɔ lɛ mli waa.

Gbala mli nifeemɔi
Anaa gbala mli nifeemɔi hu akɛ kusumnaa nifeemɔi yɛ mɛi enyɔ ni miibote 
gbalashihilɛ mli ahe. Srɔtoi pii yɛ nifeemɔ nɛɛ mli yɛ kui, asafoi, jamɔi kɛ akutsei 
srɔtoi amli ni hiɛ sui, hemɔkɛyelii kɛ kusumi.

Kusumi srɔtoi yɛ Ghana. Kusumi lɛ eko fɛɛ eko yɛ enibii ni efeɔ yɛ gbalahamɔ shishi. 
Nibii komɛi ni asusu yɛ kusumi komɛi ashishi nɛ.

Gbalamlibotemɔ gbɛjianɔtoo lɛ tsakeɔ yɛ kusumi srɔtoi lɛ amli.

Gbalamaa gbɛjianɔtoo yɛ Gamɛi asateŋ
Yɛ Gamɛi asateŋ lɛ, kɛji yoo kpɛlɛ nɔ akɛ ekɛ nuu ko baahi shi lɛ, awoɔ wekumɛi 
lɛ atoi nɔ ni ajeɔ gblamlibotemɔ gbɛjianɔtoo lɛ shishi. Gamɛi akusum lɛ heɔ 
ŋmɛnɛŋmɛnɛ gbala mli gbɛjianɔtoo nifeemɔi ni sɔɔmɔi lɛ eto yɛ gbalashihilɛ he lɛ 
amɛwoɔ mli. Kusum naa lɛ, Ganyo nuu ni miitao ŋa lɛ loo tsɛ ni miitao ŋa aha ebi 
taoɔ yoo ni sa lɛ klɛŋklɛŋ. Obaana gbɛi anɔ ni atsɔɔ kɛtaoɔ yoo ni akɛbaahi shi nɛɛ 
yɛ Gamɛi asateŋ:

1.	 Musunɔtswaa: Kɛji yoo ko hiɛ hɔ ni ale akɛ nakai weku ni ahiɛ hɔ yɛ mli lɛ yɛ 
subaŋ kpakpa ko ni osumɔɔ lɛ, ayafaa daa ahaa nakai weku kɔklɔɔ lɛ akɛ, kɛji 
yoo lɛ fɔ lɛ ebaasumɔ ni ebi kɛ abifao ni abaafɔ lɛ ahi shi akɛ eŋa kɛji yoo aloo 
ewu kɛji nuu ni. Enɛ lɛ Gamɛi tsɛɔ lɛ Musunɔtswaa lɛ.

2.	 Hebaatsɛɛ: Fɔlɔ ko na gbekɛ yoo ko ni shɛko gbalayaa shi moŋ ehe tse ni eyɛ 
subaŋ kpakpa, ni esusu akɛ wɔsɛɛ ko lɛ ebaasumɔ ni ebi nuu kɛlɛ ahi shi, hewɔ 
lɛ eyafaa daa ehaa nakai gbekɛ yoo lɛ fɔlɔi koni kɛji amɛbi lɛ da lɛ ebi nuu kɛ lɛ 
ahi shi. Kɛji wekui enyɔ lɛ kpɛlɛ ni amɛhe amɛwo mli lɛ, no ni Gamɛi lɛ tsɛɔ lɛ 
Hebaatsɛɛ lɛ. Eji nuu lɛ wekumɛi agbɛnaa akɛ amɛbaakwɛ yoo lɛ kɛshi ebaada 
ni amɛbaahi shi.

3.	 Yoohewiemɔ: Gbɛjianɔtoo nɛɛ ŋmɛɔ gbɛ ni oblanyo lɛ tsɛ, nyɛ, nyɛmimɛi yei 
nukpai loo hii nukpai awie yoo he aha amɛbi loo nyɛmifio lɛ. Kɛji yoo lɛ kpɛlɛ 
nɔ lɛ dani akɛɔ nuu lɛ shi shishijee lɛ nuu lɛ leee he nɔ ko. Enɛ ni Gamɛi tsɛɔ lɛ 
akɛ Yoohewiemɔ lɛ. Mɛi ni yawieɔ yoo lɛ he haa nuu lɛ ni atsɛɔ amɛ hemɔfeelɔi lɛ.

4.	 Kuayeliŋa: Enɛ ji ŋa ni anaa kɛjɛɔ niyeli mli. Kɛji onyɛmi nuu gbo ni oye enii 
lɛ akɛ eŋa ni egbo eshi lɛ haa bo kɛ gbɛkɛbii ni eyɔɔ lɛ fɛɛ. Kusumnaa lɛ oŋa 
ni. Mɛi komɛi kɛhiɔ shi akɛ ŋa ni ekɛ lɛ woɔ shwiei. Enɛ ji nɔ ni Gamɛi tsɛɔ lɛ 
kuayeliŋa lɛ.

5.	 Shia gbala: Kɛji yoo bi ko yɛ weku lɛ mli lɛ, yoo ni jio nuu ni jio eyɛ hegbɛ ni 
ekɛ nuu bi hiɔ shi akɛ ŋa loo wu kɛji amɛmiisumɔ amɛhe. Nɛkɛ nɔ ko lɛ, afeɔ lɛ 
mɔni yɛ subaŋ jogbaŋŋ ni ekafite weku kɛji bei aaba ni gbalatsemɔ baaba. Enɛ 
ji nɔ ni Gamɛi tsɛɔ lɛ shia gbala lɛ.

6.	 Sɛi he yoo: Taakɛ gbɛi lɛ yaa lɛ kɛji awo maŋtsɛ ko lɛ, ahaa lɛ yoo ni jɛ odehei 
aweku lɛ mli. Nɛkɛ yoo nɛɛ ajɛɔ sɛi lɛ he odehei lɛ amli ni ataoɔ yoo ni yɛ subaŋ 
kpakpa ni atsuɔ ehe kusum ahaa maŋtsɛ lɛ akɛ eŋa. Nɛkɛ yoo Gamɛi tsɛɔ lɛ akɛ 
sɛi he yoo lɛ

Gbɛi ekpaa nɔ ni atsɔɔ kɛtaoɔ ŋa yɛ Gamɛi asateŋ lɛ mli ji nɔ ni wɔtsɔɔ kɛho nɛɛ, ni 
nomɛi amli ni wɔtiɔ nɛɛ: Musunɔtswaa, Hebaatsɛɛ, Hemɔfeemɔ, Kuayeliŋa, Shia gbala 
kɛ Sɛi he yoo.

a. Shishijee nifeemɔ yɛ gbalashihilɛ gbɛjianɔtoo mli lɛ ji Agboshimɔ. Nuu ni boteɔ 
gbalashihilɛ lɛ mli wekumɛi ji mɛi ni tsuɔ nɛkɛ kusum nɛɛ kɛtsɔɔ amɛbi lɛ 
yiŋtoo ni ehiɛ. Afeɔ enɛ ahaa ayemforo ni baa lɛ wekumɛi.

b. Nɔ ni tsa nɔ ji hetoo ni ji Kpɛlɛmɔ kɛ Henɔtoobo. Kusum nɛɛ tsɔɔ akɛ ahe nuu 
lɛ awo mli akɛ ekɛ yoo lɛ ahi shi. Hetoo lɛ sɛɛ lɛ nuu lɛ haa henɔtoobo (enɛ feɔ 
shika ni yoo lɛ kɛbaahe mamai) ni ekɛbaatsake ehe akɛ oblayoo. No ha ni awo 
lɛ gbɛi akɛ henɔtoobo. Gamɛi tsɛɔ mama akɛ bo

c. Nɔ ni nyiɛ sɛɛ ji fotoliyeli. Fotoli ji niyenii henɔ ko ni akɛfɔɔ kusumi feemɔ. Ahoɔ 
niyenii nɛɛ ni akɛtsuɔ kusum ahaa yoo lɛ. Yoo/yei nukpai ni yɔɔ oblayoo lɛ shia 
mli ji mɛi ni hoɔ niyenii nɛɛ, ni oblayoo lɛ kɛ enanemɛi ji mɛi ni yeɔ niyenii 
nɛɛ. No ha ni ana gbɛi fotoliyeli lɛ. Abele, mutsuru kɛ loo gbiŋ ji nɔ ni akɛhoɔ 
fotoli nɛɛ. Nuu lɛ ji mɔ ni bɔɔ enɛ he nyɔmɔi fɛɛ.

d. i  Yookpeemɔ kusum lɛ: Gbi ni akpeɔ yoo lɛ asaa ashiɔ agbo ekoŋŋ ejaakɛ 
oyaabote oshaanuu kɛ shaayoo wekumɛi awe lɛ, ni esa akɛ oshiɔ agbo ni 
agbele bo dani obote mli. Hewɔ lɛ ashiɔ agbo ekoŋŋ.

ii. Ayeɔ amaniɛ kɛbiɔ nɔ hewɔ ni nyɛba. Nuusɛɛbii tsɔɔ nɔ hewɔ ni amɛba.

iii Gbalanihamɔ: Nɛkɛ bei amli ni amɛtuɔ gbalanibii ni atsɔɔ amɛ lɛ fɛɛ- 
Agboshimɔ, yooshibimɔ, kplɛmɔ, tsɛ shamɔŋbo, nyɛ shamɔŋbo, shabi daa, 
baagi kɛ emli nibii (mamai ekpaa, tokotai, kuɛnii, kɛniikɛnii), yinii, pɛtia 
(ga),

iv naagbee nii ni ahaa ji shidaa daa (afeɔ lɛ shika)

v. Abiɔ yoo lɛ naa sane dani amɔɔ nibii lɛ amli kɛji ehe ewo mli akɛ ahe dani 
yoo lɛ tsɛ lɛ tuɔ yoo lɛ ewoɔ yoowu lɛ dɛŋ.

Ayeɔ nɔ ŋkpai ni akɛ kusumi lɛ baa naagbee

Gbalamlibotemɔ yɛ Fantemɛi ateŋ
Yɛ Fantemɛi asateŋ lɛ, tsɛ ataa ji mɔ ni heɔ gbala haa ebi nuu. Tsɛ ataa haa ebi nuu 
tu ni ekɛbaagbɔbi kɛji ena akɛ bi nuu nɛɛ eda ni eshɛ nuu. Tsɛ ataa haa bi nuu lɛ 

shikpɔŋ loo ŋmɔ. Afeɔ enɛ koni gbekɛ lɛ ana akɛ eshɛ nuu ni sa akɛ ehiɛ ehe, ebɛ 
mɔ ko shishi dɔŋŋ. Etsɛ ataa haa lɛ tsu hu ni fɔlɔi lɛ kɛlɛ susuɔ ŋanamɔ he. Tsɛ ataa 
taoɔ yoo ni sa, kɛji aleee nɔ eyɛ yoo ko ni ehiɛ ka enɔ momo lɛ, ekɛɔ efɔlɔi lɛ, ni 
amɛtsiɔ amɛbɛŋkɛɔ yoo lɛ fɔlɔi ni amɛsusuɔ sane lɛ he. Kɛji yoo lɛ fɔlɔi he wo mli 
lɛ, abɔiɔ sɛɛkpamɔi yɛ wekui enyɔ lɛ fɛɛ mli. Nuu weku kpaa yoo lɛ sɛɛ kɛtaoɔ nibii 
pɔtɛɛ komɛi, nakai nɔŋŋ yoosɛɛ weku lɛ hu feɔ yɛ nuu lɛ weku lɛ mli. Sɛɛkpamɔ 
lɛ naagbee ji kɛji yoosɛɛ weku lɛ he wo mli lɛ, amɛhaa nuusɛɛ weku lɛ hetoo koni 
amɛbatsu gbalamlibotemɔ kusumi lɛ. Nibii kɛ shikai ni baa nɛɛ ni nuusɛɛbii lɛ 
kɛyahaa yoosɛɛ weku lɛ.

Hekɛtsɔɔmɔ daa (‘Nhun enyim nsa’ Introduction fee): Eji daa ni nuu sɛɛbii lɛ kɛyahaa 
yoo lɛ wekumɛi koni amɛle akɛ amɛbi lɛ baabote gbalashihilɛ mli. Abiɔ yoo lɛ 
kpɛlɛmɔ dani amɔɔ daa lɛ mli, ni no tsɔɔ akɛ weku lɛ ekpɛlɛ. Akɔɔ daa nɛɛ hu akɛ 
‘yoo’/‘nyew’/ akwanserɛ/kwanto nsa no kɛɛmɔ. Afɔɔ kusum nɛɛ tsumɔ Hɔɔ ejaakɛ 
Tsɛ Ofe lɛ toiŋjɔlɛ gbi ji no.

Kɔkɔɔkɔ (‘Pon ekyir/kɔkɔɔkɔ’ knocking fee): Kusum ni ji enyɔ ni afeɔ lɛ ji kɔkɔɔkɔ 
(knocking). Eji sinapu kɛ enɔ shika fioo.

1.	 Tsɛ shika (Bɔwdo – toa (bride’s father’s price/fee): Enɛ ji shika ni tsɛ heɔ yɛ etɔlɛ 
kɛ nyɔmɔ ni ebɔ yɛ ebi lɛ he kɛbashi akpeɔ lɛ nɛɛ (Gamɛi tsɛɔ lɛ Tsɛ Shamɔŋbo). 
Be ko ni eho lɛ shika fioo ko kɛkɛ kɛtsɔɔ tsɛ lɛ mɔdɛŋbɔɔ yɔsemɔ yɛ ebi lɛ he ni 
nuu lɛ kɛmiida lɛ shi.

2.	 Nyɛ shamɔŋbo (Tamboba ‘bride’s mother’s price/fee’): Enɛ ji shika ni ayemfro 
wu lɛ weku kɛhaa ayemfro lɛ nyɛ kɛdaa lɛ shi yɛ etɔlɛ he koni ekɛhe mama ni 
ekɛkwɛ ebi lɛ kɛbashi be ni afeɔ ehe nii nɛɛ eko. Shika lɛ ji nɔ ko fioo ko kɛkɛ 
kɛtsɔɔ shidaa yɛ nɔ ni efee lɛ he.

3.	 Gbalanii (Tsinsa/dase ‘dowry’): Enɛ nɔ adamɔɔ ni akɛɔ akɛ yoo lɛ ebote gbala 
mli, ni eji shika kɛ Shinapu. Akɛ gbalanii (shika) nɛɛ toɔ akɛni no ji nɔ ni tsɔɔ 
akɛ yoo lɛ ebote gbala mli, ni egbalanii lɛ nɛ. Kɛji aha nɔ fɛɛ nɔ yɛ gbala lɛ he 
ni eshwɛ gbalanii nɛɛ, ni ahako lɛ, gbala lɛ yeko emuu.

4.	 Yinii (Tsir adze ‘bride price’): Yinii nɛɛ ji shika ni nuu lɛ weku kɛhaa yoo lɛ akɛ 
shikatso ni ekɛbaatsu nii. Aheɔ ayeɔ akɛ gbala nyɛɔ eguɔ trukaa, koni kɛji eba 
lɛ nakai lɛ hɔmɔ akaye yoo lɛ. Kɛfata he lɛ, wekui komɛi nyɛɔ boteɔ hefimɔ loo 
nyɔmɔ mli. Kɛji eba lɛ nakai lɛ, weku lɛ kɛ shika nɛɛ woɔ nyɔmɔ lɛ eko loo fɛɛ. 
Eji shika ni da.

5.	 Shabi daa (Akontan-sekan ‘bride’s brother’s price/fee’): Eji shika ni akɛhaa yoo 
lɛ nyɛmi nuu. Yoo lɛ nyɛmi lɛ ji mɔ ni tsɔɔ nɔ ni ebaahe. Jwɛŋmɔ ni yɔɔ enɛ sɛɛ 
ji akɛ, nyɛmi nuu nɛɛ ji mɔ ni buɔ enyɛmi yoo lɛ he kɛjɛɔ hii krokomɛi adɛŋ, 
hewɔ lɛ esa akɛ ena hebuu nii ni baanyɛ aye abua lɛ kɛtsu enitsumɔ nɛɛ, hewɔ 
lɛ nuu lɛ ji mɔni sa ni ehe nɛkɛ nibii nɛɛ.

6.	 Asafo daa (Asafo nsa ‘warriors’ price/fee'): Yoo wu lɛ haa asafobii ni yɔɔ akutso 
ni yoo lɛ yɔɔ mli lɛ hu daa kɛdaa amɛ shi akɛ amɛbu yoo lɛ he kɛshi ekɛlɛ ebahi 
shi nɛɛ. Daa nɛɛ hu tsɔɔ akɛ asafobii lɛ ena akɛ yoo lɛ ena wu ni abaabu ehe 
kɛjɛ hii krokomɛi ahe aha yoo wu lɛ.

Nifeemɔi nɛɛ fɛɛ anaagbee lɛ, atswaa adafi akɛ yoo lɛ ena wu hewɔ lɛ akɛlɛ ewo 
ewu lɛ dɛŋ koni ebu ehe. Afamɔ shaahii mɛi kɛ shaayei mɛi lɛ koni amɛfee ŋaawolɔi 
amɛha mɛi hei ni ebote gbalashihilɛ mli lɛ, koni amɛye amɛbua amɛ yɛ gbalashihilɛ 
lɛ mli. Ayeɔ ŋkpai kɛmuɔ nifeemɔ lɛ naa.

Yoowu lɛ haa eŋa lɛ shika koni ehe nɔ fɛɛ nɔ ni he baahia lɛ koni ebahoo eklɛŋklɛŋ 
niyenii yɛ egbalawe lɛ. Atsɛɔ niyenii nɛɛ akɛ ‘edziban kɛse’ (great feast) or ‘nkwansɛn 
kɛse’ (big pot). Akɛ niyenii nɛɛ yaa yoo wu lɛ tsɛwe lɛ ni atsɛɔ nanemɛi kɛbaa ni 
amɛbayeɔ. Akɛ ayeŋforo lɛ yaa egbalatso shishi nakai gbi lɛ koni eyaje egbala 
gbɛfaa lɛ shishi.

Gbalamlibotemɔ yɛ Dagombabii ateŋ
Gbalamlibotemɔ yɛ Dagombabii ateŋ yɛ Ghana Yiteŋ Kpokpa Anɔ nyiɛɔ gbɛjianɔtoi 
nɛɛ anɔ .

Yootaomɔ (Paɣa laɣibu): Enɛ atsɛɔ lɛ gbalashihilɛ mli tsɔsemɔ ni akɛhaa nuu kɛ 
yoo ni miibote gbalashihilɛ mli lɛ. Kɛji nuu ko kɛɛ yoo ko akɛ ekɛ lɛ baahi shi lɛ, 
ehaa lɛ shika fioo ko da. Kɛji yoo lɛ mɔ shika lɛ mli lɛ, no tsɔɔ akɛ ehe ewo mli. Bei 
komɛi lɛ yoo lɛ mɔɔ shika lɛ mli ni ebiɔ bei koni ekɛjwɛŋ he, no lɛ nuu lɛ baaya 
ekoŋŋ ni eyabi he ni esusu he kɛshi. Fɛɛ lɛ jwɛŋmɔ kɔmɔ bei ni.

Agboshimɔ (Tibili yoobu): Enɛ ji agboshimɔ kɛ nuu lɛ hiɛjiemɔ yɛ yoo lɛ wekumɛi 
awe. Nuu lɛ jwaa gbalashihilɛ wiemɔ lɛ waa ehaa yoo lɛ wekumɛi ni ekɛ ehe tsɔɔ 
amɛ. Egbeleɔ ejwɛŋmɔ ni ehiɛ lɛ ehaa yoo lɛ wekumɛi lɛ.

Hekɛ wekumɛi krokomɛi tsɔɔmɔ (Paɣapulugu): Nuu lɛ kɛ ehe yatsɔɔ wekumɛi 
krokomɛi ni yoo sɛɛbii lɛ batsɔɔ lɛ lɛ, ni efeɔ eyiŋtoo lɛ faŋŋ ehaa amɛ. Wekunyo 
fɛɛ wekunyo ni ebaayaŋa lɛ ekeɔ amɛ shika.

Yoo lɛ baa kɛjɛ efɔlɔi adeŋ (Paɣa suhibu): Nuu lɛ yabaa yoo lɛ kɛjɛɔ efɔlɔi adɛŋ.

Kpɛlɛmɔ (Paɣapini tibur): Yɛ nɛkɛ ŋɛlɛ nɔ lɛ fɔlɔi lɛ kpɛlɛɔ nuu lɛ nibimɔ lɛ nɔ. Yɛ 
ŋɛlɛ nɔ ni ashɛ lɛ fɔlɔi kɛ weku lɛ kpɛlɛɔ nɔ akɛ amɛkɛ yoo lɛ baaha lɛ.

Yoo lɛ laajemɔ (Paɣakpuɣibu): Nuu lɛ nanemɛi yamɔɔ yoo lɛ kɛyahaa nuu lɛ ni yoo 
lɛ fɔlɔi leee he nɔ ko. Amɔɔ yoo lɛ kɛyaa ni eyahiɔ nuu lɛ ŋɔɔ ni efɔlɔi leee he nɔ ko.

Tɛŋmɔ 6.3: Mfoniri ni miitsɔɔ nuu sɛɛ weku ni etee amɛyaabi yoo shi amɛha amɛbi nuu.

Nuu lɛ weku hiɛnyiɛlɔi etee amɛyaabi yoo shi amɛbaha amɛbi nuu
Faikpamɔ (Sandaani tumbu): Gbi ni aju yoo lɛ kɛba lɛ nɔ jetsɛremɔ lɛ, esa akɛ nuu 
lɛ aya ni eyanina yoo lɛ fɔlɔi koni ekɛ faikpamɔ aha amɛ yɛ nɔ ni tee nɔ lɛ he. Nuu 
lɛ kɛ tsɛlɛ baayaha yoo lɛ fɔlɔi yɛ amɛshia lɛ yɛ nɔ ni efee lɛ he..

Gbɛkpamɔ (Saandi niŋbie): He ni ashɛ lɛ, atoɔ be ni akpaa yoo lɛ gbɛ kɛhereɔ lɛ 
kɛbaa nuu lɛ shia lɛ mli.

Tɛŋmɔ 6.4 : Dagomba ayemfro hee ni akpee A newly wedded Dagomba bride.

Nitsumɔ 6.9

1.	 Kɛji okwɛ nootui ni ona momo lɛ, yɛ bo diɛŋtsɛ owiemɔi amli lɛ doomɔ 
gbɛjianɔtoi ni atsɔɔ nɔ yɛ Akan kɛ Ga kusumi nifeemɔi lɛ anɔ.

2.	 Kanemɔ nɔ ni baa nɛɛ koni okɛto gbɛi anɔ ni atsɔɔ atoɔ kusumnaa gbala yɛ 
okutso lɛ mli nɔ lɛ he.

https://www.ashigbey.com/2012/06/18/ewe-marriage-and-ceremonies/.

3.	 Okɛ ohetoo lɛ aha klasi lɛ fɛɛ koni asusu he.

Nitsumɔ 6.10 Srɔtoi kɛ hegbɔyelii ni yɔɔ kusumii ni atoɔ gbala yɛ 
mli lɛ amli.

Asusu he yɛ kui amli, gbɛi anɔ ni atsɔɔ kɛheɔ gbala yɛ Ga kɛ Dangme kusumi lɛ 
amli be mli ni ookwɛ hegbɔyelii kɛ srɔtoi ni yɔɔ mli. Okɛ ohetoo lɛ aha klasi lɛ fɛɛ.

https://www.ashigbey.com/2012/06/18/ewe-marriage-and-ceremonies/

Nitsumɔ 6.11 Kusumnaa gbalamlibotemɔ yɛ Nzema

Kwɛmɔ video nɛɛ yɛ Nzema kusumnaa gbalamlibotemɔ he https://youtu.be/
YlI9v53wzB0

1.	 Nyɛgbaa nuu kɛ yoo ni boteɔ gbalashihilɛ mli lɛ ahesaamɔ nibii lɛ ahe sane.

2.	 Nyɛgbaa yei lɛ agbɛnaa nifeemɔi lɛ ahe sane.

Nitumɔ 6.12

Nyɛsusua sɛɛnamɔi ni yɔɔ nibii ni atu yɛ gbalahemɔ lɛ shishi yɛ oku lɛ mli lɛ he. 
Okɛ ku kroko ni jɛ kusum kroko mli asusu ohetoo lɛ he. Okɛ ohetoo lɛ aha klasi lɛ.

Nitsumɔ 6.13 Mɛi anitsumɔ yɛ gbalanifeemɔ mli

Yɛ mɛi enyɔ akui amli lɛ, kɛ mɛi agba oyiŋtoi yɛ maŋhiɛnyiɛlɔi, onukpai kɛ maŋbii 
ni yɔɔ okutso lɛ mli lɛ ahe yɛ gbalamlibotemɔ gbɛjianɔtoo saji amli. Okɛ klasi lɛ 
asusu osusumɔi lɛ ahe.

Nitsumɔ 6.14

Koni asaa akwɛ nikasemɔ mli ekoŋŋ lɛ, yɛ mɛi enyɔ kui amli lɛ nyɛsusua 
shishinumɔi ni nyɛna yɛ gbalamlibotemɔ gbɛjianɔtoi yɛ nyɛkutso lɛ mli lɛ he, koni 
otsɔɔ gbɛjianɔtoi enumɔ ni ona ni atsɔɔ. Okɛ nibii ni ona lɛ aha ni akɛto hetoi 
krokomɛi ni jɛ kui krokomɛi ni jɛ kusumi krokomɛi amli lɛ anɔ lɛ he.

Nitsumɔ 6.15

Yɛ kui amli lɛ, nyɛkwɛa video lɛ koni nyɛsusu nibii ni nyɛna yɛ mli lɛ he https://
youtu.be/WQOjjxc_e4g koni nyɛkwɛ hesaamɔ lɛ, atade loo mama ni amɛbu, 
gbɛjianɔtoo ni afee kɛ gbalamlibotemɔ gbɛjianɔtoo lɛ diɛŋtsɛ. Okɛ kusumnaa nɔ 
lɛ ato ŋmɛnɛŋmɛnɛ gbalamlibotemɔ gbɛjianɔtoo lɛ he. Okɛ ohetoo lɛ aha klasi lɛ.

https://youtu.be/YlI9v53wzB0
https://youtu.be/YlI9v53wzB0
https://youtu.be/WQOjjxc_e4g
https://youtu.be/WQOjjxc_e4g

GBALAMLIBOTEMƆ KƐ BƆNI EYAA LƐ 
ŊMƐNƐŊMƐNƐ
Ŋmɛnɛŋmɛnɛ gbalamlibotemɔ gbɛjianɔtoo lɛ esa kusumnaa gbɛjianɔtoi lɛ fɛɛ ahe 
yɛ kui srɔtoi lɛ amli yɛ Ghana. Esa kusumi lɛ ahe yɛ gbɛ gbonyo kɛ gbɛ kpakpai fɛɛ 
anɔ. Gbɛi anɔ ni esa gbalamlibotemɔ kusumi lɛ ahe yɛ lɛ ekomɛi nɛ:

Sukuuyaa: Sukuuyaa ni efa yɛ yei agbɛfaŋ titri esa gbalamlibotemɔ gbɛjianɔtoo 
he jogbaŋŋ. Sukuuyaa ewo yei ahewalɛ ni eha amɛhalaa nifeemɔi ni baaye abua 
amɛgbalamlibotemɔ gbɛjianɔtoi lɛ. Amɛkɔɔ jwɛŋmɔi yɛ nɔ ni amɛtaoɔ ni afee aha 
amɛ he yɛ amɛgbalanifeemɔi lɛ amli ni amɛ amɛtsɔɔ bɔ ni sa akɛ shihilɛ lɛ aya lɛ 
aha amɛ kɛ nɔ ni afee aha amɛ.

Adesai ahegbɛi kɛ yei ni kɛ hii miishi kɔŋ: Nilee ni efa kɛ nɔ ni efe nɔ bɔ ni akɛtsuɔ 
nii ahaa lɛ kɛ tsakemɔi eba kusumnaa gbalamlibotemɔ nifeemɔi amli. Enɛ eha bulɛ 
ni akɛhaa yei etee ŋwɛi ni amɛna hegbɛi yɛ kusumnaa gbɛhei ni tsutsu lɛ ebɛ lɛ 
nakai. Amɛyeɔ gboshi nii kɛ gbɛhei ni yei ehiɛɛɛ yɛ kusumi komɛi amli.
1.	 Jamɔi amli hewalɛwoo: Jamɔ nifeemɔi kɛ Kristo kɛ Islam jamɔ ni efa lɛ ewo 

mɛi pii ahewalɛ kɛte shi amɛshi kusumnaa gbalamli nifeemɔi komɛi. Jamɔi eha 
agba gbɛi hee aha kusumnaa nifeemɔi ni akɛmiifutu kusumnaa nifeemɔi.

2.	 Shika he ŋaatsɔɔ kɛ shikanamɔ: Shika hewalɛnamɔ kɛtsɔ ŋaatsɔɔ gbɛi anɔ kɛ 
hegbɛi ni mɛi ena hewɔlɛ, mɛi ena shika hewalɛ ni amɛ diɛŋtsɛ amɛyeɔ amɛhe 
nɔ, hewɔ lɛ amɛ ni amɛtsɔɔ mɛi ni amɛkɛbaahi shi kɛ bɔ ni amɛbaaba amɛjeŋ 
amɛha.

3.	 Akrowai amlishimɔ kɛ maji wuji amliyaa: Kɛtsɔ shimɔ kɛmaji wuji amliyaa eha 
mɛi ahiŋmɛi egbele yɛ nibii srɔtoi kɛ nifeemɔi amli. Enɛ eha kusumi srɔtoi lɛ 
efutu ni nibii etsake.

4.	 Soshia midia kɛ tsɔji amli nilee: Nɔyaa ni etee hiɛ kɛ nilee hewɔ lɛ mɛi kɛ mɛi 
naa sharamɔ yɛ he fɛɛ he be fɛɛ be (nyɔŋteŋ yɛ soshia midia) Enɛ eha tsakemɔi 
eba mɔ kɛ mɔ sharamɔ mli. Sharamɔ etsake, ŋaawoo efa kɛ gbalashihilɛ mli 
nifeemɔi hu etsake.

5.	 Gbɛfaa kɛyaa majiasɛɛ: Mɛi ni faa gbɛ kɛjɛɔ maji amli kɛyaa maji amli, kɛjɛɔ 
maŋtiaseŋ kɛyaa maŋtiaseŋ, kɛ jaku maji amli kɛyaa jaku maji krokomɛi amli. 
Enɛ eha wɔkɔlɔ subaŋi kɛ jeŋbai ni kɛ wɔkusumii lɛ eyaa tamɔ gbalashihilɛ mli 
nifeemɔi.

6.	 Mlai ahiɛtsakemɔ: Mlatsakemɔi kɛ mlai ahiɛtsakemɔ tamɔ mlanaa 
gbalamlibotemɔ mla ni ahe awo mli lɛ, kusumnaa gbalamlibotemɔ ni etee 
Ghana mlawoji amli lɛ etsake gbalamlibotemɔ gbɛjianɔtoo lɛ

7.	 Kusumi ahe nilee kɛ jeŋjeŋ nifeemɔi: Jeŋjeŋnilee kɛ kusumi feemɔi ahe susumɔi 
kɛ nilee yeɔ buaa kɛhalaa nilee amli ni akɛtsuɔ nii, ni no kɛ tsakemɔi babaoo 
eba wɔkusumi lɛ amli ni kusumnaa gbalamlibotemɔ fata he lɛ. Eye ebua nibii 
pii yɛ gbɛi kpakpai kɛ gbohii fɛɛ mli.

8.	 Yinɔi amli tsakemɔi: Yinɔi baa ni yinɔi yaa. Yinɔi ni baa fɛɛ yɛ nibii ni amɛsumɔɔ 
kɛ nibii ni amɛheɔ amɛyeɔ. Yinɔi amli tsakemɔi tsilɛɔ loo tsakeɔ suɔmɔnaa 
nibii kɛ nibii ni aheɔ ayeɔ lɛ, ni ehaa ehee gbɛ. Enɛ hu ebote gbalamlibotemɔ 
gbɛjianɔtoo lɛ mli, ni ekɛ tsakemɔi pii eba ni ekomɛi hi shi ekomɛi hu ehiii. 
Gbalashihilɛ haa anaa yinɔbii lɛ ahemɔkɛyeli kɛ nibii ni amɛmii shɛɔ he.

Mfoniri 6.5 : Mfoniri ni miitsɔɔ yoo kɛ nuu yɛ ŋmɛnɛŋmɛnɛ gbalafii mli.

Nitsumɔ 6.16 Ŋmɛnɛŋmɛnɛ gbalamlibotemɔ nifeemɔ

Kaselɔi ashwɛ gbalamlibotemɔ nifeemɔ ko yɛ mɛi enumɔ loo ekpaa akui amli yɛ 
klasi lɛ. Klasi muu lɛ fɛɛ awie onukpai lɛ anifeemɔi lɛ ahe, yei kɛ mɛi ni boteɔ gbala 
lɛ mli lɛ ahe. Nyɛgbaa naagbai ni yɔɔ kusumnaa gbalamlibotemɔ gbɛjianɔtoo lɛ he 
koni amɛwo ŋaa ni kɛ tsabaa baaba

Gbɛi anɔ ni abaatsɔ kɛtao tsabaa aha ŋmɛnɛŋmɛnɛ naagbai ni baa 
gbalamlibotemɔ gbɛjianɔtoo mli lɛ.

Kusumnaa susumɔ kpakpa ni mli kwɔ ni baanyɛ aye abua he miihia ni akɛmɔmɔ 
ŋmɛnɛŋmɛnɛ gbalamlibotemɔ naagbai nɛɛ anaa– koni anyɛ ana tsabaa ni baanyɛ 
amɔ naagbai lɛ anaa lɛ nyɛhaa wɔkwɛa nibii ni baa nɛɛ koni wɔtsu he nii.

1.	 Kusum nifeemɔi ahiɛtsiɛmɔ: Ehe miihia akɛ atsiɛ kusum nifeemɔi, nibii kpakpai, 
hemɔkɛyelii ni woɔ wekui kɛ akutsei amli sharamɔi ahewalɛ, kɛ yelikɛbuamɔ 
atsiɛ kusumi ahiɛ koni atswa he adafi ni akɛtsu nii. Akutsei lɛ awo emli bii lɛ 
ahewalɛ koni amɛnya kusum nifeemɔi lɛ ahe ni amɛkɛ amɛhe awo gbalanifeemɔi 
lɛ amli.

2.	 Abu aŋkroaŋkro tsuishwee nibii: Akatswa ŋkroaŋkro tswuishwee nibii ashwie 
shi moŋ akɛ bulɛ aha amɛ koni awo amɛ hewalɛ yɛ amɛkusum nifeemɔi lɛ amli 
ni amɛnya amɛgboshi nibii lɛ ahe.

3.	 Yinɔi ni baa ni amɛyaa lɛ kɛ sanegbaa: Tsɛmɛi loo onukpai kɛ yinɔbii ni baa 
lɛ ana sanegbaa koni amɛwie nilee amɛwo yinɔbii ni baa lɛ ayitsei amli, 
amɛtao tsabaa amɛha naagbai, ni amɛna yinɔi ni baa lɛ atsuishwee nibii yɛ 
gbalamlibotemɔ nifeemɔi amli. Enɛ baaye abua yinɔbii nɛɛ koni amɛkayiu 
amɛhe kwraa kɛjɛ kusum nifeemɔi ahe. Nɛkɛ sanegbaa kɛ sharamɔi nɛɛ baaye 
abua yinɔbii nɛɛ ni amɛkɛ bulɛ aha kusum gboshinii ni niimɛi lɛ eshi eha 
wɔ lɛ, ni wɔtao tsabaa wɔha ŋmɛnɛŋmɛnɛ haomɔi ni teɔ shi shiɔ kusumnaa 
gbalamlibotemɔ gbɛjianɔtoi kɛ nifeemɔi lɛ. Abaanyɛ atsɛ kusumi anaabuamɔ 
gbɛjianɔtoo kɛkase nii koni ana nibii kpakpai ni yɔɔ kusumi srɔtoi lɛ amli kɛye 
abua shishinumɔ ni kɛ kusumnaa gbalashihilɛ kpakpai baaba.

4.	 Nikasemɔ kɛ hewalɛwoo: Ehe ehia akɛ awo yinɔbii lɛ ahewalɛ kɛtsɔ tsɔsemɔi 
anɔ kɛnu kusumi ashishi ni amɛkɛ bulɛ aha emli nibii kpakpai lɛ ni amɛkɛtsu 
nii. Ehe miihia hu akɛ kusumnaa nifeemɔi ahe shi yɛ ŋmɛnɛŋmɛnɛ nifeemɔi 
amli yɛ akutsei lɛ amli koni abaa amɛkusumi lɛ ayi.

5.	 Sharamɔi amli haomɔi kɛ hefimɔ: Atao tsabaa aha shika hefimɔi gbɛjianɔtoi 
kɛ soshia midia nɔ ŋaawoo gbohii ni boteɔ gbalashihilɛi amli lɛ jogbaŋŋ. Ehe 
miihia hu akɛ ana tsabaa aha naagbai ni fiteɔ gbalashihilɛi lɛ.

Nitsumɔ 6.17 Nibii kpakpai ni jɛɔ ŋmɛnɛŋmɛnɛ gbɛjianɔtoi lɛ amli 
kɛbaa

Yɛ kui amli lɛ, nyɛgbalaa otii etɛ ni yeɔ bua kusumnaa gbalashihilɛi. Nyɛkɛ ku 
kroko asusua nyɛhetoo lɛ he

Nitsumɔ 6.18 Gbalashihilɛ gbɛjianɔtoo lɛ kuramɔ

Yɛ mɛi enyɔnyɔɔnyɔ akui amli lɛ, nyɛsusua gbɛi etɛ nɔ ni abaanyɛ atsɔ kɛkura 
kusum nifeemɔi. Nyɛkɛ nyɛhetoo lɛ ahaa klasi lɛ fɛɛ ni amɛsusu he.

Nitsumɔ 6.19 Gbalashihilɛ gbɛjianɔtoo hiɛtsakemɔ

Yɛ kui amli lɛ, nyɛsusua gbɛi etɛ anɔ ni abaanyɛ atsɔ kɛtsake kusumnaa 
gbalamlibotemɔ gbɛjianɔtoo gbohii lɛ ahiɛ koni oha jwɛŋmɔi ahewɔ ni otsakeɔ 
hiɛ lɛ.

Nitsumɔ 6.20 Ŋmɛnɛŋmɛnɛ gbalashihilɛ gbɛjianɔtoo kɛ adesai 
ahegbɛi

Yɛ kui amli lɛ, nyɛsusua kusumnaa gbalashihilɛ, ŋmɛnɛŋmɛnɛ mlai kɛ adesai 
ahegbɛi nifeemɔi lɛ ahe. Ku fɛɛ ku kɛ ehetoo lɛ abaha klasi lɛ ni amɛsusu he..

EXTENDED READING
•	 Kwɔɛmɔ video nɛɛ kɛtao kusumnaa nifeemɔi ahe nilee https://youtu.be/5pmEDELq4wA
•	 Koni otao nilee yɛ kusumi ahe lɛ nyɛɛ gbɛtɔɔmɔ nɛɛ nɔ https://adanwomase.com/

marriage-in-ghana/
•	 https://weddors.com/traditional-marriage-in-ghana/

•	 Nyɛɛ gbɛtsɔɔmɔ nɛɛ nɔ kɛtao gbalamlibotemɔ nifeemɔi ahe nilee: https://weddors.com/
ghanaian-traditional-wedding-marriage-list-customs-traditions/

•	 Nyɛɛ gbɛtsɔɔmɔ nɛɛ nɔ kɛkane gbalamlibotemɔ kusumi ahe nii
•	 https://greenviewsresidential.com/traditional-marriage-in-ghana/#:~:text=The%20

couple%20will%20exchange%20vows,of%20Ghanaian%20foods%20and%20drinks.
•	 Nyɛɛ gbɛtsɔɔmɔ nɛɛ nɔ kɛkane Akan gbalamlibotemɔ nifeemɔi ahe nii https://derorashop.

com/the-asante-marriage-list/.
•	 Kwɛmɔ Gamɛi avidio ni yɔɔ gbalamlibotemɔ nɔ lɛ kɛtao nilee https://youtu.be/

UtlyHjnGQA8
•	 Koni okane nii yɛ Dagombabii agbalamlibotemɔ gbɛjianɔtoo he lɛ nyɛɛ nɔ ni baa nɛɛ nɔ 

https://dagbonkingdom.com/dagomba-marriage/
•	 Koni okane nii yɛ gbalamlibotemɔ he yɛ Ghana lɛ nyɛɛ nɔ ni baa nɛɛ nɔ https://www.

modernghana.com/lifestyle/10414/4-ways-traditional-marriage-ceremony-in-ghana-
has-totally-ch.html

https://adanwomase.com/marriage-in-ghana/
https://adanwomase.com/marriage-in-ghana/
https://weddors.com/traditional-marriage-in-ghana/
https://weddors.com/ghanaian-traditional-wedding-marriage-list-customs-traditions/
https://weddors.com/ghanaian-traditional-wedding-marriage-list-customs-traditions/
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://derorashop.com/the-asante-marriage-list/
https://derorashop.com/the-asante-marriage-list/
https://youtu.be/UtlyHjnGQA8
https://youtu.be/UtlyHjnGQA8
https://dagbonkingdom.com/dagomba-marriage/
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html

1.	 Te onuɔ gbalashihilɛ shishi tɛŋŋ? Gbalamɔ mli kɛ bo diɛŋtsɛ owiemɔi.
2.	 Gbalamɔ kusumnaa gbalamlibotemɔ gbɛjianɔtoo lɛ mli otsɔɔ yɛ bo diɛŋtsɛ 

owiemɔ mli.
3.	 Ŋmalamɔ gbala henɔi etɛ ni ole yɛ Ghana koni ogbala enyɔ mli.
4.	 Ŋmaa ni ogbala sɛɛnamɔi ejwɛ ni yɔɔ gbalashihilɛ he.
5.	 Mɛɛ sɛɛnamɔi yɔɔ shikpamɔ dani aboteɔ gbala mli lɛ he?
6.	 Tsɔɔmɔ srɔto kome ni yɔɔ Islam gbala gbɛjianɔtoo kɛ kusumnaa gbala 

gbɛjianɔtoo mli.
7.	 Ŋmaa gbɛjianɔtoo enyɔ ni yɔɔ Dagombabii agbala gbɛjianɔtoo lɛ mli.

a.	 Ŋmaa nibii enyɔ ni atuɔ yɛ Fantemɛi agbalahemɔ shishi.
b.	 Tsɔɔmɔ sɛɛnamɔ ni yɔɔ nibii ni nuu lɛ sɛɛbii lɛ tu lɛ he.

8.	 Gbalamɔ nibii ni baa nɛɛ amli:
a.	 Musunɔtswaa (Betrothal).
b.	 Yoohewiemɔ
c.	 Tamboba

9.	 Ŋmaa koni ogbala hegbɔyeli nibii enyɔ kɛ srɔtoi enyɔ ni ona yɛ Ga kɛ Fante 
gbalamlibotemɔ gbɛjianɔtoi lɛ amli.

10.	Tsɔɔmɔ ŋmɛnɛŋmɛnɛ nibii enumɔ ni boteɔ gbalashihilɛ gbɛjianɔtoo mli.
11.	Yɛ osusumɔ naa lɛ, gbalamɔ nibii ni oŋma yɛ sanebimɔ11 lɛ mli etɛ mli ni 

saa kusumnaa gbalamlibotemɔ he bei nɛɛ amli, yɛ gbɛ gbonyo nɔ.
12.	Gbalamɔ gbɛi enyɔ ni obaatsɔ nɔ kɛmɔ ŋmɛnɛŋmɛnɛ nifeemɔi ni gbaa 

gbalamlibotemɔ naa lɛ.
13.	Gbalamɔ nibii enumɔ ni he hiaa yɛ gbalanifeemɔ mli yɛ okusum lɛ mli.

MAŊKURAMƆ
Jeŋnifeemɔi Kɛ Kusumnaa Maŋkuramɔ

HIƐGBELEMƆ
Mlijaa nɛɛ tsaa wekutɔkpaa nilee lɛ kɛ kusumnaa maŋkuramɔ gbjianɔtoo ni nyɛbɔi 
he nikasemɔ yɛ klɛŋklɛŋ afi lɛ nɔ lɛ nɔ. Mlijaa nɛɛ haa bo hegbɛ kroko koni obote 
wekutɔkpai krokomɛi lɛ ahe nilee lɛ mli kɛ kusumnaa maŋkuramɔ gbɛjianɔtoi 
lɛ amli. No sɛɛ lɛ koni okɛto jakui krokomɛi anɔ lɛ he yɛ Ghana. Nyɛbaakwɛ 
wekutɔkpaa gbɛjianɔtoi ni yɔɔ jakui krokomɛi lɛ amli lɛ, atao amɛhe sɛɛnamɔi, 
koni opɛi kusumi srɔtoi lɛ amli, akwɛ hei ni kɛ onɔ lɛ yeɔ hegbɔ kɛ hei ni anaa 
srɔtoi yɛ. Nilee ni obaana yɛ wekutɔkpaa gbɛjianɔtoo kɛ kusumnaa maŋkurmɔ 
mli. Egbeleɔ ojwɛŋmɔ mli koni onyɛ onya kusum nifeemɔi ahe ni okase he nii kɛ 
nilee krokomɛi tamɔ jamɔi srɔtoi ahe nikasemɔ kɛ Ghana wiemɔi kɛ ablema saji lɛ 
akasemɔ. Nilee ni obaana lɛ baaye abua wekutɔkpaa kɛ jeŋnifeemɔi ahe nikasemɔ 
yɛ kui srɔtoi akusumi amli.

SUSUMƆ OTII

Wekutɔkpaiaa ji ku ni atse ni da fe fɛɛ yɛ jaku ko mli. Tɔkpai titri fɛɛ yɛ okadi loo kooloo 
ni damɔ shi ha lɛ akɛ klakooloo. Efɔɔ kaa akɛ maŋtsɛnukpa ji wekutɔkpaa lɛ hiɛnyiɛlɔ ni 
kpokpa bibii kɛ maji anɔ maŋtsɛmɛi lɛ ji akutsei ahiɛnyiɛlɔi. Ni maŋtsɛwolɔi lɛ ji mɛi ni 
woɔ ni amɛkpaa.

WEKUTƆKPAI ASHIKAMƆ
Shishijee nitsumɔ
Nyɛkɛ sanebimɔi nɛɛ ahetoohamɔ lɛ atswiaa nikasemɔ ni ho lɛ nɔ;

a)	 Nyɛtsɔa gbala henɔi srɔtoi etɛ ni yɔɔ Ghana lɛ.
b)	 Nyɛtsɔa gbɛ kome nɔ ni abaanyɛ atsɔ kɛhe kusumnaa gbala ko awo mli.
c)	 Mɛni ha sa akɛ ayemforowu aha eŋa nyɛmi nuu ko shika yɛ kusumnaa 

gbalashihilɛ gbɛjianɔtoo mli?
d)	 Nyɛtsɔa ŋmɛnɛŋmɛnɛ nifeemɔi ejwɛ ni kɛ tsakemɔi eba kusumnaa gbalashihilɛ 

gbɛjianɔtoi amli.

Sanebimɔi ni gbalaa susumɔ:
Yɛ nyɛkui amli kɛ nɔ ni nyɛkase kɛjɛ klɛŋklɛŋ afi lɛ nɔ lɛ, nyɛŋmalaa nɔ ni ji 
wekutɔkpaa koni nyɛkɛ nyɛhetoo lɛ ayahaa ku kroko yɛ klasi lɛ.

Obaana shishinumɔi kɛ niŋmaa srɔtoi tamɔ nibii ni baa nɛɛ:
Wekutɔkpaa ji gbɛi ni akɛhaa wekui srɔtoi ni abua amɛnaa awo ku wulu ko mli 
yɛ akutso, maŋ loo jaku ko mli, ni jɛ la kome mli, kɛ blema nii kome mli. Enyɛɔ 
ebaa lɛ akɛ ayeɔ tsɛsɛɛ nii loo nyɛsɛɛ nii ni amɛnyɛɔ amɛhiɛɔ gbɛi pɔtɛɛ kome. 
Wekutɔkpaa ji ku wulu ni da fe kui fɛɛ yɛ akutso loo jaku ko mli. Wekutɔkpai nyɛɔ 
feɔ wiemɔ ko mli bii ni anyɛɔ anaa wekui srɔtoi yɛ mli.

Anaa wekutɔkpai srɔtoi yɛ Afrika akutsei tamɔ Ghana mli. Blema saji tsɔɔ akɛ 
wekutɔkpai yɛ je lɛ mli hei pii.

Sui ni yɔɔ tɔkpai ahe
Sui otii ni yɔɔ tɔkpai ahe lɛ ekomɛi nɛ :

1.	 Blema tsɛ kome: Tɔkpaa mlibii fɛɛ tsɔɔ amɛsɛɛgbɛ kɛyaninaa blema tsɛ kome ni 
mɔ fɛɛ mɔ jɛ emli.

2.	 Nɔ ni feɔ mɔ ko tɔkpaa mli nyo: Tɔkpaa mlibii lɛ jɛ la kome mli, gbala loo ni aŋɔ 
mɔ ko.

3.	 Okadi ni yɔɔ tɔkpaa mli bii ahe: kuŋbii hiɛɔ gbɛi kome, okadi loo kusum kome.
4.	 Henaabuamɔ: Tɔkpaa yɛ sharamɔ ko kɛ henumɔ mumɔ ni gbalaa amɛ kɛbuaa 

amɛhe naa.
5.	 Nɔyeli gbɛjianɔtoo: Tɔkpaa yɛ hiɛnyiɛlɔi, onukpai, loo majiatsɛmɛi ni kudɔɔ 

susumɔi kɛ nifeemɔi,
6.	 Amɛyɛ ŋamɔi kɛ nɔheremɔ, amɛklɛŋklɛŋ fɔmɔbii, nyɛmimɛi hii kɛ yei.
7.	 Shikaheŋaatsɔɔ mli ekomefeemɔ: Tɔkpai jaraa japadei tamɔ shikpɔŋ kɛ 

ekrokomɛi.
8.	 Nifeemɔi kɛ kusumi: Tɔkpai yɛ aŋkroaŋkro nifeemɔi tamɔ hetsuumɔ, 

gbalamlibotemɔ, yarafeemɔi kɛ afiyelii. .

Tɔkpaa lɛ nibii ni he hiaa feemɔ:
Tɔkpaa gbɛjianɔtoo ji ebɔɔ mɔdɛŋ yɛ kusumi srɔtoi pii amli kɛjɛ blema ni ekomɛi nɛ:

1.	 Sharamɔ ku: Tɔkpaa toɔ gbɛjianɔ kɛha kui bibii ni hiɛ jwɛŋmɔ kome kɛ tsuishwee 
kome tsemɔ, ni abaanyɛ akura koni amɛye amɛbua amɛhe.

2.	  Sharamɔ ni ka tɔkpaa mli bii ateŋ: Tɔkpaa lɛ maa sharamɔ ni yɔɔ wekumɛi ateŋ lɛ 
nɔ mi ni ebi koni amɛnu he amɛha amɛhe, aye nyɛmi anɔkwale koni amɛye amɛbua 
amɛhe.

3.	 Koni ale he: Tɔkpaa lɛ haa aleɔ emli bii lɛ fɛɛ kɛtsɔ adafitswaa nɔ, ni ajieɔ mɛi akpo 
atsɔɔ ku lɛ fɛɛ tamɔ akɛ tɔkpaa mli nyo, ejɛ ku lɛ mli ni efata ku lɛ he.

4.	 Ekomefeemɔ kɛ yelikɛbuamɔ: Tɔkpaa woɔ eku lɛ mli bii ekaa kɛfee ekome koni aye 
abua he, awa mɛi ni ehia amɛ, okwaafoi, mɛi ni miibi hefamɔ kɛ mɛi ni ena saji hu.

5.	 Sanekuramɔ: Tɔkpaa yɛ lɛ diɛŋtsɛ egbɛi ni etsɔɔ nɔ kɛkuraa saji ni toiŋjɔlɛ baa.

6.	 Kusumi anaabuamɔ kɛtoo: Tɔkpaa yeɔ buaa kɛbaa kusumi kɛ nifeemɔi lɛ ayi ni 
amɛkɛhaa yinɔi ni baa lɛ.

7.	  Kuramɔ ku: Yɛ maji kɛ sharamɔ kui komɛi amli lɛ, kuramɔ kui jeɔ shishi kɛjɛɔ tɔkpa 
onukpai ni yɔɔ lɛ amli, amɛ ni amɛyɔɔ hewalɛ kɛ naajɔlɛ wiemɔ ni akɛmɔmɔɔ mɛi 
ajwɛŋmɔ.

8.	 Shika he ŋaatsɔɔ mli ekomefeemɔ: Tɔkpai yeɔ buaa ekomefeemɔ yɛ nibii tamɔ shika 
naabuamɔ loo ejaa, jarayeli kɛ nitsulɔi anaabuamɔ kɛtsu nɔ ko pɔtɛɛ ko.

9.	 Hiɛyaa: Tɔkpaa lɛ nyɛɔ feɔ gbɛjianɔtoo haa ehiɛnyiɛlɔi lɛ kɛye abua amɛnɔyaa.

10.	Henumɔ akɛ oshi nɔ: Tɔkpaa haa mɛi nuɔ he akɛ amɛhu amɛshi nɔ, ni ehaa amɛnaa 
tɔkpaa lɛ dalɛ akɛ eda fe aŋkroaŋkro ni yɔɔ mli, hewɔ lɛ mɔ fɛɛ mɔ kɛ ehewalɛ woɔ 
tɔkpaa lɛ shishi, ni amɛnaa amɛhe akɛ amɛ hu amɛfata he.

11.	Wekutɔkpai gbɛjianɔtoo nɛɛ ba afii babaoo nɛ, ni anaa sɛɛnamɔi ni yɔɔ he yɛ bei nɛɛ 
amli fɛɛ. Fɛɛ sɛɛ lɛ enibii kpakpai ni efeɔ yɛ akutsei lɛ amli lɛ, hwanejee ko bɛ he.

Hiɛtsakemɔi srɔtoi etee nɔ yɛ wekutɔkpaia gbɛjianɔtoo lɛ mli ni ehe sɛɛnamɔi lɛ 
srɔtoi yɛ kusumi srɔtoi lɛ amli. Fɛɛ sɛɛ lɛ, ehe sɛɛnamɔi yɛ kui, akutsei kɛ wekui 
amli lɛ, nakai nɔŋŋ.

Wekutɔkpaii ashijweremɔ
Anlo/Aŋlɔ, Avenor, Ave, Tongu, Agave kɛ Mafi bii tsɛɔ tɔkpaa akɛ hlɔ ̃shi Ewedome 
ni ji Ho, Adaklu, Kpando, Hohoe, Peki kɛ Ve gbɛ bii tsɛɔ lɛ sã.

Wekutɔkpai 15 yɛ Anlo, 13 yɛ Avenor ni 9 yɛ Agave, kɛfata he lɛ eko fɛɛ eko yɛ 
eklakooloo. Fante hiɛ wekutɔkpaii 8 ni Ashante hiɛ 8.

Wekutɔkpaii kɛ amɛklakooloi
Nɔkwɛmɔ nibii ni aha nɛɛ lɛ, kui komɛi anɔ ni. Tsɔɔlɔi akwɛ he ni amɛyɔɔ lɛ kɛ Weku 
Tɔkpaa ni yɔɔ mli lɛ, koni amɛtao gbɛi ni yɔɔ jɛmɛ kɛ tɔkpaa lɛ kla kooloo yɛ wiemɔ ni 
amɛkaseɔ lɛ mli

Nɔkwɛmɔ nibii ni aha nɛɛ lɛ, kui komɛi anɔ ni. Tsɔɔlɔi akwɛ he ni amɛyɔɔ lɛ kɛ Wekutɔkpai 
ni yɔɔ mli lɛ, koni amɛtao gbɛi ni yɔɔ jɛmɛ kɛ tɔkpaa lɛ kla kooloo yɛ wiemɔ ni amɛkaseɔ 
lɛ mli

Akan bii yɛ Tɔkpai kpaanyɔ kɛ amɛkla kooloi.

Table 7.1: Weku Tɔkpai komɛi kɛ amɛkla kooloi

Ku/wiemɔ Tɔkpaa gbɛi Klakooloo

 Ewe Bamee Tɔkpaa Alĕ ‘gwantɛŋ’

Likε Tɔkpaa

Lӑƒe Tɔkpaa Ve ‘Abisamkoto

Adzᴐvia Tɔkpaa Adzᴐvia ‘Etamɔ Didɛi’

 Ewe Ɣetsoƒe Tɔkpaa Alĕ ‘gwantɛŋ’

Amlada Tɔkpaa Atsutsrᴐe ‘Aflimata’

Ʋiƒεme Tɔkpaa Klo, ‘Akpokplonto’

Agave Tɔkpaa tsiӑ, ‘atia’

Dzevie Tɔkpaa Kp˜ɔ ‘mlaŋtswi’

Amε Tɔkpaa Avu ‘gbee’

Klevie Tɔkpaa Se ‘yɔɔ’

Bate Tɔkpaa  Kp˜ɔ, ‘mlaŋtswi’

Tsiame Tɔkpaa Atsiӑ, ‘atia’

Tovie Tɔkpaa To ‘buffalo

Blu Tɔkpaa Klo ‘akpokplonto’

Asante

Asakyiri Tɔkpaa Vulture ‘akpaŋa’

Oyoko Tɔkpaa Hawk ‘akroma’

Agona Tɔkpaa Parrot ‘akoo’

Asona Tɔkpaa onufu/kwaakwaalabite

Aduana Tɔkpaa gbee

 Biretuo Tɔkpaa Kootsɛ

Ekoᴐna Tɔkpaa Buffalo

Asenee Tɔkpaa Bat ‘ampaŋ’

Mfantse Adwenadze Tɔkpaa Eburowtuw ‘okpo’

Aboradze Tɔkpaa  Borԑdze

Nsᴐna Tɔkpaa osɔ

Anᴐna Tɔkpaa Ekoo ‘akoo’

Mfantse Twidan Tɔkpaa Twi(sebᴐ)

 Ntwea Tɔkpaa Ͻtwea(bᴐdᴐm) ‘gbee’

Mamprusi Nayiri Tɔkpaa Crocodile ‘baa’

Tensung Tɔkpaa Leopard ‘mlaŋtwi’

Kunguri c Tɔkpaa  ‘abisamkoto’

Gonja (Savanna) Mankpan Tɔkpaa Jata

Kpembewura Tɔkpaa baa’

Bolewura Tɔkpaa Elephant shwuɔ

Fafra (Gurunsi) Nabdam Tɔkpaa Dog ‘gbee’

Tongo Tɔkpaa Python ‘jeŋ’

Bolga Tɔkpaa Crocodile ‘baa’

Kusasi (Bawku) Bawku Tɔkpaa Crocodile ‘baa’

Zebila Tɔkpaa Tortoise ‘akpokplonto’

Ga Mashie Asεrε Tɔkpaa Gbee

Sempe Tɔkpaa Jata

Gbese Tɔkpaa Jata

Ngleshi Alata Tɔkpaa Too gwantɛŋŋ

Akuŋmadzi Tɔkpaa Akpaŋa

Otublohum Tɔkpaa Ekaosɛɛkɔ (Denkyiriafa)

Abola Tɔkpaa Sɛi/fɔbitɛi

Tɔkpaa komɛi aklakooloi ahe mfoniri i;

                                                     

Figure 7.1: Abisaŋkoto - Lafe Tɔkpaa (Ewe)                                     Figure 7.2: Akroma- Oyoko 

Tɔkpaa

 
Tɛŋmɔ 7.3: Atia – Agave kɛ Tsiame Tɔkpaa.

Nitsumɔ 7.1 Nilee ni yɔɔ wekutɔkpai ahe

Nyɛsusua nɔ ni ji wekutɔkpaa he. Nyɛsusua emli gbɛjianɔtoi, gbɛnaa nifeemɔi kɛ 
hei ni ana amɛ kɛjɛ lɛ ahe, knkn. Okɛ klasi lɛ asusu oyiŋtoi lɛ ahe koni oŋɔ mɛi anɔ 
lɛ ofata onɔ lɛ he.

Nitsumɔ 7.2 Okɛ wekutɔkpai lɛ atotoi he

1.	 Ŋmaa wekutɔkpai enumɔ kɛ amɛklakooloi ni yɔɔ okutso lɛ mli koni oŋma 
wekutɔkpai etɛ ni jɛ wiemɔkui krokomɛi enyɔ amli.

2.	 Okɛ onanemɛi klasibii lɛ agbaa he sane koni nyɛkwɛ srɔtoi kɛ hegbɔyeli ni yɔɔ 
nyɛhetoi lɛ amli.

Nitsumɔ 7.3 Wekutɔkpai he sɛɛnamɔi

Yɛ kui amli lɛ, nyɛŋmaa gbɛnaa nifeemɔi etɛ ni wekutɔkpai tsuɔ yɛ akutso lɛ 
nifeemɔi amli koni nyɛgbaa he sane.

Nitsumɔ 7.4 Wekutɔkpa nitsumɔi

Yɛ mɛi enyɔ akui amli lɛ, nyɛsusua nibii etɛ ni oweku lɛ eŋmɛɛɛ gbɛ akɛ afee (aahi) 
kɛ nibii ni ekɛbaa onɔ.

Nitsumɔ 7.5

Nyɛbotea wekutɔkpai amli koni nyɛhalaa emli etɛ kɛ amɛklakooloi ni osumɔɔ. 
Kwɛmɔ amɛhesaamɔi, sinii ni tɔkpaa mli bii miigbala amɛkusumi amli kɛmiitsɔɔ 
koni okɛ amɛ agba sane kɛtao amɛninamɔ yɛ nifeemɔi lɛ ahe.

Nitsumɔ 7.6 Nibii ni wekutɔkpa tsuɔ

Awo bo wekutɔkpaa yitso. Tsɔɔmɔ nibii etɛ ni obaafee kɛkwɛ akɛ toiŋjɔlɛ ahi ku 
mli bii lɛ amli. Okɛ klasi bii lɛ asusua he.

KUSUMNAA MAŊKURAMƆ GBƐJIANƆTOO
Kusumnaa maŋkuramɔ gbɛjianɔtoo lɛ ji nɔyeli nɔkwɔlɛi ni yɔɔ kusumnaa 
maŋkuramɔ gbɛjianɔtoo ko mli koni ana mɔ fɛɛ mɔ yelihe kɛ hewalɛ yɛ akutso, 
nitsumɔ, amralofoi agbɛjianɔtoo loo kui krokomɛi amli.

Kusumnaa Maŋkuramɔ ji maŋkuramɔ ko ni shikwɛɛbii kɛ jeŋ kusum kɛ jeŋ nilee ni 
akɛkuraa. Shikwɛɛbii lɛ hiɛ maŋkuramɔ gbɛjianɔtoo kpakpai ni ato yɛ wɔkutsei lɛ amli 
ni akɛkuraa maji lɛ. Ehiɛ nɔyeli naatoo ni tsɔɔ lumɔ fɛɛ lumɔ kɛ mɔ ni shishi ni eyɔɔ. 
Srɔtoi baa yɛ nɔyeli gbɛjianɔtoi nɛɛ amli yɛ wiemɔi srɔtoi lɛ amli shi akutsei lɛ titri hiɛ 
gbɛjianɔtoo kome.

Sui ni kusumnaa maŋkuramɔ hiɛ
Nibii ni baa nɛɛ tsɔɔ sui komɛi ni Kusumnaa Maŋkuramɔ hiɛ:

1.	 Sui loo gbɛjianɔtoi lɛ tsɔɔ nɔyeli nɔkwɔlɛi lɛ kɛ hewalɛ ni mɔ fɛɛ mɔ ko hiɛ yɛ 
maŋkuramɔ gbɛjianɔtoo lɛ mli. Enɛ tsɔɔ akɛ hewalɛi lɛ jɛɔ ŋwɛi kɛbaa shishi ni 
mɔ fɛɛ mɔ yɛ nitsumɔ pɔtɛɛ ko ni etsuɔ.

2.	 Maŋkuramɔ ni damɔ he ko pɔtɛɛ: Enɛ ji gbɛjianɔtoo ni ŋmɛɔ onukpai ni yɔɔ 
yiteŋ lɛ gbɛ koni amɛwo mlai loo awoɔ mlai lɛ yɛ jaku mli onukpai lɛ aŋɛlɛ nɔ.

3.	 Gbɛjianɔtoo ni ajara mli: Enɛ tsɔɔ bɔ ni ajara maŋkuramɔ gbɛjinɔtoo lɛ mli aha, 
kpokpa wulu, kpokpa bibii, maji, akutso kɛ ekrokomɛi.

4.	 Ajara mli awo gbeji amli: Maŋkuramɔ gbɛjianɔtoo lɛ hiɛ gbeji ni hiɛ amɛhe. 
Gbeji lɛ fɛɛ eko hiɛ ehe kɛ nitsumɔ ni etsuɔ yɛ maŋkuramɔ lɛ mli. Ajara hewalɛi 
lɛ amli awo gbeji bibii tamɔ wekutɔkpaa kɛ wekutsakpaa amli kɛha maŋkuramɔ 
lɛ, eko fɛɛ eko kɛ enitsumɔ pɔtɛɛ ni etsuɔ.

5.	 Kulalɔi lɛ kwɛɔ mɛi fioo ko kɛkɛ anɔ.

6.	 Gbɛi anɔ ni atsɔɔ akɛmaŋbii lɛ sharaa: Ayɛ gbɛjianɔtoi ni afee ni atsɔɔ nɔ akɛ 
maŋbii lɛ sharaa kɛhaa loo kɛtaoɔ adafitswaa

7.	 Gbɛnaa nifeemɔi kɛ nitsumɔi: Enɛ tsɔɔ mɔ fɛɛ mɔ gbɛnaa nitsumɔi ni sa akɛ etsu 
yɛ ku lɛ mli, sharamɔ kpakpa, yiŋkɔmɔ loo yiŋtoofeemɔ kɛ gbɛkpamɔi yɛ ku lɛ 
mli.

8.	 Gbɛnaahiɛlɔi ashikamɔ: Gbɛnaahiɛlɔi srɔtoi lɛ akuramɔ, kɛjɛ kulalɔnukpai anɔ 
kɛyashi nitsulɔi ni kpaako dani amɛbote nitsumɔi lɛ amli. Akɛ nɔkwɔlɛ tsuɔ nii 
yɛ gbɛnai nɛɛ ahiɛmɔ mli ni akwɛɔ mɛi ni ato amɛ gbɛnaa, mɛi ni yeɔ anɔkwa yɛ 
akɔntaabuu mli, mɛi ni tsuɔ ni oya, ni akwɛɔ nijiaŋwujee nifeemɔi hu ni baanyɛ 
aba mɛi agbɛi anɔ hu kɛ bɔ ni amɛbaafee kɛje mli kɛ nibii amligbɔjɔmɔ bɔ ni sa.

Kusumnaa maŋkuramɔ nɔyelitso
Shishijee Nitsumɔi

1.	 Yɛ kui amli lɛ nyɛsaa nyɛtoa gbɛjianɔi nɛɛ ekoŋŋ kɛjɛa onukpa ni fe fɛɛ nɔ 
kɛyashi gbɛnaahiɛlɔ bibioo ni fe fɛɛ nɔ yɛ okutso lɛ mli;

Maji anɔ maŋtsɛmɛi	 - maŋtsɛ he onukpai	 - maŋtsɛmɛi onukpai	 -	
Maŋtsɛwolɔi

2.	 Naatoo lɛ aaanyɛ aba lɛ nɛkɛ;

Maŋtsɛmɛi nukpai→ maji anɔ maŋtsɛmɛi→ maŋtsɛwolɔi→Maŋtsɛ he onukpai

3.	 Abaanyɛ atsɛ naatoo ni nyɛfee nɛɛ akɛ nɔyelitso

Nɔyelitso ji gbɛnaahiɛlɔi anɔkwɔlɔmɔ tɛŋmɔ tso yɛ ku ko mli. Etsɔɔ gbɛnaahiɛlɔ 
ko nɔkwɔlɛ kɛ mɛi ni yɔɔ eshishi.

Nyɛhaa wɔkwɛa kusumnaa maŋkuramɔ nɔyelitso henɔ ko ni yɔɔ shishi nɛɛ:

Tɛŋmɔ 7.4: Kusumnaa maŋkuramɔ gbɛjianɔtoo lɛ shikamɔ

Taakɛ wɔnaa yɛ nɔyelitso lɛ mli lɛ, etsɔɔ faŋŋ akɛ maŋtsɛ wulu ji hewalɛtsɛ nukpa 
ni yɔɔ naatoo lɛ mli, mɔ ni nyiɛ esɛɛ ji maŋtsɛnukpa, jɛ esɛɛ lɛ kpokpa bibii anɔ 
maŋtsɛmɛi, maji anɔ maŋtsɛmɛi hu nyiɛ sɛɛ. Jɛ lumɛi nɛɛ asɛɛ lɛ ayɛ lumɛi krokomɛi 
ni yeɔ buaa maŋtsɛmɛi ejwɛ ni yɔɔ nɔyelitso ni wɔna momo lɛ mli lɛ. Yɛ maji anɔ 
maŋtsɛmɛi lɛ ashishi lɛ wɔnaa otsaamifoi lɛ kɛ wekutɔkpaa mli onukpai lɛ.

Gbɛnaahiɛlɔi ni yɔɔ nɔyelitso lɛ mli lɛ fɛɛ yɛ amɛnitsumɔi pɔtɛɛ ni amɛtsuɔ. 
Gbɛnaahiɛlɔi lɛ ekomɛi nɛ kɛ amɛgbɛnaa nitsumɔi.

Maŋtsɛ wulu lɛ
Maŋtsɛ wulu lɛ ji mɔ ni yɔɔ hewalɛ yɛ ejaku lɛ nɔ ni mɔ ko bɛ esɛɛ dɔŋŋ. Yɛ jakui 
komɛi amli lɛ Maŋtsɛ wulu lɛ yɛ hewalɛ yɛ amralofoi kɛ maŋbii lɛ anɔ.

Maŋtsɛwulu lɛ nitsumɔi
1. Maŋtsɛwulu lɛ tsuɔ enii akɛ maŋsɔɔlɔ nukpa

2. Ewoɔ mla ni ekwɛɔ akɛ mla lɛ miitsu nii.

3. Lɛ ji asraafoi ahiɛnyiɛlɔ kɛ tatsɛnukpa kɛji ta ko je.

4. Ekulaa saji ni baa emaŋbii lɛ ateŋ

Maŋtsɛ nukpai
Maŋtsɛnukpai lɛ ji wiemɔkui lɛ ahiɛnyiɛlɔi. Amɛji kusumnaa maŋkuralɔi lɛ ayitso 
ni yɔɔ maŋkuralɔi lɛ ateŋ yɛ kpokpa agbo ko mli. Gamɛi asateŋ lɛ tsɛsɛɛ ajɛɔ ni 
ayeɔ sɛi lɛ, aatsɔɔ akɛ kɛjeee nuu bi ji bo lɛ oyeee maŋtsɛ bɛja nuu ko bɛ maŋtsɛyeli 
weku lɛ mli dɔŋŋ. Anaa maŋtsɛnukpa akɛ wekutɔkpaa maŋtsɛ ejaakɛ odehei awekui 

amli ajɛɔ ni awoɔ maŋtsɛ lɛ. Atsuɔ kusumi pɔtɛɛ komɛi kɛwoɔ maŋtsɛ nɛɛ. Yɛ hei 
ni ayeɔ nyɛsɛɛ nii yɛ lɛ yoo hu nyɛɔ yeɔ maŋtsɛ.

Maŋtsɛnukpa lɛ gbɛnaa nitsumɔi
Maŋtsɛnukpa lɛ tsuɔ nibii ni baa nɛɛ;

 1. Hiɛnyiɛlɔ kɛha kpokpa wulu ni hiɛ akutsei kɛ akrowai babaoo

 2. Esusuɔ ni ewoɔ mla ni yeɔ buaa ekpokpa lɛ.

 3. Amɛsɔmɔɔ mumɔŋbii ni ji blematsɛmɛi lɛ kɛ heloo mli bii ni ji hiɛkaalɔi lɛ.

 4. Amɛkwɛɔ ni aye mla nɔ ni amɛyeɔ saji.

 5. Amɛji shikpɔŋ lɛ kɛ japadei krokomɛi ni yɔɔ lɛ atsɛmɛi yɛ akutso lɛ mli.

 6. Amɛbaa ni amɛkwɛɔ maŋbii akusumi lɛ anɔyaa.

 7. Amɛkɛ nɔyaa nitsumɔi bahaa maŋbii lɛ.

 8. Amɛyeɔ saji ni amɛkwɛɔ saji ni teɔ shi yɛ maŋkuramɔ kɛ shika nifeemɔi ahe yɛ 
amɛkutsei lɛ amli.

9. Amɛkwɛɔ kuramɔ gbɛjianɔtoi ni yɔɔ maji kɛ kpokpai lɛ anɔ fɛɛ.

10. Ewoɔ mla ni ekwɛɔ akɛ aye mla lɛ nɔ.

Maji kɛ kpokpai anɔ Maŋtsɛmɛi
Mɛi nɛɛ mɛi ji maŋtsɛmɛi ni yɔɔ maŋtsɛnukpa lɛ shishi. Kpokpaa bibii anɔ maŋtsɛmɛi. 
Amɛ ni amɛkulaa kpokpaa bibii lɛ amɛhaa maŋtsɛnukpa lɛ. Amɛsɛɛ dani anaa maji 
kɛ akrowai amli maŋtsɛmɛi. Mɛi ni yeɔ maŋtsɛ yɛ maji nɛɛ amli naa gbɛhe nɛɛ 
kɛtsɔɔ tsɛsɛɛ niyeli mli ni amɛ hu atsuɔ kusumi pɔtɛɛ ahaa amɛ taakɛ maŋtsɛnukpa 
lɛ nɔŋŋ dani amɛyeɔ gbɛhe nɛɛ.

Maji kɛ kpokpai anɔ maŋtsɛmɛi anitsumɔ
1. Amɛyeɔ maŋtsɛnukpa lɛ najiaŋ kɛtsuɔ enitsumɔi lɛ amɛhaa lɛ.

2. Amɛkwɛɔ shweshweeshwenamɔ yɛ amɛkutsei lɛ amli.

3. Amɛkojoɔ ni amɛsaa saji ni baa yɛ amɛkutsei lɛ amli.

4. Amɛkwɛɔ toiŋjɔlɛnamɔ yɛ amɛkutsei lɛ amli.

5. Amɛtsuɔ kusumi ni baa yɛ maŋ lɛ kɛ sɛi lɛ he.

6. Amɛyeɔ amɛbuaa kɛkuɔ nibii gbohii anaa yɛ amɛkutsei lɛ amli.

7. Amɛhiɛ hewalɛ ni akɛfoɔ amɛshikpɔji lɛ ahe afabaŋ.

8. Amɛkuraa akutsei kɛ kpokpai ni amɛyɔɔ mli lɛ.



89

WEKUTƆKPAA KƐ KUSUMNAA Year 2 MLIJAA 7

9. Amɛkwɛɔ ni akɛ mlai ni awo lɛ tsuɔ nii ni amɛwoɔ maŋtsɛnukpa lɛ toi nɔ yɛ bɔ 
ni nibii tee lɛ ha nɔ.

Maŋnyɛ
Ayɛ maŋnyɛmɛi yɛ maji lɛ fɛɛ anɔ. Maŋnyɛmɛi lɛ tsuɔ amɛnii akɛ mumɔ mli yitsei kɛha 
yei ni yɔɔ maji lɛ amli lɛ, ni amɛkɛ blema saji ni kɔɔ yinɔbii ahe lɛ toɔ. Amɛbɔɔ mɔdɛŋ 
kɛtsuɔ nii kɛbaa yei kɛ gbekɛbii ashihilɛ yi, yɛ amɛmaji lɛ amli. Yɛ jakui ni yeɔ nyɛsɛɛ 
nii lɛ amli lɛ, eji maŋnyɛmɛi lɛ agbɛnaa akɛ amɛ amɛjieɔ mɔ ni sa ni awo lɛ maŋtsɛ. 
Maŋnyɛ lɛ ni hiɛ hewalɛ ni akɛtsɔɔ mɔ ni sa akɛ awo kɛji abladei awekui lɛ efamɔ mɛi 
fɛɛ ni sa kɛjɛ amɛwekui lɛ amli amɛha sɛi lɛ he onukpai lɛ. Amɛyɛ hegbɛ ni amɛ diɛŋtsɛ 
amɛfamɔɔ maŋnyɛmɛi bibii ni baasɔmɔ amɛ.

Maŋnyɛmɛi agbɛnaa nitsumɔi lɛ ekomɛi ji:
1.	 Aye abua gbɛnaa nitsumɔi ni maŋtsɛmɛi tsuɔ yɛ maŋkuramɔ gbɛjianɔtoo mli lɛ.

2.	 Akwɛ ni eye saji ni gbaa yei anaa yɛ amɛkutsei lɛ amli.

3.	 Amɛ ni amɛfaa yei ahegbɛi ahe.

4.	 Amɛbaa yinɔi lɛ ahe saji ayi koni amɛkɛtsɔse yinɔi ni baa yɛ amɛkutsei lɛ amli lɛ.

Wulɔmɔ
Ayɛ wulɔmɛi yɛ maji lɛ fɛɛ amli. Amɛ ji mumɔŋ hiɛnyiɛlɔ yɛ akutsei lɛ amli. Etsuɔ 
enii akɛ helatsalɔ ni edamɔɔ mli ehaa heloo mli bii yɛ mumɔŋ gbɛfaŋ.

Wulɔmɔ nitsumɔ:

1. Wulɔmɛi tsuɔ amɛnii akɛ mumɔŋ tatsɛmɛi ni amɛnyiɛɔ tabilɔi ahiɛ kɛyaa ta kɛji 
nakai be shɛ.

2. Amɛkwɛɔ ni aye mla nɔ koni toiŋjɔlɛ aba akutso lɛ mli ni ejie maŋbii kɛjɛ 
maŋsɛɛbii amlifu mli.

3. Amɛnyɛɔ amɛyeɔ maŋtsɛ lɛ najiaŋ yɛ kpee komɛi amli.

4. Amɛyeɔ maŋtsɛ lɛ najiaŋ kɛji ebɛ yɛ kusumnaa nifeemɔi komɛi amli yɛ akutsei 
lɛ amli.

5. Amɛyeɔ amɛbuaa maŋbii yɛ mumɔŋ nibii ahe yɛ akutso lɛ mli.

6. Amɛtsuɔ hetsuumɔ nifeemɔi amɛhaa mɛi ni aato amɛ maŋtsɛmɛi kɛ mɛi ni 
aakpa amɛ fɛɛ.

7. Amɛtsɔɔ lamɔi kɛ ninamɔi ashishi ni amɛhaa mumɔŋ gbɛtsɔɔmɔi yɛ shade gbohii 
ahe.

8. Amɛbaa maŋbii akusumi lɛ ayi ni amɛkɛhaa yinɔi ni baa lɛ.

9. Amɛtsaa mɛi ni mumɔi fɔji yeɔ amɛtsui lɛ.

10. Amɛtswaa shi yɛ kpee mli dani ajeɔ shishi kɛ agbɛnɛ hu dani abaakpa kpee lɛ.

Maŋtsɛwolɔi
Maŋtsɛwolɔ loo wolɔi ji mɛi ni bɛŋkɛ ni amɛyɔɔ hewalɛ yɛ odehe ko ni sa maŋtsɛ ko 
nɔ, tsɛbelɛ amɛ diɛŋtsɛ lɛ amɛyeee emuu kɛha maŋtsɛyeli. Ku nɛɛ kpeɔ ni amɛkwɛɔ mɔ 
ni sa akɛ awo lɛ maŋtsɛ.

Maŋtsɛwolɔi anitsumɔi nɛ
1.	 Amɛwo maŋtsɛ hee kɛji gbɛ ba sɛi lɛ he.

2.	 Amɛtsuɔ kusum kɛji maŋtsɛ lɛ gbo.

3.	 Amɛdamɔɔ shi kɛkpaa maŋtsɛ kɛji gbɛ ba maŋtsɛ lɛ he.

4.	 Amɛkɛ maŋtsɛ hee lɛ tsɔɔ maŋbii lɛ.

5.	 Amɛkɛ maŋtsɛ gbɛnaa nitsumɔi lɛ woɔ edɛŋ ni etsuɔ.

6.	 Amɛhaa maŋtsɛ lɛ eniyeli he koni hɔmɔ akaye lɛ

7.	 Amɛwoɔ maŋtsɛ lɛ ŋaa.

Maŋtsɛ Otsiami
Maŋtsɛ otsiami ji mɛi enyɔ nɔ kɛjɛ maŋtsɛ lɛ nɔ ni etsuɔ nibii pii yɛ maŋ lɛ mli. 
Egbɛnaa nitsumɔi lɛ tsakeɔ ni no damɔɔ akutso lɛ kusum gbɛjianɔtoi anɔ. Nibii ni 
baa nɛɛ tsɔɔ otsiami lɛ gbɛnaa nitsumɔi ni he hiaa lɛ.

1. Amɛtsuɔ amɛnii akɛ maŋtsɛ lɛ naawielɔ, no ji amɛwie maŋtsɛ lɛ naawiemɔi 
amɛhaa maŋbii lɛ.

2. Amɛnyiɛɔ maŋtsɛ lɛ hiɛ kɛyaa bɔgwa mli.

3. Amɛwieɔ amɛhaa maŋtsɛ lɛ.

4. Amɛhiɛɔ otsiamitso amɛhaa maŋtsɛ lɛ.

5. Amɛkɛ gbɔi awiemɔi haa maŋtsɛ lɛ ni amɛkɛ maŋtsɛ nɔ hu yaa gbɔi lɛ.

 Nitsumɔ 7.7 Nɔyelitso ni yɔɔ kusumnaa maŋkuramɔ gbɛjianɔtoo 
mli

Feemɔ nɔyelitso ni otsɔɔ gbɛnaahiɛlɔi ni yɔɔ kusumnaa maŋkuramɔ mli hiɛnyiɛlɔi 
lɛ fɛɛ ni yɔɔ okutso lɛ mli. Okɛ onɔ lɛ ato akutsei krokomɛi lɛ anɔ lɛ ahe yɛ klasi lɛ.

Nitsumɔ 7.8 Kusumnaa hiɛnyiɛlɔi anitsumɔ

a. Yɛ mɛi enyɔnyɔɔnyɔ akui amli lɛ, nyɛkanea sanekuku ni baa lɛ koni nyɛkadi ni 
nyɛŋmala sanekulamɔ gbɛjianɔtoi ni yɔɔ wekumɛiabii ateŋ sanesaamɔ mli.

i. Maŋtsɛnukpa lɛ    ii. Maji anɔ Maŋtsɛmɛi   iii. Tɔkpaa yitsei     iv. Maŋtsɛwalɔi

b. Okɛ ohetoo lɛ aha klasi lɛ koni amɛsusu he.

Nitsumɔ 7.9 Maŋ lumɛi lɛ agbɛnaa nitsumɔi

Mɛi komɛi kɛɛ akutsei amli bii naa jalɛsaneyeli oya yɛ kusumnaa maŋkuramɔ 
gbɛjianɔtoo lɛ shishi yɛ blema bei lɛ amli fe ŋmɛnɛŋmɛnɛ saneyeli gbɛjianɔtoi nɛɛ.

Yɛ mɛi enyɔnyɔɔnyɔ kui amli lɛ, nyɛŋmalaa nyɛyiŋtoi ni nyɛyɔɔ yɛ nɔ ni yɔɔ yiteŋ 
lɛ he koni nyɛkɛ ha klasi lɛ ni agba he kadaa

Nitsumɔ 7.10 Kusumnaa maŋkuramɔ

“Kusumnaa maŋkuramɔ ji nilee ko ni bei eho”. Yɛ nyɛkui srɔtoi lɛ amli lɛ, 
nyɛŋmalaa nyɛyiŋtoi ni nyɛyɔɔ kɛgbalaa mɛi ajwɛŋmɔ kɛyaa nakai nilee lɛ nɔ loo 
nyɛŋma nyɛshi nakai yiŋtoo lɛ. Nyɛkɛ nyɛniŋmaa lɛ ahaa klasi lɛ ni amɛsusu he.

Nitsumɔ 7.11 Nyɛkɛ maŋkuramɔi srɔtoi enyɔ lɛ atoa he

Yɛ nyɛkui amli lɛ, nyɛgbaa kadaa yɛ sɛɛnamɔi ni yɔɔ kusumnaa maŋkuramɔ 
gbɛjianɔtoi nɛɛ he koni otsɔɔ nibii komɛi ni ona ni sa tsakemɔ kɛji okɛto ŋmɛnɛŋmɛnɛ 
nɔ lɛ he. Taakɛ wɔna yɛ 7.9, sanekura gbɛjianɔtoo lɛ, hefamɔ, okwaayeli, k.n.k.n.

EXTENDED READING
•	 Abadzivor, P. K. (2020). Eʋeawo ƒe degbenᴐnᴐ,kᴐnuwo kple nuɖoanyiwo. Media Graphics 

& Press.
•	 Kwaku Larbi, P.A (2022). The trajectory of traditional authority in contemporary governance; 

The Ghanaian experience. DOI: 10.47772/IJRISS.2022.6505
•	 Read the link on totems and their meanings https://www.nativeamericanvault.com/

pages/totem-animals-and-their-meanings

SANEBIMƆ EKOŊŊ

SANEBIMƆ EKOŊŊ 7.1
1.	 Yɛ oshishinumɔ naa lɛ tsɔɔmɔ nɔ ni ji Weku tɔkpaa
2.	 Ha weku tɔkpaa gbɛi enumɔ ni ole kɛ amɛklakooloi.
3.	 Tsɔɔmɔ bɔ ni okɛ weku tɔkpaa sharamɔ baaye abua oshika nitsumɔ 

gbɛjianɔtoo nɔyaa aha.

SANEBIMƆ EKOŊŊ 7.2
1.	 Yɛ oshishinumɔ naa, tsɔɔmɔ kuwumnaa maŋkuramɔ gbɛjianɔtoo lɛ shikamɔ.
2.	 Feemɔ kusumnaa maŋkuramɔ nɔyelitso ni kɛ okutso lɛ mli nifeemɔi lɛ yaa.
3.	 Taomɔ koni ogbala kusumnaa maŋkuramɔ nifeemɔi enumɔ ni yaa nɔ yɛ 

okutso lɛ mli.
4.	 Tsɔɔmɔ hiɛnyiɛlɔi ni baa nɛɛ agbɛnaa nitsumɔi enyɔ ni amɛtsuɔ yɛ okutso lɛ 

mli.
     i. Maŋnyɛ, ii. Maŋtsɛ otsiami iii. Wulɔmɔ

JEŊNIFEEMƆI KƐ KUSUMNAA 
MAŊKURAMƆ
KUSUMNAA MAŊKURAMƆ

SANEKURAMƆ GBƐJIANƆTOO LƐ
Ŋmɛnɛŋmɛnɛ kojomɔ he gbalaa mlai lɛ amli ni amɛdamɔɔ nɔ kɛyeɔ sane yɛ saneyelihei 
yɛ jaku lɛ mli.
Ŋmɛnɛŋmɛnɛ kojomɔ he lɛ tsuɔ nibii ni baa nɛɛ yɛ kojomɔhei lɛ:

1.	 Egbalaa mlai amli kɛ bɔ ni sa akɛ akɛtsu nii aha.

2.	 Ekwɛ ni akɔntaabuu atsu nii koni eha jalɛsaneyeli kɛ faŋŋfeemɔ ashɛ mɔ fɛɛ mɔ nɔ.

3. Jalɛsaneyeli: Ekwɛ akɛ mɔ fɛɛ mɔ ana jalɛ kojomɔ ni akashishiu mɔ ko yɛ 
saneyeli mli.

4. Bei kɛ saji asaamɔ: Asaa mɛi ateŋ bei, kui nitsumɔi kɛ amralofoi agbenei lɛ. Enɛ 
woɔ ekaa kɛtseɔ kojomɔhei bibii ni baabote saji amli, baasaa saji aloo akɛ saji 
baashi kojomɔhei kɛya shiai amli ni ayasaa

5. Afa mɛi ahegbɛi ahe: Afa aŋkroaŋkro hegbɛi kɛ heyeli he, taakɛ Ghana mlatso 
loo hegbɛ mla lɛ tsɔɔ lɛ.

6. Akwɛ akɛ mɔ fɛɛ mɔ miitsu enii pɛpɛɛpɛ lo: Agbɔ maŋkuralɔi tamɔ maŋsɔɔlɔi 
kɛ mlawolɔi ahewalɛ ni amɛkɔlɔɔ amɛwoɔ amɛdɛŋ lɛ anɔ, ni akwɛ akɛ amɛhi 
amɛŋɛlɛ nɔ kɛtsu amɛnii.

Ŋmɛnɛŋmɛnɛ kɔɔtu gbɛjianɔtoo
Ŋmɛnɛŋmɛnɛ kɔɔtu shikamɔ nɛ:

1.	 Supreme kɔɔtu ji kɔɔtu ni fe fɛɛ.

2.	 Appeal Kɔɔtu ji sanesɛɛtsɛmɔ kɔɔtu.

3.	 High Kɔɔtu ji saneyelihe ni nyiɛ sɛɛ.

4.	 Circuit Kɔɔtu kɛ District Kɔɔtu ji kɔɔtu bibii ni fe fɛɛ.

5.	 Juvenile Kɔɔtu loo Tribunal Kɔɔtu yeɔ gbekɛbii ni shɛɛɛ afii nyɔŋma kɛ kpaanyɔ 
sane.

Ŋmɛnɛŋmɛnɛ kɔɔtu nitsumɔ mli gbɛjianɔtoo ni 
akɛyeɔ sane
1.	 Kojolɔ kome yeɔ sane yɛ Hai Kɔɔtu.

2.	 Kojolɔi etɛ kɛyashiɔ enumɔ ji mɛi ni yeɔ sane yɛ Appeal kɔɔtu ni enumɔ kɛyashiɔ 
nyɔŋma kɛ ekome yeɔ sane yɛ Supreme Kɔɔtu.

3.	 Yɛ saji komɛi amli lɛ Kojolɔ lɛ kɛ ajinafoi taa shi kɛbiɔ ŋaawoo loo agbalaa nibii 
amli atsɔɔ lɛ dani eyataa shi aloo dani amɛyataa shi ni amɛkojoɔ.

4.	 Magistrate boɔ sane toi ni ekojoɔ sane yɛ Magistrate kɔɔtu.

5.	 Toiŋjɔlɛ he Kojolɔi boɔ saji bibii atoi ni amɛkojoɔ saji yɛ District kɔɔtu.

Tɛŋmɔ 8.1 : Mfoniri ni miitsɔɔ ŋmɛnɛŋmɛnɛ kojomɔhe

Ŋmɛnɛŋmɛnɛ kɔɔtu bei saamɔ gbɛjianɔtoo
1. Mɔ ni samaa lɛ kɛ esane lɛ yaa kɔɔtu lɛ.

2. Kɔɔtu lɛ kɛ saama wolo yahaa mɔ ni asama lɛ lɛ.

3. Kɔɔtu lɛ tsɛɔ saji bibii ni yɔɔ sane lɛ he dani aboteɔ sane lɛ diɛŋtsɛ mli.

4. Akɛ otui ni yɔɔ sane lɛ mli baa ni asaŋ akaa odasefoi akita yɛ sane lɛ he dani 
amɛwieɔ.

5. Kojolɔ lɛ kwɛɔ ni eyeɔ sane lɛ bɔ ni sa ni agbalaa mɔ ni yeɔ fɔɔ lɛ toi.

6. Kɛji aye sane lɛ ashi mɔ ko ni eŋɔɔɔ enaa lɛ, enyɛɔ ayatsɛɔ sane lɛ sɛɛ.

Nifeemɔ 8.1 Ŋmɛnɛŋmɛnɛ saneyelihe

Yɛ nyɛkui amli lɛ, nyɛsusua hei enyɔ ni ayeɔ sane yɛ ŋmɛnɛŋmɛnɛ ni nyɛkɛ kui 
krokomɛi asusu he.

Nifeemɔ 8.2 Ŋmɛnɛŋmɛnɛ saneyelihe yɛ Ghana

Yɛ kui etɛ loo ejwɛ mli lɛ, nyɛsusua yitsei nɛɛ ekome he ni nyɛkɛ nyɛninamɔ lɛ afɔ 
jaraŋ.

1.	 Asusu ŋmɛnɛŋmɛnɛ saneyeli he.

2.	 Asusu ŋmɛnɛŋmɛnɛ saneyeli he sɛɛnamɔi.

3.	 Asusu gbɛjianɔtoo nɔ ni adamɔɔ kɛsaa bei ŋmɛnɛŋmɛnɛ.

Nifeemɔ 8.3 Beisaamɔ gbɛjianɔtoo

1.	 Yɛ nyɛkui amli lɛ, nyɛsusua nifeemɔ loo bei ko ni ka sukuubii enyɔ komɛi ateŋ 
he. Nyɛ damɔa gbɛjianɔtoi ni akɛsaa bei anɔ kɛsaa amɛteŋ.

2.	 Gbalamɔ nɔ hewɔ ni adamɔɔ nɛkɛ gbɛjianɔtoi lɛ anɔ lɛ mli.

Nifeemɔ 8.4 Beisaamɔ gbɛjianɔtoo

Yɛ nyɛkui amli lɛ, nyɛgbalaa ŋmɛnɛŋmɛnɛ kɔɔtu sanesaamɔ gbɛjianɔtoo ni 
obaasumɔ akɛ mlawookpeebii atsake hiɛ ni mɛni hewɔ ni obaasumɔ ni amɛtsake 
hiɛ lɛ.

KUSUMNAA SANEYELI KƐ ŊMƐNƐŊMƐNƐ 
SANEYELI
Kusumnaa saneyeli
Kusumnaa saneyeli gbɛjianɔtoo lɛ, eji blema kusumi kɛ mlai ni akwɛɔ nɔ kɛyeɔ sane, 
ni no ji nɔ ni yaa nɔ yɛ akutsei titrii amli. Mɛi ni yeɔ sane nɛɛ ji maŋtsɛ, maŋ lumɛi, 
weku tɔkpaa yitsei kɛ onukpai ni bulɛ yɔɔ amɛhe.

Tɛŋmɔ 8.2: Mfoniri ni miitsɔɔ kusumnaa saneyeli he.

Kusumnaa sanekuramɔ
Enɛ ji gbɛjianɔtoo ni akɛkuraa bei kɛ nɔmɔi ni baa akutsei amli dani ŋmɛnɛŋmɛnɛ 
kɔɔtu saneyeli ba. Sane ni ayeɔ lɛ ekomɛi ji shia mli bei, shikpɔji asane, mlanɔkuu, 
kita ni ayeee nɔ kɛ ekrokomɛi.

Gbɛi anɔ ni atsɔɔ kɛsaa kusumnaa saneyeli
•	 Hiɛnaanɔnyo ni kuraa sane lɛ kɛ maŋsɔtsɔlɔi lɛ naa wiemɔ akroaŋkro dani ebuaa 

amɛnaa ni esaa amɛteŋ.

•	 Akɛ mla naa saneyeli gbɛjianɔtoo yeɔ sane lɛ.

•	 Mɛi ateŋsaamɔ.

•	 Wiemɔkɛtsɔɔmɔ ni maŋsɔtsɔlɔi aba gbeekpamɔ yɛ sane lɛ he.

Akɛ kusumnaa saneyeli gbɛjianɔtoo ato ŋmɛnɛŋmɛnɛ kɔɔtu saneyeli nɔ lɛ he.

Kusumnaa kɛ ŋmɛnɛŋmɛnɛ beisaamɔ gbɛjianɔtoo

Kusumnaa beisaamɔ gbɛjianɔtoo Ŋmɛnɛŋmɛnɛ beisaamɔ gbɛjianɔtoo

1.Maŋtsɛmɛi ji mɛi ni taa kojomɔ sɛii 
lɛ anɔ kɛkojoɔ saji ni baa yɛ akutsei lɛ 
amli. Ajinafoi, maŋtsɛ kɛ enukpai, kɛ 
hiɛnyiɛlɔi krokomɛi ni fata he lɛ ji mɛi 
ni susuɔ ni amɛfeɔ yiŋ yɛ saji ni ayeɔ 
lɛ nɔ. Nɔ ni amɛbaakɛɛ lɛ, mɔ fɛɛ mɔ kɛ 
bulɛ haa ni aheɔ awoɔ mli. Fɛɛ sɛɛ lɛ, 
mɔ fɛɛ mɔ yɛ hegbɛ ni etsɛɔ sane lɛ sɛɛ 
kɛji esumɔɔɔ bɔ ni agbe sane lɛ naa 
aha lɛ.

1. Mɛi ni amralofoi ehala (Kojolɔi) ji 
mɛi ni damɔɔ mlai lɛ anɔ kɛkojoɔ yɛ 
kɔɔtui.

2. Kɔɔtu gbɛjianɔtoo bɛ kusumnaa 
gbɛjianɔtoo mli. Sanesaamɔ 
gbɛjianɔtoo lɛ fɛɛ yaa nɔ yɛ maŋtsɛwe 
lɛ. Akɛ saama yahaa maŋsɔtsɔlɔi lɛ.

2. Nibii pii yeɔ buaa kɛyeɔ bem aloo fɔ 
yɛ saneyeli mli.

3. Yiŋtoi ni afeɔ fɛɛ jɛɔ akutso lɛ mli, 
ni adamɔɔ kusumnaa mlai kɛ nifeemɔi 
anɔ kɛfeɔ nakai yiŋtoo lɛ.

3. Gbɛjianɔtoi ni akɛyeɔ sane nyiɛɔ mla 
lɛ nɔ kpɛŋŋ diɛŋtsɛ.

4. Akɛ hiɛ fɔɔ mɛi ateŋsaamɔ kɛ 
ekomefeemɔ nɔ.

4. Amaa mla lɛ nɔ mi: Amɛkojoɔ yɛ 
anɔkwale gbɛi anɔ ni agbalaa fɔyelɔi 
atoi.

5. Agbɔjɔɔ gbɛjianɔtoo lɛ mli. 5. Ayɛ sanefeelɔ kɛ sanehefalɔ.

6. Odasefoi ahe hiaa. 6. Aŋmɛɔ odasefoi agbɛ.

7. Kusumnaa saneyeli gbɛjianɔtoi lɛ bɛ 
mla mli.

7. Ŋmɛnɛŋmɛnɛ kɔɔtu gbɛjianɔtoo lɛ, 
mla fiɔ sɛɛ.

8. Kusumnaa saneyeli saa maŋsɔtsɔlɔi 
lɛ ateŋ

8. Ŋmɛnɛŋmɛnɛ kɔɔtui lɛ kwɛɔ mla lɛ ni 
akɛtsuɔ nii kpɛŋŋ diɛŋtsɛ.

Nifeemɔ 8.5 Saneyelihei ahe kɛ too

Yɛ kui amli lɛ, taomɔ ni ogbala mli yɛ bo diɛŋtsɛ owiemɔi amli, srɔtoi enumɔ ni 
onaa yɛ kusumnaa sanesaamɔ kɛ ŋmɛnɛŋmɛnɛ sanesaamɔ gbɛjianɔtoo mli. Okɛ 
ohetoo lɛ aha klasi lɛ koni amɛkwɛ mli..

Nifeemɔ 8.6 Sanesaamɔ gbɛjianɔtoo

1.	 Okwaafonyo ko yaju duade kɛjɛ mɔ kroko ŋmɔ mli ni amɔ lɛ yɛ gbɛ lɛ nɔ be mli 
ni eeya shi. Julɔ lɛ kɛ mɔ ni eyaju lɛ fɛɛ jɛ tɔkpaa kome mli.

2.	 Yɛ kui amli lɛ nyɛsusua gbɛi srɔtoi (kusumnaa kɛ ŋmɛnɛŋmɛnɛ sanekuramɔ 
gbɛjianɔtoo) anɔ ni kɛji eeehi lɛ, akɛkura sane lɛ yɛ toiŋjɔlɛ mli.

Nifeemɔ 8.7

Yɛ kui amli lɛ, nyɛgbalaa gbɛ srɔto kroko nɔ ni abaanyɛ atsɔ yɛ ŋmɛnɛŋmɛnɛ kɛ 
kusumnaa sanesaamɔ gbɛjianɔtoo mli kɛsaa sane ni yɔɔ 8.3 lɛ.

Nifeemɔ 8.8

Bɔni kusumnaa sanesaamɔ gbɛjianɔtoo lɛ tsuɔ nii yɛ jeŋshihilɛ mli.

Yɛ yelikɛbuamɔ ni onaa kɛjɛɔ otsɔɔlɔ loo okutso lɛ mli lɛ, obaatsɛ susulɔi akpee kɛ 
akutso lɛ mli hiɛnyiɛlɔi/kɛ kusumfeelɔi koni amɛbatsɔɔ bɔ ni kusumnaa sanesaamɔ 
yaa lɛ.

1.	 Yɛ kui amli lɛ nyɛŋmalaa sanebimɔi ni nyɛkɛbaaha hiɛnyiɛlɔi kɛ mɛi ni he esa 
lɛ. Nyɛŋmalaa babaoo koni nyɛhalaa nɔ ni he hiaa jogbaŋŋ lɛ.

2.	 Okɛ akutsoŋ hiɛnyiɛlɔ ko ana sanegbaa-bɔɔ mɔdɛŋ koni oŋmala otii ni he hiaa 
ni ona kɛjɛ sanegbaa lɛ mli lɛ.

3.	 No sɛɛ lɛ, okɛ otipɛŋfoi lɛ agbaa sane yɛ gbɛnaahiɛlɔi lɛ agbɛnaa nitsumɔi lɛ 
ahe sane yɛ kusumnaa sanekuramɔ lɛ he.

4.	 Okɛ kusumnaa sanekuramɔ ato ŋmɛnɛŋmɛnɛ sanekuramɔ gbɛjianɔtoi lɛ ahe, 
koni okɛ oninamɔ lɛ ayaha klasi lɛ.

EXTENDED READING
•	 Acquah, G. K. (2006). The judicial role of the chief in democratic governance. In I. K. 

Odotei and A.K. Awedoba (eds), Chieftaincy in Ghana: Culture, Governance and Development, 
pp. 65-79. Sub-Saharan Publishers.

•	 Jannie, M. O. (1997). Conflict resolution wisdom from Africa: African centre for the constructive 
resolution of disputes. Natal Witness Printing and Publishing (Ltd.)

GA NILEE SAJII
NILEE SAJI

AJENUI
Ajenu ji shwɛmɔ ni awieɔ sanekuku, sanefa loo sanemuu ko kɛkɛ lɛ naajielɔ lɛ etsɔɔ 
shishi. Hetoo lɛ biɔ jwɛŋmɔ ni mli kwɔ dani ojieɔ naa jogbaŋŋ. Bei pii lɛ, amɛjeɔ 
kpo akɛ sanebimɔ, naawiemɔ loo sanekuku ni hiaa jwɛŋmɔ mlikwɔlɛ kɛtsɔɔ shishi.

Bei pii lɛ, ajenu:
1. Kɛ wiemɔkulibii ahe shwɛmɔi atsuɔa nii: shwɛmɔ ni jieɔ shishinumɔ kpo. 

Shishinumɔ nta, wiemɔkulibii ni hiɛ gbɛɛmɔ kome kɛ wiemɔkulibii ni hiɛ 
niŋmaa kome.

2. Kɛ no ni kɛ nii kɛ nii ahetoo tsuɔ nii

3. Wiemɔi ni shishinumɔ kaaa shi yɛ mli.

4. Hiaa jwɛŋmɔ ni mli kwɔ (kɛ jwɛŋmɔ ni mli kwɔ)

5. Esa akɛ ona naaŋmɔlɔ wiemɔi loo hetoo.

Nifeemɔ 9.1 Ajenu mligbalamɔ

Yɛ nyɛkui amli lɛ, nyɛgbalaa nɔ ni ji ajenu mli.

Ajenu Henɔi:

Abaanyɛ aja ajenui amli awo kui enyɔ mli. Nomɛi ji: Ajenu ni sɛɛ kɛ kɛ ajenu ni 
sɛɛ ekɛɛɛ.

Ajenu nɔkwɛmɔnii komɛi:

1.	 "Nɔ ko yɛ, daa lɛ enyɛ ehɛ nɔ?" (Hetoo: Dadesɛŋ!)

2.	 "Mitsɛ ma tsu ko ha mi lɛ, samfɛlɛ bɛ he?" (Hetoo: Wuɔ wɔlɔ!)

3.	 "Mitsɛ ma tsu ha mi lɛ, samfɛlɛ sɔŋŋ?" (Hetoo: Yaa!)

Nifeemɔ 9.2 Ajanui nɔkwɛmɔ nibii

Yaa biɛ koni oyakwɛ sinii komɛi ni kɔɔ ajenui ahe. Kɛ onanemɛi lɛ asusu he. 
The Benefits of Riddles in Education - https://www.smileandlearn.com/en/the-
benefits-of-riddles-in-education/

Ajenu he sɛɛnamɔi:

https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/

1.	 Ewaa hesalɛ yɛ wiemɔ mli ni ehaa anaa wiemɔi hee.

2.	 Ewaa kɛ jwɛŋmɔŋ kwɔlɛ kɛ naagbai ahetoo hamɔ.

3.	 Ewaa kɛ niahe susumɔ kɛ niamlipɛimɔ

4.	 Ehaa hiɛtserɛjiemɔ

Nifeemɔ: 9.3 Ajenu hesɛɛnamɔ

Kwɛmɔ biɛ nɛɛ ko ni ona ajenui ahe sɛɛ.

https://www.smileandlearn.com/en/the-benefits-of-riddles-in-education/How 
and why are they significant in our general mental well-being?

Ajenu jebɔ

Ajenu jebɔ ni ale ji:

1. Hiɛgbelemɔ: Hiɛgbelemɔ wiemɔi ni akɛmɔɔ nikaselɔi ajwɛŋmɔ.

2. Mlitsɔɔmɔ: Mligbalamɔ ni kɛ hetoo lɛ enyiɛɛɛ kwraa lɛ mlitsɔɔmɔ.

3. Sanebimɔ: Sanebimɔ ni sa akɛ atao hetoo lɛ.

4. Susumɔ: Susumɔ ko ni kɛ hetoo lɛ baaba

5. Hetoo: Ajenu lɛ hetoo lɛ, bei pii lɛ feɔ shwɛmɔi ni jieɔ shishinumɔ nta loo 
tsakpaa ni mli kwɔ ko kpo.

Ajenu kuku ko ni nyiɛ jebɔ lɛ sɛɛ lɛ eko nɛ:

Hiɛgbelemɔ: Ji mi ji

Mlitsɔɔmɔ: Nɔ ko yɛ, la bɛ shishi shi daa lɛ eetswa.

Sanebimɔ: Mɛni ji mi?

Nifeemɔ 9.4 Ajenu jebɔ

Yɛ nyɛkui amli lɛ nyɛpɛia ajanui nɛɛ amli.

Susumɔ: Jwɛŋmɔ nɔ ko ni tswaa ni la ko kwraa bɛ shishi he.

Hetoo: Ŋshɔ (Daa be lɛ, wɔnaa akɛ ŋshɔkei lɛ tswaa be mli ni la ko kwraa bɛ shishi)

Susumɔ: Asrafoi babaoo kɛ amɛmli bɛlɛti kome.

Hetoo: Blɔ

Ajenu jebɔ lɛ mlipɛimɔ

Ajenui amlipɛimɔ ji wiemɔ, jebɔ kɛ nibii ni baaha ana hetoo lɛ amligbalamɔ. Nɔ ni 
baa nɛɛ ji gbɛjianɔtoo ni baaye ebua bo kɛpɛi ajenui amli.

1. Kanemɔ mli jogbaŋŋ: Kanemɔ ajenu lɛ blɛoo shii abɔ bɔ ni afee ni ona wiemɔkulibii 
kɛ sanekukuji lɛ ashishinumɔ.

2. Jiemɔ wiemɔkulibii hee lɛ kpo: Kadimɔ wiemɔkulibii, sanekukuji loo wiemɔi ni 
akɛtsu nii saŋŋ ni he hiaa lɛ.

3. Taomɔ shishinumɔ ntai lɛ: Be pii lɛ, ajenu wiemɔi ni hiɛ lɛ lɛ kɛ shishinumɔ ntai 
tsuɔ nii. Taomɔ shishinumɔ ntai lɛ, loo shishitsɔɔmɔi krokomɛi.

4. Pɛimɔ jebɔ lɛ mli: Ha ohiɛ ahi ajenu jebɔi lɛ anɔ; tamɔ hiɛgbelemɔ, mlitsɔɔmɔ, 
sanebimɔi kɛ susumɔi.

5. Taomɔ tsakpai lɛ: Taomɔ tsakpaa ni yɔɔ wiemɔkulibii, yiŋtoi loo susumɔi lɛ 
ateŋ.

6. Kwɛmɔ kɛjɛ hei babaoo: Ha ojwɛŋmɔ mli akwɔ ni okwɛ kɛjɛ hei srɔtoi.

7. Jiemɔ hetoi ni ka shi lɛ: Be pii lɛ ajenu mli wiemɔi lɛ lakaa mɔ. Jiemɔ hetoi ni 
ka shi lɛ loo hetoi ni waaa kɛ namɔ lɛ.

8. Ha susumɔi ni hiɛ ka: Kɛ osane mlipɛimɔ hesalɛ lɛ atsɔɔ osusumɔi.

9. Kwɛmɔ ohetoo lɛ: Kwɛmɔ akɛ ohetoo lɛ yɛ mli lo kɛtsɔ ajenu lɛ mli kanemɔ 
ekoŋŋ kɛkwɛ akɛ eja kɛha sanebimɔ lɛ lo.

10. Feemɔ kɛtsara nɔ ni okase: Shii abɔ ni opɛɔ ajenu sanebimɔi amli lɛ, no haa 
onaa hesalɛ yɛ jebɔ kɛ sanebimɔi lɛ ayoomɔ mli.

Kɛfata he lɛ, ha ohiɛ aka nibii nɛɛ anɔ:

1.	 Ŋmɛɛ otsui shi ni oya nɔ kɛfee

2.	 Jwɛŋmɔ gbajaa

3.	 Kɛ wiemɔ shishifaa, hiɛ kɛ sɛɛ afisii lɛ awa kɛ saji ni hiɛ shishinumɔ nta lɛ 
ashishinumɔ

4.	 Gbelemɔ ojwɛŋmɔ mli ni okaka ohiɛ oha hetoo.

Nifeemɔ 9.5 Ajenu shwɛmɔ lɛ

Yɛ nyɛkui anyɔnyɔɔnyɔ amli lɛ, nyɛteaŋ mɔ kome agba ajenu ko ni mɔ kroko hu 
aha hetoo. Kɛji mɔ ni haa ajenu lɛ hetoo ni ja lɛ, lɛ hu egba ajenu lɛ eko bɔ ni afee 
ni mɔ ni gba ajenu klɛŋklɛŋ lɛ hu aha hetoo.

ALABAALOO
Alabaaloo

Alabaaloo ji saji loo nibii ni shishinumɔ kaaa shi, ni ebiɔ jwɛŋmɔ, susumɔ ni mli 
kwɔ kɛ ŋaa kɛha hetoo. Amɛjeɔ kpo yɛ mɔ naa.

Alabaaloo Henɔi

Alabaaloo tsuɔ nii srɔtoi yɛ gbɛi srɔtoi anɔ:

1. Jwɛŋmɔ mli kwɔlɛ: Ehaa anaa hesalɛ yɛ saji ahetoohamɔ kɛ niahesusumɔ gbajaa 
yɛ adesai amli, titri gbekɛbii.

2. Hiɛtserɛjiemɔ: Ekɛ naaŋmɔlɔwoo, hejɔɔmɔ kɛ miishɛɛ baa mɛi fɛɛ anɔ.

3. Tsɔsemɔ: Ewaa kɛ nikasemɔ, kaimɔ, ni ewaa kɛ saji haŋtsiŋŋ ashishinumɔ tamɔ 
akɔntabuu, jeŋshikpamɔ saji kɛ wiemɔi.

4. Tsabaa: Ewaa kɛ jwɛŋmɔŋ hiɛtsakemɔ, egbɔɔ tɔlɛ nɔ ni eyeɔ ebuaa wɔjwɛŋmɔ.

5. Agbonaa tsakpaa: Eyeɔ ebuaa yɛ mɛi atsakpaanamɔ mli, ku mli nitsumɔ kɛ 
sanegbaa kɛtsɔ ekomefeemɔ nɔ.

6. Jwɛŋmɔ tsɔsemɔ: Ehaa wɔhiɛ kaa nɔ ko nɔ, wɔsusuɔ nii ahe oya ni etsiɛɔ susumɔ 
blɛoo kɛ mɛi ni kɔɔɔ nii asɛɛ oya lɛ ahiɛ.

7. Nibii Hee ahesusumɔ: Ehaa akɛ jwɛŋmɔ hee baa ni ehaa hegbɛ ni ajieɔ henumɔ 
kɛ susumɔ srɔto ko kpo.

8. Kaa: Eji nɔ ko ni atsɔɔ nɔ kɛkaa mɔ ko jwɛŋmɔ mlikwɔlɛ, nilee kɛ hesalɛ yɛ 
nifeemɔ ko mli.

9. Adesa kɛ gbaasane: Ehaa mɛi nitsumɔi ni amɛtsuɔ, susumɔ kɛ yiŋtoofeemɔ 
yɛ ŋaaŋsaji ahe (Enhance engagement, suspense, and plot development in 
literature and media.)

10.Shigbɛlɛmɔ kɛ Jeŋshikpamɔ: Ewaa kɛha adesa he jwɛŋmɔ, subaŋ kɛ susumɔ 
gbɛjianɔtoo he nikasemɔ.

11.Gbɔmɔtsoŋ dalɛ: Ehaa mɔ ko kaa lɛ diɛŋtsɛ ehe ekwɛɔ, hiɛmiamɔ ni ehaa onaa 
hemɔkɛyeli yɛ bo diɛŋstɛ omli kɛtaoɔ alabaaloo naagbai lɛ ahetoo.

12.Ehaa wɔkɛ wɔhe woɔ nii amli: Ehaa hegbɛ kɛha mɛi ni jɛ hei srɔtoi kɛ amɛhe 
sharaa.

Sɛɛnamɔi babaoo yɛ alabaaloo he, ni no haa ehe baa sɛɛnamɔ yɛ adesa walashihilɛ 
mli.

Nifeemɔ 9.6 Alabaaloo mligbalamɔi

Nyɛsusua alabaaloo he yɛ nyɛkui lɛ amli.

Alabaaloo Jebɔ
Alabaaloo jebɔ lɛ mligbalamɔ titri ji:

1. Yiŋtoo: Feemɔ yiŋtoo lɛ faŋŋ, tamɔ sane ko hetoohamɔ loo nɔ ko pɔtɛɛ ni nine 
eshɛ nɔ.

2. Mlai: Too gbɛjianɔi komɛi ni abaanyiɛ sɛɛ anaa.

3. Shishijee: Shishijee nibii.

4. Gbɛtsiinii: Naagbai loo haomɔi ni haaa nɔyaa.

5. Hetootaomɔ gbɛjianɔtoo: Gbɛjianɔtoo loo susumɔi ni baaye abua kɛna yiŋtoo lɛ.

6. Hetoo: Naagbee hetoo loo nɔ ni jɛ mli kɛba.

Alabaaloo nɔkwɛmɔ nɔ: Eji sanebimɔ ko ni alaba lɛ ni alolo lɛ ni haaa sanebimɔ lɛ 
afee mlɛ.

Alabaaloo Sanebimɔ: Gbɛfalɔ ko miifa gbɛ kɛ jata, wuɔ, kɛ abele. Amɛhiɛyaa ni 
amɛyashɛ faa ko naa. Esa akɛ gbɛfalɔ lɛ kɛ nibii lɛ fɛɛ afo faa lɛ ekomei ekomei. Te 
ebaafee tɛŋ ekɛ nibii nɛ afo faa lɛ ni haomɔ ko baaa?

Hetoo gbɛjianɔtoo kɛ hetoonamɔ
1.	 Jata baanyɛ ekpe wuɔ shi enyɛɛɛ eye abele. Nakai nɔŋŋ wuɔ baanyɛ eye abele.

2.	 Klɛŋklɛŋ lɛ, gbɛfalɔ lɛ kɛ wuɔ lɛ baafo faa lɛ ni eshi jata kɛ abele lɛ. Esɛɛkuu mli 
lɛ, ebaabawo jata lɛ kɛya. Kɛji ekɛ jata lɛ shɛ lɛ, ebaawo wuɔ kɛku esɛɛ kɛkɛ lɛ 
eshi jata lɛ kome yɛ faa lɛ sɛɛ.

3.	 Kɛji eku esɛɛ lɛ, ebaashi wuɔ lɛ ni ekɛ abele lɛ baafo faa lɛ kɛyanina jatayɛ faa 
lɛ sɛɛ.

Naagbee lɛ ebaaku esɛɛ kɛbawo wuɔ lɛ kɛyafata amɛhe kɛkɛ lɛ amɛtsa amɛgbɛfaa lɛ 
nɔ.

Nifeemɔ 9.7 Alabaaloo shwɛmɔ lɛ

Yɛ nyɛkui anyɔnyɔɔnyɔ amli lɛ, nyɛteaŋ mɔ kome agba alabaaloo ko ni mɔ kroko 
hu aha hetoo. Kɛji mɔ ni ha alabaaloo lɛ hetoo ni ja lɛ, lɛ hu egba alabaaloo lɛ eko 
bɔ ni afee ni mɔ ni gba alabaaloo klɛŋklɛŋ lɛ hu aha hetoo.

Nyɛbaanyɛ nyɛbua nyɛhe kɛtao alabaaloo lɛ ekomɛi yɛ woji amli.

EXTENDED READING
Prempeh, A. A. (2023). Akanfoɔ amammerɛ ne Akan kasadwin. Premsco Publications

SANEBIMƆI EKOŊŊ

1.	 Mɛni ji oshishinumɔ ni ona yɛ alabaaloo he?
2.	 Gbaa alabaaloo ko ni hiɛ shishinumɔ koni oha hetoo.
3.	 Mɛni ji alabaaloo he sɛɛnamɔi yɛ wɔwalashihilɛ mli?
4.	 Mɛni hewɔ agbaa alabaaloo?
5.	 Taomɔ alabaaloo jebɔ lɛ.

LALAWIEMƆ
MLIJAA 

 10

GA NILEE SAJI
Wojiaŋ Saji

HIƐGBELEMƆ
Yɛ afa nɛɛ mli lɛ, wobaabote Ga Nilee Saji lɛ gbene kome mli. Nɔ krɛdɛɛ ni 
wɔbaasusu he lɛ ji lalawiemɔ: lalawiemɔ henɔi, lalawiemɔ mli otui, lalawiemɔ 
he sɛɛnamɔi. Wɔbaakase bɔ ni anyaa lalawiemɔ he. Lalawiemɔ he nilee kɛ ehe 
nyamɔ baaha wɔle wiemɔkulibii halamɔ kɛ bɔ ni akɛ amɛ tsuɔ nii yɛ wiemɔ mli. 
Fa nɛɛ baatee wɔjwɛŋmɔ mli mfonirishamɔ kɛ naatsele shi. Lalawiemɔ henyamɔ lɛ 
baaye abua ojwɛŋmɔ mli gbelemɔ, sane shishinumɔ kɛ naatselɛ. Kɛfatahe lɛ ebaaye 
ebua ohenuumɔ yɛ nifeemɔ kɛ saji amli. Asaŋ ehaa okaiɔ blema saji kɛ nikasemɔi 
krokomɛi tamɔ lalafoo kɛ lalawiemɔi lɛ diɛŋtsɛ hu. Ehaa wɔnaa shihɛlemɔ yɛ blema 
saji kɛ nifeemɔi komɛi ahe, tamɔ kusumi nifeemɔi kɛ mɛi atsomlomɔi yɛ amɛshihilɛ 
mli. Kɛji mɔ ko kase lalawiemɔ ni enyɛɔ ekɛtsuɔ nii lɛ, egbeleɔ ejwɛŋmɔ mli, ekaiɔ 
saji ni eleɔ mɛi ahiɛdaamɔ kɛ wiemɔ.

WIEMƆ OTII

•	 Lalawiemɔ ji nilee mli ŋaa gbɛi ni atsɔɔ nɔ kɛnuɔ saji ashishi, anuɔ wiemɔ mli agugui 
kɛ otui,fɔŋwiemɔ kɛ ekrokomɛi ni yɔɔ sane lɛ mli lɛ shishi.

•	 Atsɛɔ mɔ ni foɔ lalawiemɔ lɛ akɛ lalafolɔ. Lalafolɔ lɛ ŋɔɔ nilee mli gbɛi tamɔ shitiimɔ, 
shitiimɔ kɛlɛmɔ (meter), lala lɛ mli wiemɔi kɛjieɔ nilee srɔtoi ni mli kwɔlɔ kpo.

•	 Lalawiemɔ mli sane lɛ shishinumɔ kaaa gbɛhe tamɔ bɔ ni anuɔ saji krokomɛi ashishi 
faŋŋ lɛ.

LALAWIEMƆ HE NILEE

Lalawiemɔ shishitsɔɔmɔ
Lalawiemɔ ji yiŋsusumɔ sane ko ni tsɔɔ mɔ ko nilee loo henumɔ ni ena yɛ yitso ko 
he. Sui komɛi ni yɔɔ lalawiemɔ he ji atseɔ he ni ahalaa wiemɔi ni hiɛ gbɛmɔi krɛdɛɛ 
komɛi, ni teɔ henumɔi komɛi ashi. Eŋɔɔ shitiimɔi akɛlɛmɔ, noni, kɛ gbɛmɔ henɔi.

Aŋmaa lalawiemɔi yɛ liamɔi amli ni akɛwoɔ kukuji amli. Lalafolɔ lɛ tsɔɔ ŋaagbɛi 
anɔ kɛfolɔɔ lalawiemɔi lɛ yɛ liamɔi amli bɔ ni kanelɔ lɛ baajwɛŋ shrao kɛnu shishi.

Nifeemɔ 10.1 Lalawiemɔ shishinumɔ mli tsɔɔmɔ.

Bo diɛtsɛ okɛ owiemɔi atsɔɔ nɔ ni lalawiemɔ ji.

Lalawiemɔ henɔi kɛ amɛsui

Adeka 10.1: Lalawiemɔ henɔi kɛ amɛsui

Lalawiemɔi 
henɔi

Sui Nɔkwɛmɔnii

Gbaa sane 
lalawiemɔ

(Narrative 
Poetry)

Enɛ gbaa blema sane ko, loo egbaa 
jeŋshihilɛ mli sane ko. Eŋɔɔ oti ni ewieɔ 
he, etoɔ sane lɛ naa (plot) ni etaoɔ 
shwɛlɔ oti yɛ sane mli ni egbaa sane lɛ 
yɛ bei ko shihilɛ mli yɛ heko. Ejieɔ mɔ ni 
gbaa sane lɛ kpo.

Ayawaso (Ŋmaa yi eyɛ)

Yarawoo 
lalawiemɔ-
Dirges

(Lyric Poetry)

Eji mɔ krɛdɛɛ ko henumɔ mli wiemɔi: 
wiemɔi ni jɛɔ mɔ naa kɛtsɔɔ henumɔ 
mli ni eyɔɔ. Ekɛwoɔ lalawiemɔ mli. 
Lalawiemɔ nɛɛ sɛɛ ekɛɛɛ ni ewieɔ oti 
kome pɛ he.

Epic Poetry

Ataa awoɔ mɔnaa yɛ kukuji amli. Ejeɔ 
kpo tamɔ sanegbaa yɛ shwɛmɔ mli. 
Shwɛlɔi lɛ kɛ amɛhe wieɔ.

Namɔ shi midaa

(Ŋmaa yi eyɛ)

Sonnet Eji lalawiemɔ ni aŋmaa yɛ liamɔi nyɔŋma 
kɛ ejwɛ mli. Eŋɔɔ shitiimɔ krɛdɛɛ ko. 
Bei pii lɛ, ewieɔ suɔmɔ, adesa wala kɛ 
adebɔɔ he.

Lalawiemɔ 
Folo

(Free Verse)

Yɛ enɛ mli lɛ akɛ nɔnyɛɛɛ ko eŋmɛɛɛ 
lalafolɔ lɛ nɔ. Eg. Shitiimɔkɛlɛmɔ. Eŋɔɔɔ 
lalawiemɔ mli ŋaagbɛi lɛ eko tridii. 
Lalafolɔ lɛ yɛ hegbɛ ni eŋmaa lalawiemɔ 
lɛ bɔ ni esumɔ lɛ.

Kafomɔ 
lalawiemɔ

(Ode)

Eji lalawiemɔ kakadaŋŋ ni kafoɔ mɔ ko 
loo adebɔɔ nɔ ko. Lalafolɔ lɛ tseɔ ehe ni 
eŋmaa. Eŋɔɔ ŋaa gbɛi srɔtoi asaŋ efutuɔ 
enaatoo lɛ.

Awerɛhoyeli 
lalawiemɔ 
(Elegy)

Eji lalawiemɔ ni haa musuŋshaa ni 
eteɔ awerɛhoyeli shi tamɔ kɛji mɔ ko 
shieŋtsɛ ko gbee shi. Ewieɔ otii ni kɔɔ 
awerɛhoyeli, gbele kɛ musuŋtsɔɔ nii ahe.

Ballad Eji lalawiemɔ ni anyɛɔ akɛ gbee fɔɔ nɔ 
kɛlaa. Shitiimɔi ni yɔɔ mli lɛ ka shi faŋŋ. 
Enyɛɔ egbaa jeŋshihilɛ loo shikwɛɛ mli 
saji.

Abude too

(Saŋku kɛ obɛŋta)

Nifeemɔ 10.2 Lalawiemɔ henɔ taomɔ

Ŋmaa ni ogbala lalawiemɔ henɔi etɛ komɛi amli koni okɛ oklasibii lɛ asusu he. Ha 
bo diɛtsɛ onɔkwɛmɔnii.

Lalawiemɔ mli otui
1.	 Jwɛŋmɔŋ mfoniri: Tsɔ wiemɔi krɛdɛɛ komɛi anɔ kɛsha jwɛŋmɔŋ mfoniri yɛ 

kanelɔi kɛ toibolɔi ayiŋ.

2.	 Gbee ni akɛwieɔ: Enɛ kɔɔ shitiimɔ, gbɛɛmɔ henɔi, kɔsonanti shii abɔ, vaoli shii 
abɔ kɛ gbɛigbɛɛlɔi ni akɛtsu nii.

3.	 Jebɔ kɛ naato: Eji gbɛ krɛdɛɛ ni atsɔ nɔ kɛŋma lalawiemɔ lɛ.

4.	 Shitiimɔkɛlɛmɔ kɛ shitiimɔ: Eji wiemɔi lɛ amli otii loo emli gbalamɔ.

5.	 Gbɛɛmɔ henɔi akpojee: Eji bɔ ni ato gbɛɛmɔ henɔi lɛ anaa yɛ liamɔi anaagbee.

6.	 Liamɔi kɛ kukuji: Liamɔi ji nɔ ni akɛtoɔ lalawiemɔi ashishi. Liamɔi abɔ feɔ 
kuku kome. Abuaa liamɔi anaa kɛfeɔ kuku kome.

7.	 Fɔŋwiemɔi: Akɛ Noni, Tamɔ no, Oookɛɛgbɔmɔ kɛ awohe tsuɔ nii bɔ ni lalawiemɔ 
shishinumɔ ejeee kpo faŋŋ.

8.	 Oti: Eji shɛɛ krɛdɛɛ ni yɔɔ lalawiemɔ lɛ mli ni teɔ henumɔ shi.

9.	 Gbee ni akɛwieɔ kɛ mlijelɛ: Eji lalawiemɔ folɔ lɛ sui yɛ yitso lɛ he kɛ henumɔi 
ni ejieɔ lɛ kpo.

10. Okaditoo: Eji bɔ ni atoɔ okadii kɛwieɔ susumɔi loo nifeemɔi komɛi ahe.

Wiemɔ halamɔ: Bɔ ni ahalaa wiemɔi komɛi koni lalawiemɔ lɛ shishinumɔi lɛ 
ajekpo faŋŋ.

Nifeemɔ 10.3 Klasi lɛ ala lalawiemɔ

Bi otsɔɔlɔ lɛ koni ela lalawiemɔ lɛ he ko ni nyɛla kɛnyiɛ esɛɛ.

Takwa jɛkɛ! Takwa jɛkɛ!

Oketeke baa nɛɛ;

Kplɛŋ-kplɛŋ, kplɛŋ-kplɛŋ,

Dade kɛ dade ŋnɔ;

Puku-puku, puku-puku,

Lasu pukɔŋ faa nɛɛ!

Kwei o! kwei-kwei o, kwei o!

Lalawiemɔ he sɛɛnamɔi
1.	 Ehaa mɔ naa tseɔ: Lalawiemɔ haa kaselɔi leɔ wiemɔkulibii halamɔ, Noni kɛ 

wiemɔ mli ŋaa gbɛi krokomɔi.

2.	 Eteɔ ŋaa lee shi: Lalaweiɔmɔ haa kaselɔ kaa amɛhiɛ kɛsɔɔ wiemɔi ni ehaa 
amɛjwɛŋmɔ mli gbeleɔ.

3.	 Gbeleɔ jwɛŋmɔ mli: Lalawiemɔ mlibotemɔ haa kaselɔi ajwɛŋmɔ mli gbeleɔ ni 
amɛnyɛɔ amɛtsɔɔ wiemɔ shishi ni amɛjaleɔ mli jogbaŋŋ.

4.	 Eteɔ nyɛmi suɔmɔ shi: Lalawiemɔ teɔ adesa henumɔ shi ni ahaa lɛ jeŋshihilɛ mli 
nilee ni ehaa adesa nuɔ amɛhe shishi ni amɛnuɔ he haa mɛi krokomɛi.

5.	 Ejieɔ blema saji kɛ nifeemɔi kpo: Lalawiemɔi tsiɔ blema nifeemɔi kɛ kusumi ata 
ni ejieɔ mɛi ashramɔ mli saji akpo.

6.	 Eteɔ jwɛŋmɔ mli shikamɔ shi ni kaselɔi kaiɔ saji: Kɛji okase lalawiemɔ jogbaŋŋ 
ni onyɛɔ okɛɔ lɛ, egbeleɔ ojwɛmɔ mli, ni okaiɔ saji ni ehaa onyɛɔ odamɔɔ mɛi 
ahiɛ kɛwieɔ.

7.	 Ehaa mɔ ko leɔ ehe bɔ ni sa. Lalawiemɔi haa kaselɔi naa hegbɛ ni amɛtsɔɔ 
amɛjwɛŋmɔ kɛ amɛhenumɔi kɛ nibii ni amɛle yɛ yitsei lɛ ahe.

8.	 Ehaa kaselɔi leɔ amɛhenumɔi kuramɔ: Lalawiemɔ yeɔ buaa kaselɔi ni amɛyoɔ 
henumɔ ni amɛyɔɔ lɛ ni amɛnaa henumɔ kuramɔ sui.

9.	 Eyeɔ ebuaa ni aleɔ ŋaagbɛi lɛ kɛ bɔ ni akɛ amɛ tsuɔ nii: Lalawiemɔ haa 
kaselɔi wiemɔ mli ŋaa gbɛi tamɔ okaditoo, jwɛŋmɔŋ mfonirishamɔ kɛ wiemɔ 
heŋɔɔmɔwolɔi.

Nifeemɔ 10.4 Lalawiemɔi ahesɛɛnamɔ he nitsumɔ

Jaramɔ kaselɔi owo kui amli koni nyɛkwɛ sɛɛnamɔi ni yɔɔ laalawiemɔi ahe yɛ 
ŋaaŋsaji ashishi. Kwɛmɔ susumɔi ni yɔɔ yiteŋ lɛ kɛ bo diɛŋtsɛ oyiŋshwiemɔi ni 
oyɔɔ ni okɛtsu nii

Lalawiemɔ jebɔ
Lalawiemɔ hiɛ jebɔi ni baa nɛɛ.

1.	 Liamɔ: Wiemɔkulibii yɛ ŋlɛ kome nɔ.

2.	 Liamɔi abɔ: Blawia abɔ yɛ liamɔ kome nɔ.

3.	 Kukuji: Wiemɔkulibii kɛ blawai abɔ yɛ mlijaa mli.

4.	 Shitiimɔ: Gbɛɛmɔi loo gbee henɔ kome yɛ liamɔi anaagbe.

5.	 Shitiimɔkɛlɛ: gbee loo blawai agbɛɛmɔ mlikpamɔ.

6.	 Kɛlɛ: Shitiimɔkɛlɛ ni hiɛ blawai srɔtoi.

7.	 Enjambment: Sanemuu kɛ sanekuku nɔtsaramɔ ni niŋmaa mli okadi bɛ mli.

8.	 Caesura: Sɛŋlajɔmii yɛ nikanemɔ mli.

9.	 Niŋmaa mli okadi wulu: Niŋmaa okadi wuji ni akɛtsu nii yɛ wiemɔ loo sanemuu 
shishijee.

Lalawiemɔ kɛ jebɔi ni baa nɛɛ tsuɔ nii;

•	 Atsɔɔ shitiimɔ kɛ lala mli kɛŋmaa

•	 Ewaa shishinumɔ kɛ nɔmimaa

•	 Ekwɛɔ gbee ni akɛtsu nii lɛ

•	 Ewaa nikanelɔ lɛ kɛha enikamɔ

•	 Eshaa mfoniri yɛ lalawiemɔ lɛ mli ehaa kanelɔi kɛ toibolɔi lɛ

LALAWIEMƆ HENYAMƆ
Nibii ni akwɛɔ kɛnyaa lalawiemɔ he
1.	 Kwɛmɔ lalawiemɔ lɛ yitso kɛ wiemɔi ni ekɛshraa yɛ lalawiemɔ lɛ mli.

2.	 Taomɔ nɔ hewɔ ni ŋmalɔ lɛ ŋma lalawiemɔ lɛ.

3.	 Kwɛmɔ akɛ wiemɔi ni yɔɔ lalawiemɔ lɛ mli lɛ tsiitsii lo kɛ nɔ hewɔ ni ŋmalɔ lɛ 
kɛ nakai wiemɔi lɛ tsu nii.

4.	 Gbee ni akɛtsu nii yɛ lalawiemɔ lɛ mli.

5.	 Susumɔ gbee ni lalawiemɔ lɛ kɛnyiɛ.

6.	 Wiemɔ heŋɔɔmɔwolɔi ni akɛtsu nii yɛ lalawiemɔ lɛ mli.

7.	 Wiemɔ “lalawiemɔ” lɛ jebɔ he.

8.	 Kwɛmɔ mɔ ni gbaa lalawiemɔ lɛ kɛ mɔ ni eji.

Nifeemɔ 10.5 Otui kɛ lalawiemɔi ajebɔ nɔtswiamɔi.

Lalawiemɔi otui kɛ jebɔi ashishinumɔ he hiaa waa kɛji ootao onya lalawiemɔ he.

1.	 Yɛ nyɛkui amli lɛ, nyɛtswia lalawiemɔ mli otui lɛ anɔ, koni nyɛhaa nɔkwɛmɔ 
nibii kɛjɛ lalawiemɔ ni yɔɔ nifeemɔ 10.3. lɛ mli lɛ.

2.	 Nyɛsusua lalawiemɔ ni yɔɔ nifeemɔ 103 lɛ jebɔ he.

Nifeemɔ 10.6 Lalawiemɔ henyamɔ

Nyɛkanea lalawiemɔ ni aha lɛ koni nyɛdamɔa bɔ ni anyaa lalawiemɔ he kɛnya he.
Anya lalawiemɔ nɛɛ he “NUGBƆ” ni yɔɔ Saŋku kɛ obɛnta wolo lɛ mli lɛ (Vincent 
Okunor – BGL).

Hagidigidi! Mɛni eba?
 Ahum kple efa,
 Tsei emɔmɔ wɔŋ,
 Mlu kɛ muji elota.
 Ziŋle kɛ plɛkoo miŋkpekpeei
 Amɛnyanyɔji ashi ko pɛ,
 Kweinyɛ akwelewaabii lɛ
 Ekpa ebu shi bum!
 Atatui lɛ emii hulu lɛ suɛ;
 Oblɔtui lɛ miidi fe tuŋ;
 Srawa kɛ akokoshitso ta abasa;
 Nyɔŋmɔŋtɛi diɛŋtsɛ nɛɔ nɛɛ
 Nujɔi ŋho boboobo,
 Fai hu anyamɔ etɛke nɔ;
 Abotia miibo ni ekamii nu;
 Akpaŋa yitso hɔ efijiaŋ.
Shrao nɛɛ jeŋ esaŋe ekoŋŋ;
 Loofɔji foɔ shi kɛ lala nɛɛ,
 Amɛmiijie Ofe lɛ yi.

 Hɛɛ! Noa be lɛ baŋ dɔŋŋ.

Extended Reading
Wainwright, J. (2004). The basic poetry. London: Routledge.

1.	 Yɛ osusumɔ naa lɛ gbalamɔ lalawiemɔ mli otsɔɔ.
2.	 Gbalamɔ otui nɛɛ amli: yitso, samai, gbee kɛ henumɔ mli otsɔɔ.
3.	 Taomɔ yelikɛbuamɔ ni lalawiemɔ mli otui eye ebua nikanelɔ lɛ.
4.	 Susumɔ sɛɛnamɔi ni wɔnaa yɛ lalawiemɔi ahe yɛ wɔdaadaa shihilɛ mli.
5.	 Daamɔ lalawiemɔ jebɔi ni okase lɛ nɔ kɛ sɔ bo diɛŋtsɛ olalawiemɔ. Nya 

lalawiemɔ ni oŋma lɛ he.
6.	 Tsɔɔmɔ mlijaramɔi ni yɔɔ lalawiemɔ mli.
7.	 Tsɔɔmɔ gbɛjianɔtoo nɔ ni obaadamɔ kɛnya lalawiemɔi ahe kɛ nɔhewɔ ni otsɔ 

nakai gbɛjianɔtoo nɔ lɛ.
8.	 Ŋmaa olalawiemɔ koni otsɔɔ yitso, shitiimɔ kɛ henumɔi ni yɔɔ mli.
9.	 Gbalamɔ lalawiemɔ mli otui ahe sɛɛnamɔi ni yeɔ buaa lalawiemɔ.

WIEMƆI KƐ AMƐSHISHITSƆƆMƆI
Afisi Afisi ji mɔɔfim ni akɛtsaa wiemɔ shishifa kɛfeɔ wiemɔkulibii hee.

Afisi feemɔ Eji gbɛ nɔ ni akɛ afisi fataa wiemɔ shishifa he kɛfeɔ wiemɔhee.

Afisi ni gbeɔ 
wiemɔ naa

Eji afisi ni akɛ gbeɔ shiemɔ ko shishifa naa.

Ajenu Ajenui ji shwɛmɔ ni awieɔ sanekuku, sanefa loo sanemuu ko kɛkɛ 
lɛ naajielɔ lɛ etsɔɔ shishi.

Alabaaloo Alabaaloo ji saji loo nibii ni shishinumɔ kaaa shi, ni ebiɔ jwɛŋmɔ, 
susumɔ ni mli kwɔ kɛ ŋaa kɛha hetoo.

Alɔgɔ Akɛ tserɛɔ nibii ni ato naa yɛ sanemuu mli.

Awerɛhoyeli 
lalawiemɔ

Eji lalawiemɔ ni teɔ awerɛhoyeli kɛ musuŋshaa shi kɛji mɔ ko 
shieŋtsɛ ko gbee shi.

Ballad Eji lalawiemɔ ni anyɛɔ akɛ gbee fɔɔ nɔ kɛlaa. Shitiimɔi ni yɔɔ mli 
lɛ kashi faŋŋ. Enyɛɔ egbaa jeŋshihilɛ mli saji loo shikwɛɛ mli saji.

Blawafeemɔ Eji gbɛ nɔ atsɔɔ akɛ jaraa wiemɔ ko mli awoɔ blawa mli.

Coordination 
conjunctions

Eji tsalɔi ni tsaa wiemɔi, sanekuku kɛ sanefafai enyɔ ni hiɛ tsiimɔ 
kome.

Correlative 
conjunctions

Eji tsalɔi enyɔ ni tsaa sanekukuji, sanefafai kɛ wiemɔkulibii.

Dramatic Poetry Eji lalawiemɔ ni aŋma yɛ kukuji amli. Ehiɛ adesa su. Ekɛɔ 
sanegbaa yɛ shwɛbilɔi ateŋ.

Epic Poetry Ataa awoɔ mɔnaa yɛ kukuji amli. Ejeɔ kpo tamɔ sanegbaa yɛ 
shwɛmɔ mli. Shwɛlɔi lɛ kɛ amɛhe wieɔ.

https://www.worldatlas.com/articles/the-culture-of-ghana.html
https://www.worldatlas.com/articles/the-culture-of-ghana.html

Free Verse 
(Lalawiemɔ Folo)

Yɛ enɛ mli lɛ akɛ nɔnyɛɛɛ ko eŋmɛɛɛ lalafolɔ lɛ nɔ. Eŋɔɔɔ 
lalawiemɔ mli ŋaagbɛi lɛ eko tridii. Lalafolɔ lɛ yɛ hegbɛ ni eŋmaa 
lalawiemɔ lɛ bɔ ni lɛ esumɔɔ lɛ.

Gbɛkpamɔ Eji nɔ ni ataoɔ akɛ ale yɛ nɔ ko kasemɔ mli.

Gbee nɔwomɔ Eji gbee nɔwomɔ yɛ wiemɔ mli.

Hiɛtsalɔ afisi Eji afisi ni akɛ jeɔ wiemɔ ko shishi dani wiemɔ shishi lɛ diɛŋtsɛ 
baa.

Kafomɔ 
lalawiemɔ (Ode)

Eji lalawiemɔ kakadaŋŋ ni kafoɔ mɔ ko loo adebɔɔ nɔ ko. Lalafolɔ 
lɛ tseɛɔ ehe ni aŋmaa. Eŋɔɔ ŋaa gbɛi srɔtoi asaŋ efutuɔ enaatoo 
lɛ.

Kusum nifeemɔ Eji kusum nifeemɔi ni akɛhaa yinɔbii.

Lalawiemɔ Lalawiemɔ ji wiemɔ ko ni akɛɔ kɛtsɔɔ mɔ ko nilee ni ena yɛ yitso 
he loo henumɔ ni mɔ lɛ na yɛ sane ko he kɛtsɔ yiŋsusumɔ nɔ.

Maŋsɔtsɔlɔ Mɔ ni nyiɛɔ mla sɛɛ tridii.

Mla Gbɛjianɔtoo ni ato ni akɛ kɔdɔɔ maŋ.

Monogamy Mɔ ni yɛ ŋa kome.

Polygamy Mɔ ni yɛ ŋamɛi pii.

Sane Wiemɔ ni akɛ dumɔ wolo hiɛ.

Sane nɔdoomɔ Sanemuu/wolo nɔdoomɔ ni shishinumɔ kasha faŋ.

Sane oti Eji oti nɔ ni adamɔɔ kɛwieɔ sane ko.

Shikwɛɛbii Nɔtsɛmɛi.

Shitiimɔkɛlɛ kɛ 
shitiimɔ

Eji wiemɔi lɛ amli otii loo emli gbalamɔ.

Sonnet Eji lalawiemɔ ni aŋmaa yɛ liamɔi nyɔŋma kɛ ejwɛ mli. Eŋɔɔ shitii 
krɛdɛɛ ko. Bei pii lɛ, ewieɔ suɔmɔ, adesa wala kɛ adebɔɔ he.

Subordinating 
conjunction

Tsalɔ ni tsaa sanemuji enyɔ ni ekome kpasaa ehefatalɔ he.

Teŋ afisi Eji afisi ni akɛ woɔ wiemɔ ko teŋ.

Tsabaa Nɔ ko naamɔmɔ loo naagbee hetoo.

Tsalɔ Eji wiemɔkulibii ni tsaa wiemɔkulibii krokomɛi, sanefafai loo 
sanekukuji.

Wiemɔ jɛɛhe Weimɔ he ni atsɔɔ wiemɔ kroko shishi kɛ jɛ.

Wiemɔ mli ni akɛ 
yaa

Wiemɔ mli ni atsɔɔ wiemɔ ko shishi kɛtee.

Wiemɔ ni ama Eji gbɛ nɔ ni akɛnaa wiemɔ hee kɛjɛɔ wiemɔ kroko mli.

Wiemɔshishijee Eji wiemɔ ko shishijee loo hiɛgbelemɔ.

Yarawoo 
lalawiemɔ

Eji mɔ krɛdɛɛ ko henumɔ mli wiemɔi: wiemɔi ni jɛɔ mɔ ko naa 
kɛtsɔɔ henumɔ mli ni eyɔɔ. Ekɛwoɔ lalawiemɔ mli. Lalawiemɔ nɛɛ 
sɛɛ ekɛɛɛ ni ewieɔ oti kome pɛ he.

